
በጋዜጣው ሪፖርተር

አዲስ አበባ፡- መገናኛ ብዙኃን መረጃዎችን 
በሚያሰራጩበት ወቅት ጥንቃቄ ሊወስዱና ኃላፊነት 
ሊሰማቸው ይገባል ሲሉ ጠቅላይ ሚኒስትር ዐቢይ 

አሕመድ (ዶክተር) ተናገሩ።
ጠቅላይ ሚኒስትር ዐቢይ በምክር ቤት ቀርበው 

ለቀረቡላቸው ጥያቄዎች ምላሽ በሰጡበት ወቅት አንዳንድ 

 “ችግሩን ተቋቁመን ሀገር በማጽናታችን ኢትዮጵያ 
የምትፈርስበት ጊዜ አልፏል”

«ችግሩን ተቋቁመን ሀገር ... ወደ ገጽ 4 ዞሯል

የኢትዮጵያ ኢኮኖሚ ... ወደ ገጽ 4 ዞሯል

መገናኛ ብዙኃን ... ወደ ገጽ 4 ዞሯል

ረቡዕ ብዕራችን ለኢትዮጵያ ህዳሴ ይተጋል!82ኛ   ዓመት   ቁጥር  200  መጋቢት  20 ቀን  2015   ዓ.ም   ዋጋ 10.00 

የሚሰጡ አገልግሎቶች

ጥራት ያለው የኮሙኒኬሽን አገልግሎት 
በተመጣጣኝ ዋጋ እንዲቀርብ እንጥራለን!

አድራሻ ከኤድናሞል ወረድ ብሎ ሮቤል ፕላዛ ህንፃ
+251-11-692-80-42 contact@eca.et
9991 https://www.eca.et

ለቴሌኮም እና የፖስታ አገልግሎት አቅራቢዎች ፈቃድ 
መስጠት
የቴሌኮም እና የፖስታ አገልግሎቶችን መቆጣጠር
የፍሪኩዌንሲ እና የቴሌኮም ቁጥር ሀብቶችን ማስተዳደር
የቴሌኮም መሳሪያዎችን የቴክኒክ ብቃት ማረጋገጥ
የኮሙኒኬሽን አገልግሎት ተጠቃሚዎችን ቅሬታ መፍታትና 
መብት ማስጠበቅ 
የዘርፉን ፍትሃዊ ተወዳዳሪነት ማበረታታት
ሁሉን አቀፍ  የቴሌኮም አገልግሎት ተደራሽነትን 
ማረጋገጥ
የኮሙኒኬሽን አገልግሎቶችን ታሪፍ መቆጣጠር

ጌትነት ተስፋማርያም

አዲስ አበባ፡- ችግሩን ተቋቁመን አገር በማጽናታችን ኢትዮጵያ የምትፈርስበት ጊዜ አልፏል 
ሲሉ ጠቅላይ ሚኒስትር ዶክተር ዐቢይ አሕመድ ገለጹ። ኢትዮጵያ ተደምራ ፈተናዎቿን 
አልፋለች ሲሉም ተናግረዋል።

ስድስተኛው የሕዝብ ተወካዮች ምክር ቤት ሁለተኛ ዓመት የሥራ ዘመን 11ኛ መደበኛ 
ስብሰባ ትናንትና ሲካሄድ ጠቅላይ ሚኒስትር ዐቢይ አሕመድ ከምክር ቤት አባላት ለተነሱላቸው 
ጥያቄዎች ምላሽ ሰጥተዋል።

ጠቅላይ ሚኒስትር ዐቢይ በዚሁ ወቅት እንደተናገሩት፤ በርካታ ሀገራት ጫና 
በሚያሳድሩብንና መውጫ መንገድ በሚያዘጋጁልን ወቅት ሀገራችንን ጥለን አልሄድንም፤ 
ችግሩን ተቋቁመን አገር በማጽናታችን ኢትዮጵያ የምትፈርስበት ጊዜ አልፏል ብለዋል። 

ሰላምን ማምጣት እጅግ አስፈላጊ እንደሆነ በጽኑ እናምናለን ያሉት ጠቅላይ ሚኒስትር 
ዐቢይ፤ይሁን እንጂ ሰላምን ለማምጣት ከጦርነት ያልተናነሰ ትጋት እና ድካም ይፈልጋል።  
ለዚህም መላው ኅብረተሰብ የሚጠበቅበትን ጥረት ሊያደርግ ይገባል ብለዋል።

- ጠቅላይ ሚኒስትር ዐቢይ አሕመድ (ዶክተር)

በደሴ ከተማ  
ከ900 ሚሊዮን ብር በላይ ወጪ 
20 ፕሮጀክቶች እየተገነቡ ነው

ገጽ  4

አቶ ሳሙኤል ሞላልኝ

ሞገስ ጸጋዬ 

አዲስ አበባ፡- የኢትዮጵያ ኢኮኖሚ በጥቅሉ በአኃዝና 
ከዓለም ጋር ባለው መስተጋብር እያደገ መምጣቱን 
ጠቅላይ ሚኒስትር ዶክተር ዐቢይ አሕመድ ገለጹ።

በትናንትናው ዕለት በተካሄደው 6ኛው የሕዝብ 
ተወካዮች ምክር ቤት 2ኛ ዓመት የሥራ ዘመን 11ኛ 
መደበኛ ስብሰባ ላይ የምክር ቤቱ አባላት በሀገሪቷ 

የኢትዮጵያ ኢኮኖሚ በአኃዝና ከዓለም ጋር ባለው 
መስተጋብር እያደገ መጥቷል

መገናኛ ብዙኃን መረጃ በሚያሰራጩበት ወቅት 
ኃላፊነት ሊሰማቸው ይገባል



ዜና

      አዲስ ዘመን   ረቡዕ መጋቢት 20 ቀን 2015 ዓ.ምገጽ 2

ከኦቲዝም ጋር ለሚኖሩ ዜጎች ተገቢው ትኩረት 
እንዲሰጥ ተጠየቀ

ፋንታነሽ ክንዴ

አዲስ አበባ፡- ከኦቲዝም ጋር ለሚኖሩ ዜጎች ተገቢው 
ትኩረት እንዲሰጥ በኢትዮጵያ ኦቲዝም አገልግሎት ላይ 
የተሠማሩ ድርጅቶች ጠየቁ።

ድርጅቶቹ 16ኛውን ዓለም አቀፍ የኦቲዝም ግንዛቤ 
ወር አስመልክተው ትናንት በጋራ በሰጡት መግለጫ 
እንዳስታወቁት፤ ከኦቲዝም ጋር የሚወለዱ ልጆች ቁጥር 
ከጊዜ ወደ ጊዜ እያደገ በመምጣቱ የችግሩ ሰለባ የሆኑ 
ዜጎች ቁጥር በርካታ ነው። በመሆኑም የሚመለከታቸው 
ባለድርሻ አካላት ለጉዳዩ ትኩረት እንዲሰጡ ጥሪ 
አቅርበዋል፡

ኒያ ፋውንዴሽንና ሌሎችም የኦቲዝም ማዕከላት 
ለዓመታት በሠሩት ሥራ የተሳሳቱ አስተሳሰቦችን 
ለመቅረፍ ጥረት ቢደረግም በኢትዮጵያ ዛሬም ድረስ 
ኦቲዝምን እንደ ኃጢያትና በእርግማን የመጣ አድርጎ 
የማየት የግንዛቤ ችግር በመኖሩ ልጆች ተገልለውና ቤት 
ተዘግቶባቸው እንዲቀመጡ እንደሚደረግ አመላክተዋል።

በተበታተነ መልኩ ሲሠሩ የነበሩ ሥራዎችን 
ተቀራርቦ ለመሥራት የሚያግዝ የኢትዮጵያ ኦቲዝም 
ሶሳይቲ ለመመሥረት ስምምነት ላይ መድረሳቸውን 
ያስታወቁት ድርጅቶቹ፤ ይህም ተቋማቱ በየግላቸው 
ያካበቱትን ልምድ፣ አቅምና ዕውቀት በማስተባበር በዘርፉ 
የሚያጋጥሙ ተግዳሮቶችን በአንድነት ለመጋፈጥ አቅም 
ይፈጥራል።

በተጨማሪም በዓለም አቀፍ ደረጃ የሚኖረውን 
ውክልና ከፍ እንደሚያደርግና በኢትዮጵያም አገልግሎቱ 
ተደራሽ ባልሆነባቸው  የሀገሪቱ ክፍሎች ለማዳረስ ትልቅ 
አቅም የሚፈጠር መሆኑም ተጠቁሟል።

እንደ ድርጅቶቹ መግለጫ፤ ችግሩ ካለው ስፋት እና 
ግዝፈት አኳያ የኦቲዝም አገልግሎትን ተደራሽ ለማድረግ 
ትምህርት ቤቶች፣ የጤና ተቋማት፣ ማኅበራዊ አገልግሎት 
መስጫ ተቋማትን በኦቲዝም ዓለም ለሚኖሩ ዜጎች እና 

ቤተሰቦች ተደራሽ ለማድረግ ተግዳሮቶች አሉ።
በጤና ሚኒስቴር፣ በትምህርት ሚኒስቴር፣ በሴቶች 

እና ማኅበራዊ ጉዳይ ሚኒስቴር፣ በሥራና ክህሎት 
ሚኒስቴር እና በሌሎች የመንግሥት ተቋማት የኦቲዝም 
አገልግሎት ለመደገፍ ያለውን መነሳሳት አድንቀው፤  
ድጋፉ ዘላቂ እና ተከታታይነት በፖሊሲ ደረጃ ሊወሰዱ 
በሚገባቸው እርምጃዎች ተጠናክሮ እንዲቀጥል ጥሪ 
አቅርበዋል።

በኢትዮጵያ የኦቲዝምና ተዛማጅ የአዕምሮ ዕድገት 
እክል ያጋጠማቸው ዜጎች መሠረታዊ መብትና ነጻነት 
የሚያረጋግጥ የትምህርት፣ ስልጠናና የተሐድሶና 
ማገገሚያ ድጋፎች በዘመናዊና በቴክኖሎጂ የተደገፉ 
አገልግሎቶች የማግኘት ዓለም አቀፍ እና አገር አቀፍ 
መብቶች መኖራቸውን አስታውሰው፤ ከመተግበር አንጻር 
የሚታዩ ሰፊ እጥረቶችን ለመቅረፍ ሁሉም ባለድርሻ 

አካላት ርብርብ እንዲያደርጉ ጠይቀዋል።
መግለጫውን የሰጡት ነህምያ ኦቲዝም ማዕከል ፣ 

ምሉዕ ፋውንዴሽን፣ ቤቴል አዳማ ኦቲዝም ማዕከል፣ 
ብሩህ ኦቲዝም ማዕከል ሀዋሳና በኒያ ፋውንዴሽን ጆይ 
ኦቲዝም ማዕከል ሲሆኑ፤ 16ኛውን ዓለም አቀፍ የኦቲዝም 
ግንዛቤ ወር‹‹ጥራት ያለው አካቶ ትምህርት ከኦቲዝም ጋር 
ለሚኖሩ ሁሉም ሕጻናትና ወጣቶች ›› በሚል መሪ ቃል 
ይከበራል።

በየዓመቱ በሚያዝያ ወር የሚካሄደው ዓለም አቀፍ 
የኦቲዝም ግንዛቤ ወር በኦቲዝም ላይ የሚስተዋሉ 
የተሳሳቱ አስተሳሰቦችን ለመቅረፍና ከኦቲዝም ጋር 
የሚኖሩ ዜጎች መብቶችና ነጻነቶች እንዲከበሩ ለማድረግ 
እንደሚረዱ የተጠቆመ ሲሆን፤ መገናኛ ብዙኃንም ጉዳዩ 
ላይ ትኩረት አድርገው በመሥራት የማኅበረሰቡን ግንዛቤ 
ለመለወጥ ኃላፊነታቸውን እንዲወጡ ጥሪ ቀርቧል።

ክብረአብ በላቸው

አዲስ አበባ፡- የሥነ ምግባር ችግር 
ፈጥረዋል ባላቸው 109 ሠራተኞች ላይ 
የዲሲፕሊን እርምጃ መውሰዱን የአዲስ አበባ 
አሌክትሪክ አገልግሎት አስታወቀ።

የአገልግሎቱ ዋና ሥራ አስፈጻሚ ዶክተር 
ገበየሁ ሊካሳ ለኢትዮጵያ ፕሬስ ድርጅት 
እንደገለፁት አገልግሎቱ ባለፉት ስድስት ወራት 
የሥነምግባር ችግር በታየባቸው 109 ሠራተኞች  
እና አመራሮች ላይ የዲሲፕሊን እርምጃ 
ወስዷል፤ ከነዚህም ውስጥ 15 ሠራተኞች እና 
ኃላፊዎች ላይ ስንብት፣38 ሠራተኞች ላይ እስከ 
አራት ወር የደሞዝ ቅጣት፣16 ኃላፊዎች ደግሞ 
ከኃላፊነት ማንሳት፣ 14 ሠራተኞች ላይ የቃል 
ማስጠንቀቂያ እንዲሁም 26 ሠራተኞች ደግሞ 
የጽሑፍ ማስጠንቀቂያ ተሰጥቷቸዋል ብለዋል። 

ተቋሙን ወደ ዘመናዊ ተቋም ለመለወጥ 
ብዙ ሥራዎች እየተሠሩ ይገኛሉ ያሉት ዋና 
ሥራ አስፈጸሚው በዕቃ አቅርቦት እጥረት 
ምክንያት የሚፈጠር መሽቀዳደም የዚህ ችግር 
መነሻ ይሆናል የሚል ግምገማ አለን ብለዋል።

ኃላፊው እንደገለጹት፤ የተወሰነ እቃ ነው 
የሚመጣው፤ እዛ ላይ ብዙ የመሽቀዳደም 
ሁኔታዎች ይኖራሉ፤ ይሄ አንድ ምክንያት 
ይሆናል፤ አሁን ይህ በመሠረታዊነት 
የምንፈታበት ሥርዓት ተዘርግቷል።

አሁን “ስንት ደንበኛ ነው ከፍሎ 
እየተጠባበቀ ያለው፤ መቼ ነው የከፈለው” 
የሚለውን እናውቀለን፤ ደንበኛ እና ሠራተኛ 
እንዳይገናኝ ደግሞ እየሠራን ነው ብለዋል። 

ቴክኖሎጂን በመጠቀም ደንበኛ ቤቱ ቁጭ 
ብሎ አገልግሎት የሚያገኝበት ሁኔታ የሚፈጥር 
ሥርዓት እየተዘረጋ ነው ያሉት ዶክተር ገበየሁ፤ 
ይህ በመሠረታዊነት ችግሩን ይፈታል ብለዋል። 

 “በአራቱ ቅርንጫፎች ስር በሚገኙ በሰላሳ 
አገልግሎት መስጫ ማዕከላት የሥነ ምግባር 
ክበባት ተቋቁመዋል፤ ጥሩ ሥነ ምግባር 
ባላቸው ሠራተኞች ነው የሚመሩት፤ከዛ 
አልፎ ለአዲስ አበባ ከተማ አስተዳደር ተጠሪ 
ሆነናል፣ ከተማ አስተዳደሩ የጸጥታ ተቋም 
አለው፤ይሄም የሚፈጠሩ የሙስና እና የሥነ 
ምግባር ችግሮችን በመቆጣጠር ያግዘናል፤ 
አደረጃጀቱም እስከ ወረዳ የዘለቀ በመሆኑ 
የመልካም አስተዳደርን ለማስጠበቅ በቅንጅት 
እየሠራን ነው” ብለዋል። 

ከዛ በላይ ግን በዘመናዊ አሠራር 
አንድ ደንበኛ ለአገልግሎት አመልክቶ 
ቢል እስኪከፍል ድረስ በሲስተም ውስጥ 
ይመዘገባል፤ የሥነ ምግባር ችግር በብዛት 
ይስተዋል የነበረው አዲስ ደንበኛ በመገናኘት 
ሂደት ነበር፤ ይሄንን ችግር ዘመናዊ አሰራር 
በመከተል ለመፍታት እየሠራን ነው ብለዋል።

በዚህ ሂደት በተሠራው ሥራ ለውጦች አሉ 
ያሉት ዶክተር ገበየሁ፤ ችግሩ ሙሉ በሙሉ 
ባይቀረፍም እየተሠራበት እንደሆነ ገልጸዋል። 
ይሄንን ሁሉ አልፈው ጥፋት በሚያጠፉ 
ሠራተኞች ላይ ምሕረት የሌለው የዲሲፕሊን 
ቅጣት ይወሰዳል፤ ደንበኞች ማንኛውንም 
አይነት ሃሳብ ቢኖራቸው ስም መጥቀስ 
ሳይጠበቅባቸው ጥቆማ በማቅረብ ችግሩ 
የሚፈታበትን መንገድ መፍጠር እንደሚችሉ 
ዶክተር ገበየሁ ገልፀዋል። 

አገልግሎቱ በ109 
ሠራተኞች ላይ 

የዲሲፕሊን እርምጃ 
መውሰዱን አስታወቀ

ፋንታነሽ ክንዴ

አዲስ አበባ፡- ከሰባት ሺ በላይ ዜጎች በሌማት 
ትሩፋት መርሐ ግብር ተጠቃሚ መሆናቸውን የአቃቂ 
ቃሊቲ ክፍለ ከተማ አርሶ አደርና ከተማ ግብርና ጽሕፈት 
ቤት አስታወቀ።

የክፍለ ከተማው አርሶ አደርና ከተማ ግብርና ጽሕፈት 
ቤት ኃላፊ አቶ አህመድ ኡርጎ ለኢትዮጵያ ፕሬስ ድርጅት 
እንደገለጹት፤ ባለፉት ሁለት ዓመታት አንድም መሬት ጦም 
እንዳያድር በሚልና ባለፈው ዓመትም ምግባችን በደጃችን 
በሚል እንቅስቃሴ ዜጎች ባላቸው ቦታ የግብርና ምርቶችን 
አምርተው እንዲጠቀሙ ጥረት ሲደረግ ቆይቷል። በዚህ 
ዓመትም በጠቅላይ ሚኒስትሩ የሌማት ትሩፋት መርሐ 
ግብር ይፋ ከተደረገ በኋላ እንደ ክፍለ ከተማ እቅድ ታቅዶ 
ወደ ሥራ ተገብቷል። ከሰባት ሺ በላይ ዜጎች በሌማት 
ትሩፋት መርሐ ግብር ተጠቃሚ ሆነዋል።

ከዚህ ቀደም በተለያዩ የግብርና ዘርፎች ላይ 
የተሠማሩ ዜጎችን የመደገፍ ሥራ እንደሚደረግ ጠቅሰው፤ 
በአሁኑ ጊዜም  በአዲስ መልክ ዘርፉ ላይ ዜጎችን ሥራ 
ዕድል የመፍጠር ሥራ ይሠራል ብለዋል።

ከሚሠሩት ሥራዎች አንዱ ዜጎች ባላቸው ግቢና 
አካባቢዎች ላይ በአትክልትና በሌሎችም የግብርና ዘርፎች 
ላይ እንዲሠማሩና ፍጆታቸውን እንዲሸፍኑ የማድረግ 
ሥራ መኖሩን ጠቁመው፤  በሥራው ላይ ተሠማርተው 
ሰፋ ያሉ ምርቶችን በማምረት ለገበያ የማቅረብ ሥራዎችም 
ይሠራሉ። በተጨማሪም ተቋማት ባላቸው ክፍት ቦታ ላይ 
የግብርና ሥራዎችን እንዲሠሩ እየተደረገ ነው ብለዋል።

በ2014 ዓ.ም የተጀመረው የጓሮ አትክልት ልማት ሥራ 
ላይ 28ሺ አባወራዎችን በቤተሰብ ፍጆታ ደረጃና 164 
ተቋማት ያለፈውን ዓመት ሥራ የማስቀጠል ተግባራት 
ለማከናወን እንቅስቃሴ እየተደረገ መሆኑን አስታውሰው፤ 

በአቃቂ ቃሊቲ ከሰባት ሺ በላይ ዜጎች በሌማት ትሩፋት መርሐ 
ግብር ተጠቃሚ ሆነዋል

በዚህ ዓመትም 12ሺ600 ዜጎችን በእንስሳት እርባታ፣ 
በንብ ማነብ፣ እንስሳትን በማድለብና በወተት ልማት 
ላይ እንዲሠማሩ ለማድረግ  እየተሠራ ነው ሲሉም 
ጠቁመዋል። ከዚህ ውስጥ  7 ሺ ቤተሰቦችና ከ200 በላይ 
ተቋማት ወደ ሥራ እንዲገቡ ተደርጓል ብለዋል።

በተጨማሪም በቀጥታ በማምረት ላይ ከተሠማሩት 
ዜጎች ባለፈ አንድ ሺህ ለሚሆኑ ዜጎች የሥራ እድል 
ተፈጥሯል ብለዋል።

ሥራው ከተጀመረ አራት ወራትን እያስቆጠረ ነው 
ያሉት ጽሕፈት ቤት ኃላፊው፤ በዚህም የጓሮ አትክልቶችን 
ጨምሮ የሌሎችንም ሥራዎች ምርት መሰብሰብ 
ተጀምሯል ነው ያሉት። 

እነዚህ ሥራዎች ሲሠሩ የውሃ እጥረት፣ የግብዓት 
አቅርቦት ችግር፣ የእንስሳት መኖ ዋጋ መናርና መሰል 

ችግሮች ማጋጠማቸውን አመላክተው፤ ከባለድርሻ አካላት 
ጋር በቅርበት በመሥራት ችግሮችን ለመቅረፍ ጥረት 
እየተደረገ መሆኑን ተናግረዋል።

እንደ ጽሕፈት ቤት ኃላፊው ገለጻ፤  የግብርና ሥራ 
አንድ ጊዜ ተሠራ ተብሎ የሚተው ሳይሆን ተከታታይነት 
ያለው ድጋፍና ክትትል የሚጠይቅ ነው። በመሆኑም 
በቀጣይነትም አስፈላጊውን ድጋፍና ክትትል በማድረግ 
ምርትና ምርታማነትን ለማሳደግና እንደ አዲስ ወደ 
ሥራው የሚገቡ ዜጎችን የማገዝ ሥራ ይሠራል።

የከተማ ግብርና ዜጎች ባላቸው ቦታና ዘመኑ 
የሚፈቅዳቸውን ቴክኖሎጂ በመጠቅም መሠራት የሚችል 
መሆኑን ገልጸው፤ ኅብረተሰቡ ባለው ግቢና ትንሽ ቦታም 
ላይ ቢሆን መሰል ሥራዎችን በመሥራት ኑሮውን መደገፍ 
እንደሚችል መልዕክታቸውን አስተላልፈዋል።

- የኢትዮጵያ ኦቲዝም ሶሳይቲ ሊመሠረት ነው



ገጽ 3

ዜና

አዲስ ዘመን   ረቡዕ መጋቢት 20 ቀን 2015 ዓ.ም

ለኢንተርፕራይዞች የብድር ዋስትና ሥርዓትን 
ለመዘርጋት የፈንድ ማቋቋሚያ አሠራር ሊተገበር ነው

ሞገስ ተስፋ

አዲስ አበባ፡- ለኢንተርፕራይዞች የብድር ዋስትና 
ሥርዓት ለመዘርጋት የሚያስችል የፈንድ ማቋቋሚያ 
አሠራርን ተግባራዊ ለማድረግ እየሠራ መሆኑን የሥራና 
ክህሎት ሚኒስቴር አስታወቀ። 

ለጥቃቅን፣ አነስተኛ እና ለመካከለኛ ኢንተርፕራይዞች 
የብድር ዋስትና ሥርዓት ለመዘርጋት ያለመ ውይይት 
ተካሂዷል። 

የሥራና ክህሎት ሚኒስቴር የአነስተኛና መካከለኛ 
ኢንተርፕራይዞችን የፋይናንስ ችግር ለመፍታት ያለመ 
የምክክር መድረክ ትናንት በተካሄደበት ወቅት የሥራ 
ስምሪትና ገበያ ዘርፍ ሚኒስትር ዴኤታ አቶ ንጉሡ ጥላሁን 
እንደገለጹት፣ኢንተርፕራይዞች  ከመሠረታቸው ጀምሮ 
በሥራ እንቅስቃሴያቸው ሂደት ውስጥ የገንዘብ አቅርቦት፤ 
የመሥሪያና መሸጫ ቦታ አቅርቦት፤ የገበያ ትስስርና ሌሎች 
በርካታ ፈተናዎች ይገጥሟቸዋል።  በተለይም የፋይናንስ 
አቅርቦት ከፍተኛ ችግር የሚፈጥር ማነቆ ነው። 

እንደ አቶ ንጉሡ ገለጻ፤ በኢትዮጵያ ካሉት 
ኢንተርፕራይዞች ውስጥ 74 በመቶ የሚሆኑት ጥቃቅን፤ 
18 በመቶ አነስተኛ፤ 6 በመቶ መካከለኛ ናቸው። 
በአጠቃላይ 98 በመቶ የሚሆኑት ኢንተርፕራይዞች 
ጥቃቅን፣ አነስተኛና መካከለኛ ሲሆኑ ሁለት በመቶ 
የሚሆኑት ከፍተኛ ናቸው። ሚኒስቴር መሥሪያ ቤቱ 

አቶ ንጉሡ ጥላሁን

ያስጠናው ጥናት እንደሚያመለክተው 76 በመቶ 
የሚሆኑት ኢንተርፕራይዞች የሥራ መጀመሪያ ገንዘብ 
ከባንኮችና ከፋይናንስ፤ ከአነስተኛ የብድር ተቋም ብድር 
አያገኙም። የብድር፣ የመሬት አቅርቦትና የገበያ ትስስር 
ችግር በሆነበት ሁኔታ ውስጥ ስኬታማ ኢንተርፕራይዞችን 
ማፍራትና የሥራ ዕድል እንዲፈጥሩ ማድረግ አይቻልም። 

የኢንተርፕራይዞችን የፋይናንስ እጥረት ለመቅረፍ 
ሚኒስቴር መሥሪያ ቤቱ ከማስተር ካርድ ፋውንዴሽን 

ጋር በመተባበር ጥናቶችን ሲያካሂድ መቆየቱን የገለጹት 
ሚኒስትር ዴኤታው፤በኢኮኖሚው የጀርባ አጥንት ለሆኑት 
ለጥቃቅን፣ አነስተኛ እና መካከለኛ ኢንተርፕራይዞች 
የብድር ዋስትና አስፈላጊ ናቸው። መንግሥት 
የብድር ዋስትና ለኢንተርፕራይዞች  የሚሰጥበት፤ 
ኢንተርፕራይዞችና የፋይናንስ ተቋማት ትስስር ፈጥረው 
ያለማስያዣ ብድር የሚያቀርቡበት በማስያዣ የነበረው 
አሠራርም የሚሻሻልበት አሠራር ለመዘርጋት ፈንድ 
መቋቋም አለበት ነው ያሉት። 

 አቶ ንጉሡ፤ፈንዱን የማቋቋም ሂደት በሀገሪቱ 
ያለው ልምድና በሌሎች ሀገራት ያለውን ተሞክሮ አጥንቶ 
መልስ ለመስጠት ዓለም አቀፍ አማካሪና አጥኝ ድርጅት 
ጋር ሲሠራ ቆይቷል። ስለዚህ በጥናቱ በአማራጮቹና 
በሕግ ማዕቀፉ ላይ ውይይት በማድረግ ለሚመለከተው 
አካል ቀርቦ የሚፀድቅ ትልቅ የሆነ የኢንተርፕራይዞችን 
የፋይናንስ አቅርቦት ችግር የሚፈታ ፈንድ ማቋቋሚያ 
አሠራር እያጠና ስለመሆኑ ገልጸዋል። 

የ”ፈርስት ኮንሰልት” አማካሪ ጌታቸው መኮንን 
የባንክ ማስያዣ፤ የዋስትና ማጣትና የብድር የግንዛቤ 
እጥረት ለአነስተኛና መካከለኛ ኢንተርፕራይዞች ትልቅ 
ማነቆ ሆነዋል ብለዋል። ስለዚህ የባንክ የብድር አሠራርን 
ማዘመን፤ የፋይናንስ ተቋማትን መዘርጋት፤ ዲጂታል 
የፋይናንስ ሥርዓት አገልግሎት ማሳደግ፤ የካፒታል ገበያን 
ማጎለበት እንደሚገባ ባቀረቡት ጥናት አመላክተዋል።

ሔርሞን ፍቃዱ 

አዲስ አበባ፡- በሀገር አቀፍ ደረጃ አምስት 
ሚሊዮን 702 ሺህ 730 ለሚሆኑ የአንደኛ ደረጃ 
ትምህርት ቤት ተማሪዎች ምገባ እየተካሄደ መሆኑን 
ትምህርት ሚኒስቴር ገለጸ።

በትምህርት ሚኒስቴር የትምህርት ቤት ምገባ እና 
ልማት አገልግሎት ዴስክ ባለሙያ አቶ አብዲሳ ሮባ 
ለኢትዮጵያ ፕሬስ ድርጅት እንደተናገሩት፤ ተቋሙ 
ከተለያዩ  አጋር ድርጅቶች ጋር በመሆን በሀገር አቀፍ 
ደረጃ ዘጠኝ ሚሊዮን 174 ሺህ 902 ተማሪዎች 
ለመመገብ ዕቅድ ያወጣ ሲሆን በአሁኑ ጊዜም 
ለአምስት ሚሊዮን 702 ሺህ 730 ተማሪዎች  ምገባ 
እያካሄደ ነው።

ምገባው አዲስ አበባን ጨምሮ በአማራ፣ 

ጋምቤላ፣ ኦሮሚያ፣ ድሬዳዋ እና ሐረር  እየተካሄደ 
መሆኑን የገለፁት ባለሙያው፤ ከተለያዩ አጋር 
ድርጅቶች ጋር በመሆን ወደ ሥራ እንደተገባም 
አብራርተዋል። አጠቃላይ ምገባ የተጀመረባቸው 
አንደኛ ደረጃ ትምህርት ቤቶች ቁጥር 30 ሺህ 365 
መድረሱን አቶ አብዲሳ ገልጸዋል።

እነዚህ ትምህርት ቤቶች በመንግሥት እና በአጋር 
ድርጅቶች የሚታገዙ እንደሆኑ በመጥቀስ፤ 15 ሺህ 
56 ትምህርት ቤቶች በመንግሥት በጀት እየተደገፉ 
ናቸው። ቀሪዎቹ 15 ሺህ 309 ትምህርት ቤቶች 
በአጋር ድርጅቶች የሚታገዙ እንደሆኑ ጠቁመዋል።

ምገባው ያልተጀመረባቸው አካባቢዎች 
ቤኒሻንጉል፣ ሶማሌ፣ አፋር እና ደቡብ ምዕራብ 
ኢትዮጵያ ላይ የተለያዩ ችግሮች እንዳጋጠሙ 
የገለጹት አቶ አብዲሳ፤ የግዢ ሥርዓትና የጨረታ 

ጉዳይ እንዲሁም በመንግሥት በኩል የበጀት ችግር 
ቢኖርም ጉዳዩ የማይቀር  ነው ብለዋል።

በመሆኑም ከአዲስ አበባና ከኦሮሚያ ክልል 
ከመሳሰሉት ምገባውን ከጀመሩት ትምህርት ቤቶች 
ተሞክሮ በመውሰድ ላይ እንደሆነ በመጥቀስ፤ 
በዋናነት በምገባው ዙሪያ ከፍተኛ አመራሮች 
በየሳምንቱ እንደሚገመገምና በተግባር ሳምንታዊ 
ሪፖርት ተይዞ በቁርጠኝነት እየተሠራ እንደሚገኝ  
ጠቅሰዋል።

የአንደኛ ደረጃ ትምህርት ቤቶች ምገባን 
ባልጀመሩ አንዳንድ አካባቢዎች የዳሰሳ ጥናት 
እንደተደረገ የገለጹት ባለሙያው፤ ክልሎቹ ዕቅድ 
እንደላኩ እና በዕቅዱ መሠረት በትምህርት ሚኒስቴር 
በኩል መሠረታዊ ነገሮች የሟሟላትና የበጀት ምደባ 
እየተደረገ ነው ብለዋል።

ስድስት ሚሊዮን ለሚጠጉ ተማሪዎች ምገባ 
እየተካሄደ ነው

ማሕሌት ብዙነህ 

አዲስ አበባ ፡- ሴቶች ያላቸውን ኢኮኖሚያዊ፣ፖለቲካዊ 
እና ማኅበራዊ ተሳትፎ እና ሚና ለማረጋገጥ እንዲሁም 
ግንዛቤ ለማስጨበጥ የመገናኛ ብዙኃንን በመጠቀም 
የሴቶች ይችላሉ ማኅበር ከተባበሩት መንግሥታት 
ድርጅት የሴቶች ዘርፍ ጋር በጋራ እንደሚሠሩ አስታወቁ። 

ትናንት በራስ ሆቴል በተካሄደው የፕሮጀክት 
ማስጀመሪያ መርሐ ግብር ላይ የሴቶች ይችላሉ ዋና 
ዳይሬክተር ወ/ሮ የምወድሽ በቀለ እንደገለጹት፤ ይህ 
የመገናኛ ብዙኃንን በመጠቀም የሚሠራው ፕሮጀክት 
አንድ ዓመት ከስምንት ወር ያህል የሚቆይ ሲሆን ሴቶች 
በማኅበረሰብ አገልግሎትና በፖለቲካ ያላቸውን ሚና 
በመገናኛ ብዙኃን በማጉላት ለሰፊ የኅብረተሰብ ክፍሎች 
ተደራሽ ለማድረግ ይረዳል።  

ለዚህ ሥራ የመጀመሪያ ተግባር የሚሆነው ከተለያዩ 
የሀገሪቱ ሚዲያ ተቋማት የተውጣጡ 150 ሴት እና 150 
ወንድ በአጠቃላይ 300 ጋዜጠኞች ስለሴቶች ያላቸውን 
እውቀት ለመጨመር የግንዛቤ ማስጨበጫ እና የአቅም 
ግንባታ ሥራ የሚሠራ ሲሆን በቀጣይ ለሚሠሩት 
ፕሮግራም ወይም ማስታወቂያ ስለጾታ ሁኔታ በደንብ 
እንዲሠሩ ይረዳል ብለዋል።

እንደ ወ/ሮ የምወድሽ ገለጻ በዚህ መርሐ ግብር 20 
የተመረጡ እና አስተማሪ ታሪኮች በማዘጋጀት በመገናኛ 
ብዙኃን ላይ በማስተላለፍ እንዲሁም ለ52 ተከታታይ 
ሳምንታት በራዲዮ ለአንድ ሰዓት እንዲሁም በቴሌቪዥን 
ላይ ለሠላሳ ደቂቃ የሚቆይ ፕሮግራም በሳምንቱ ትኩረቱን 
ሴቶችን ማብቃት ላይ ያደረገ ተጽዕኖ ፈጣሪ ሴቶችን 
እንደምሳሌነት በማቅረብ የማስተላለፍ ሥራ ይሠራል 
ሲሉም ገልጸዋል። ሥራው በአብዛኛው በአዲስ አበባ 
ከተማ አስተዳደር እና በአማራ፣ኦሮሚያና  እና ደቡብ 
ብ/ብ/እና ሕዝቦች ክልሎች ላይ የሚያተኩር እንደሆነም 
ጠቁመዋል።

የተባበሩት መንግሥታት ድርጅት የሴቶች ዘርፍ 
ተወካይ የሆኑት ወ/ሮ ደሴት አበበ በበኩላቸው በአደጉት 
ሀገራት እንደ አራተኛ የመንግሥት አካል የሚቆጠረው 
የመገናኛ ብዙኃን የአንድን ማኅበረሰብ አመለካከት፣ 
አስተሳሰብ እንዲሁም ልማድ በመቅረጽ ረገድ ያለውን 
ትልቅ ድርሻ በመረዳትና በመጠቀም ለሴቶች እኩልነት 
እንዲሁም በሀገር አስተዳደር ፣ውሳኔ ሰጭነት እና መሪነት 
ውስጥ ያላቸውን ተሳትፎ ለመጨመር እንደሚረዳ 
ተናግረዋል።

ከሴቶች ይችላሉ ጋር የተጀመረው ፕሮጀክት እስካሁን 
የተሠሩ ሥራዎችን መሠረት አድርጎ ዋና ዓላማው የመገናኛ 
ብዙኃን ተቋማት እንዲሁም ባለሙያዎቻቸው የሚሠሩት 
ሥራ ለሴቶች እኩልነት በተለይ በፖለቲካ እና ውሳኔ 
ሰጭነት ላይ ያላቸውን ተሳትፎ ከማሳደግ ረገድ ያለውን 
አስተዋጽዖ በመረዳት አወንታዊ አስተዋፅዖ እንዲወጡ 
የአቅም ማጎልበት ድጋፍ ማድረግ ነው ብለዋል።

በዚህ ፕሮግራም ላይ የአዲስ አበባ ሴቶች፣ ሕጻናትና 
ማኅበራዊ ጉዳይ ቢሮ የሴቶች ዘርፍ ፣ ከተለያዩ ከመገናኝ 
ብዙኃን ፣ፖለቲካ ፓርቲዎች እንዲሁም ከባለድርሻ አካላት 
የተሳተፉ ሲሆን ስለመገናኛ ብዙኃን ሚና ፣ ለፕሮጀክቱ 
ስኬታማነት እንዲሁም ተግባራዊነት ፣ ስለሴቶች የመሪነት 
ድርሻ ማሳደግ ላይ በስፋት ውይይት ተካሂዷል። 

ሴቶች ወደ ውሳኔ ሰጭነት እንዲመጡ፣የእኩልነት 
መብታቸው እንዲከበር ፣ብዙ ሥራ እየተሠራ ቢሆንም 
በበቂ ሁኔታ ተጠቃሚ አልሆኑም ብለን ስለምናስብ 
እንደማኅበር ለመሥራት ተነሳን ሲሉም  ገልጸዋል።

ማኅበሩ ሴቶች ያላቸውን 
ሚና በመገናኛ ብዙኃን 

ለማጉላት ይሠራል

ወ/ሮ የምወድሽ በቀለ



ዜና

ገጽ 4       አዲስ ዘመን  ረቡዕ መጋቢት 20 ቀን 2015 ዓ.ም

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ሄለን ወንድምነው

አዲስ አበባ፡- በደሴ ከተማ ከ900 ሚሊዮን ብር 
በሚበልጥ ወጪ ከ20 በላይ ፕሮጀክቶች እየተገነቡ 
መሆኑን የደሴ ከተማ ከንቲባ ጽሕፈት ቤት አስታወቀ። 

የደሴ ከተማ ተቀዳሚ ምክትል ከንቲባ አቶ ሳሙኤል 
ሞላልኝ ለኢትዮጵያ ፕሬስ ድርጅት እንደገለጹት፤ 
ከመንግሥትና ዓለም ባንክ በተገኘ ከ900 ሚሊዮን 
ብር በላይ በሆነ ወጪ ከ20 በላይ ፕሮጀክቶች ግንባታ 
እየተከናወነ ይገኛል ።

የሕዝብን የልማት ጥያቄ መሠረት ያደረጉ የተለያዩ 
የአስፓልት፣ የጠጠርና የጌጠኛ ድንጋይ ንጣፍ መንገዶች 
እንዲሁም ድልድይ እና ሁለት የሕዝብ ትራንስፖርት 
መናኸሪያዎች ከሚገነቡት መሠረተ ልማቶች መካከል 
ይገኙበታል ብለዋል።

በከተማዋ ግንባታ ላይ የሚገኙ ሁሉም ፕሮጀክቶች 
እስከ ግንቦት 15 ቀን 2015 ዓ.ም ተጠናቀው አገልግሎት 
መስጠት እንደሚጀምሩ አቶ ሳሙኤል አስታውቀዋል።  

ፕሮጀክቶቹ የከተማው አመራሮችና ማኅበረሰቡ 
በተገኙበት ጥቅምት 1 ቀን 2015 ዓ.ም መጀመራቸውን 
ያስታወሱት አቶ ሳሙኤል ፤ በተያዘላቸው የጊዜ ገደብ 
እንዲጠናቀቁ ለማስቻል ከመደበኛው የሥራ ሰዓት 

በተጨማሪ ሌሊትም የግንባታ ሥራው እንደሚከናወን 
ተናግረዋል።

“የደሴ ሕዝብ ከአመራሩ ጎን መሰለፉን በተግባር 
ለማሳየትና የከተማዋን ዕድገት ለማፋጠን “ቅን ልቦች” 
የተሰኘ ኮሚቴ በማዋቀር የልማት ሥራዎች ላይ ሃብት 
የማሰባሰብ ሥራ ያከናውናል። ማኅበረሰቡ ከ20 
ሚሊዮን ብር በላይ ወጪ በማድረግ ያረጀውን የከንቲባ 
ቢሮ በዘመናዊ መልኩ በመገንባት ለከተማ አስተዳደሩ 
አስረክቧል” ሲሉም አስታውቀዋል።

ኅብረተሰቡ እያደረገ ላለው አስተዋፅዖ ምስጋና 
ያቀረቡት አቶ ሳሙኤል፤ ድጋፉ ተጠናክሮ እንዲቀጥል 
መልዕክታቸውን አስተላልፈዋል።  

ከተማ አስተዳደሩ ለአራት ዓመታት በማኅበር 
ተደራጅተው የመኖሪያ ቤት ሲጠብቁ ለነበሩ ከሁለት 
ሺህ በላይ ዜጎች በ90 ቀናት ውስጥ ተጠቃሚ እንዲሆኑ 
ማድረጉን ጠቁመዋል። 

ከግንባታ ፕሮጀክቶች በተጨማሪም የመልካም 
አስተዳደር ንቅናቄ ላይ በትኩረት እየተሠራ እንደሚገኝ 
ያነሱት አቶ ሳሙኤል፤ በከተማዋ ይስተዋል የነበረውን 
ሕገወጥ የመሬት ወረራ እና የተጭበረበረ የስም ዝውውርን 
ለመከላከል የከንቲባ ችሎት የሚል አሠራር ተዘርግቶ 
ሕገወጥነትን የመከላከል ሥራ እየተከናወነ መሆኑን 

ጠቁመወል። 
በከንቲባ ችሎት የአገልግሎት አሰጣጥ 

በየሳምንቱ ሁለት ቀን አቤቱታ የሚበዛባቸው የዘርፍ 
ኃላፊዎች፣ማኅበረሰቡ እና ከንቲባው ተገናኝተው 
ችግሮችን ፊት ለፊት በመነጋገር እንዲፈቱ ይደረጋል። 
በዚህ አግባብ የ2015 በጀት ዓመት ከተጀመረ አንስቶ 
እስካሁን 1 ሺህ 727 ባለጉዳዮች አቤቱታቸው በተጨባጭ 
መልስ ማግኘት እንደቻለ አብራርተዋል።

በደሴ ከተማ በበጀት ዓመቱ ከፍተኛ የሆነ ሁለንተናዊ 
የልማት እና የመልካም አስተዳደር ንቅናቄ እየተሠራ 
ይገኛል። በከተማው እየተከናወነ የሚገኘው የልማት ሥራ 
በክልል ደረጃ በተካሄደው የአመራር መድረክ ላይ ቀርቦ 
ዕውቅና እንደተሰጠውም አስታውቀዋል። 

ጠቅላይ ሚኒስትር ዶክተር ዐቢይ አሕመድም ደሴ 
ከተማ ላይ እየታዩ ያሉ መልካም የልማት ጅምሮችን እና 
የመልካም አስተዳደር እንቅስቃሴዎችን ለማበረታታትና 
ለደሴ ከተማ ሕዝብ እና አመራር ክብር በመስጠት 
ተሽከርካሪዎችን በድጋፍ መልክ እንዳበረከቱ ገልጸዋል። 

በደሴ ከተማ የተጀመሩ የልማትና የመልካም 
አስተዳደር ሥራዎች ቀጣይነት እንዲኖራቸው ይደረጋል 
ያሉት አቶ ሳሙኤል፤  ሥራዎቹ ተጠናክረው እንዲቀጥሉ 
ሁሉም የድርሻውን እንዲወጣ ጥሪ አቅርበዋል። 

በደሴ ከተማ ከ900 ሚሊዮን ብር በላይ ወጪ 
20 ፕሮጀክቶች እየተገነቡ ነው

እየተጓዘን ያለነው የተሟላ ሰላም ለማምጣት ነው፤ ሰላም 
ደግሞ አንጻራዊ ነው ያሉት  ጠቅላይ ሚኒስትሩ፤ በተለይም 
አወንታዊ ሰላም ብዙ “ከእኛ ይቅር ከሰላም የምናተርፈው 
ይበልጣል” ብሎ ማመንን እንደሚጠይቅ ጠቁመዋል።

ዶክተር ዐቢይ እንዳስታወቁት፤ ኢትዮጵያ ውስጥ ከዛሬ 
ስድስት ወር በፊት ከነበረው ዛሬ ላይ የተሻለ ሰላም አለ። ወደ 
ተሟላ ሰላም ለመሄድ በርካታ ሥራ ይጠበቃል።

ነገር ግን ተኩስና ግድያ ሲቆም ወዲያውኑ የሰላም አየር 
ይነፍሳል ማለት አይደለም፤ ድህረ ግጭት የሚያሳድረው 
ቁስል ቶሎ የሚድን አይደለም ሲሉ ተናግረዋል።  

በዚህም ምክንያት የሰላም አየር ለማስፈን ፈተና ሆኗል፤ 
ሰላም አስፈላጊ ነው ብለን በጽኑ እናምናለን፤ ለዘላቂ ሰላም 
በርትተን እንሠራለን ብለዋል።

መንግሥት በበኩሉ ኢትዮጵያን ማጽናት የሚያስችል 
የሕግ አስከባሪ ተቋማትን ገንብቷል። የአፍሪካ ሀገራት 
ጭምር የሚቀኑባቸውን የጸጥታ አካላት አደራጅተናል። 
ከዚህ በኋላ ሀገር ትፈርሳለች የሚል ስጋት የለንም ብለዋል። 

በቀጣይም ችግሮችን መፍታት የሚያስችል ሥራ 
እየተከናወነ ይገኛል። ኮንትሮባንድን፣ ሕገ ወጥ ትጥቅን፣ 
በየቦታው ሰው መግደልና መዝረፍን መከላከል በሚያስችል 
አሰፋፈር የሀገር መከላከያና ፌደራል ፖሊስ አብዛኛውን ወሳኝ 

ቀጣና እንዲይዙ እየተሠራ ይገኛል ሲሉ አስታውቀዋል።  
በአዲስ የጸጥታ አሰፋፈር ሂደቱ ጅማሮ ውጤቶች 

ታይቷል፤ በሚቀጥሉት ወራት ውጤታማነቱ በበለጠ 
ይጠናከራል የሚል እምነት አለኝ ብለዋል። 

እንደ ዶክተር ዐቢይ ገለጻ፤ በሁሉም አካባቢ ያሉ 
ኃይሎች በሕገ መንግሥቱ መሠረት በልካቸው እንዲሆኑ 
የተጀመረ ሥራ አለ። ነገር ግን አሁን በየቦታው አልፎ አልፎ 
የሚታዩ ችግሮችና እንዲቀንሱና እንዲጠፉ መንግሥት 
አስፈላጊውን ጥረት ያደርጋል። 

ሰላምን የሚጠላ ኃይል የለም ያሉት ጠቅላይ ሚኒስትሩ 
ለስኬቱ አበክረን እንሠራለንም ብለዋል። 

ሸኔን በሚመለከት ችግሩን ለመፍታት ባለፉት ሁለት 
ወራት በመንግሥት በኩል ከአሥር ጊዜ በላይ ሙከራዎች 
ቢደረጉም የታጣቂ ኃይሎቹ  አሰላለፍ የተበታተነ በመሆኑ 
ሂደቱን አዳጋች አድርጎታል ብለዋል። 

የሰላም ጥረቱን እንደፓርቲ ተነጋግረን የወሰነው 
ነው፣መንግሥትም በሰላማዊ መንገድ እና በውይይት 
ለመፍታት ቁርጠኛ ነው፣ በሌሎች አካባቢዎች ግጭቶችን 
በሰላም እና በንግግር ለመፍታት በተሠሩ ሥራዎች መልካም 
ውጤት ታይቷል ሲሉ ተናግረዋል። 

ለሰላም ከሚደረገው ጥረት ጎን ለጎን ተጨማሪ ግድያ 

እና መፈናቀል እንዳይፈጠር ኃይሎቻችን በአካባቢው 
ጠንከር ያለ ሥራ እየሠሩ መሆኑን ገልጸዋል። 

ዶክተር ዐቢይ እንደገለጹት፤ ኢትዮጵያ ውስጥ 
የኖረው የመጠላለፍ፣ የሴራ እና የጉልበት ፖለቲካ ዛሬ 
አያስፈልገንም። አሁን ላይ የሚያስፈልገን የሰላምና የይቅርታ 
መንገድ ነው።

ኢትዮጵያ የኢትዮጵያውያን ሀገር ነች፤ ማንኛውም 
ኢትዮጵያዊ በየትኛውም ቦታ ተንቀሳቅሶ የመሥራት መብት 
አለው። የጋራ ሀገር መገንባት ይገባል፤ በኢትዮጵያም 
የሚከናወኑ የዴሞክራሲን ጥረቶችን ከነችግሩም ቢሆን 
ማገዝ ተገቢ ነው ብለዋል።

ለዳሰነችም ለሌሎችም ሕዝቦች ሀገር የሆነች ኢትዮጵያን 
የኔ ብሎ የሚያምንባት ሀገር ከገነባን ኢትዮጵያ በቂ 
ናት፣ ያለው አላስፈላጊ ሽሚያ ግን ጥፋት ያመጣል ሲሉ 
ጠቁመዋል። 

ድንበር አካባቢ የሚያጋጥሙ ችግሮችን በሰላማዊ 
መንገድ በንግግር ለመፍታት ኢትዮጵያ ቅድሚያ 
የምትሰጠው ጉዳይ መሆኑን ጠቅላይ ሚኒስትሩ ጠቁመው፤ 
በድንበር ጉዳዮች ላይ ከሱዳንና ከደቡብ ሱዳን መንግሥታት 
ጋር ውይይት ላይ መሠረት ያደረጉ ሥራዎች እየተከናወኑ 
መሆኑን አስታውቀዋል። 

 “ችግሩን ተቋቁመን ሀገር ...

ሚዲያዎች ግጭት እየቀሰቀሱ መሆኑን ገልጸው፤ ሕዝብና 
ሀገርን ከአደጋ ለመጠበቅ ኃላፊነት በሚሰማው መንገድ 
ዘገባ ማቅረብ እንደሚገባ አሳስበዋል።

አንዳንድ ሚዲያዎች “ከአንገት ላይ ሐብል ለመውሰድ 
አንገት የሚቆርጡ ናቸው” ያሉት ጠቅላይ ሚኒስትሩ 
በመሆኑም እየመረጡ ማዳመጥ ይገባል ሲሉ ጠቅላይ 
ሚኒስትሩ መልዕክት አስተላልፈዋል። 

የሚዲያ ነጻነት ማለት የማባላትና ጦርነት ለመቀስቀስ 
የምንጠቀምበት ነው ወይ ብለን ከጠየቅን መልሱ አይደለም 
ነው ሲሉ የተናገሩት ዶክተር ዐቢይ፤ ነፃ ሚዲያ ማለት 
መንግሥት ሳንሱር ከሚያደርግ ሳንሱሩን እኛ እንሸከማለን 
በሚል ስሜት በኃላፊነት መሥራት ነው ብለዋል።  

“የእኛ ሀገር ሚዲያዎች ግን ከነፃነት አጠቃቀም 
አንጻር በስፋት ራሳቸውን መፈተሽ አለባቸው፤ የሚዲያ 
ነፃነት ዜጎችን እስከ ማጫረስ መድረስ የለበትም፤ መገናኛ 
ብዙኃን መረጃዎችን በሚያሰራጩበት ጊዜ ኃላፊነት 
ሊወስዱ ይገባል” ሲሉ ገልጸዋል። 

ጠቅላይ ሚኒስትሩ እንዳስታወቁት፤ አንዳንድ 
ሚዲያዎች ግጭት ይፈጥራሉ፣ ያባዛሉ፣ ያልሞተ ሰው 
ይገድላሉ፣ በታሪክ ያጣላሉ፤ ስለዚህም እራሳቸውን 
መፈተሽ አለባቸው። 

ሚዲያዎች ግጭት መፍጠር ብቻ ሳይሆን ግጭት 
ያባዛሉ፤ ግጭት ደግሞ ካጡ ታሪክ ይመዛሉ። አንዳንድ 
ሚዲያዎች አሁን የሚታይ ግጭት ቢጠፋ የ50 ዓመት 
ታሪክ መዘው ያጋጫሉ ብለዋል።።

የጦርነት ነጋሪትን አብዝተው የሚጎስሙ ዜጎች 
በመኖራቸውም የሰላም አየር መኖሩን ለማሰብ 
ያስቸግራል፤እነዚህ ኃይሎች በርቀት ሆነው ጦርነትን 
የሚሰብኩ፤ ግጭት የሚፈበርኩ፤ አዛብተው የሚዘግቡ 
ናቸው ሲሉ ተናግረዋል። 

በዚህ ረገድ አድማጩም ኃላፊነት አለበት ያሉት 
ጠቅላይ ሚኒስትሩ፤ ግጭት የሚቀሰቅሱ ሚዲያዎችን 
ባለማድመጥ ልንቀጣቸው እንችላለን። ሰው መርጦ 
መስማት አለበት፤ መርጦ ካልሰማ መርዝ ይወስዳል 

ብለዋል።
ዶክተር ዐቢይ እንዳስታወቁት፤ መርጠን በመስማት 

የችግሩ ተባባሪ እንዳንሆን መጠንቀቅ ይገባል፤ ሚዲያ 
ስለሆነ ብቻ ማዳመጥ አስፈላጊ አይደለም። 

አንዳንድ መገናኛ ብዙኃን የሟርትና የግጭት ተልዕኮ 
ይዘው እየሠሩ መሆኑን የገለጹት ጠቅላይ ሚኒስትሩ፤ 
የሚሰበኩትን የግጭትና የጦርነት ቅስቀሳዎች በመተው 
ለሰላም ትኩረት ሰጥተን መሥራት እንዳለባቸው 
አሳስበዋል። 

ነፃነትን ያለአግባብ በመጠቀም ግጭት ለመቀስቀስ 
የሚሠሩ መገናኛ ብዙኃን መኖራቸውን ጠቅሰው፤ 
መንግሥት በመሰል ሚዲያዎች ላይ ሕጋዊ ርምጃ 
እንደሚወሰድ ጠቁመዋል።

የመገናኛ ብዙኃን ባለስልጣን ኃላፊነታቸውን 
በአግባቡ በማይወጡ ሚዲያዎች ላይ የጀመረውን የሕግ 
የማስከበር ሥራ አጠናክሮ መሥራት እንደሚኖርበትም 
ገልጸዋል።

መገናኛ ብዙኃን መረጃ በሚያሰራጩበት...

የሰላም፣ የጸጥታና የኢኮኖሚ ጉዳዮች ላይ ጥያቄዎችን 
አንስተው በጠቅላይ ሚኒስትር ዶክተር ዐቢይ አሕመድ 
ምላሽ ተሰጥቷቸዋል። 

ኢኮኖሚው በነፍስ ወከፍ ገቢ እድገት ብቻ ሳይሆን 
ከዓለም ሀገራት ጋር ያለው መስተጋብር እየሰፋና እያደገ 
መጥቷል ያሉት ጠቅላይ ሚኒስትሩ፤ ከዓለም ጋር ያለው 
መስተጋብር እየሰፋ ሲሄድ በዓለም ላይ ያለው ችግር 
በጥሩም ይሁን በመጥፎ የጫናው አካል ያደርገናል 
ብለዋል። 

ከዚህ ቀደም ከዓለም ጋር የነበረን ትስስር እያደገና 
እየሰፋ በሚሄድበት ጊዜ በሌላ ቦታ የሚፈጠር ችግር 
በቀጥታ የኢትዮጵያን ኢኮኖሚ የሚጎዳ መሆኑን 
አንስተው፤ ባለፉት 100 ዓመታት የዓለም ኢኮኖሚ 
ፈተናዎች እንደገጠሙትና ኢትዮጵያም ተጎጂ እንደነበረች 
ጠቅሰዋል።

ዓለም አቀፍ የገንዘብ ተቋም ባወጣው መረጃ 
ከሰሐራ በታች ያሉ የአፍሪካ ሀገራት ከሦስት ነጥብ 
ስምንት በመቶ ያላነሰ እድገት ያመጣሉ የሚል ትንበያ 
ማስቀመጡን ገልጸው ኢትዮጵያ 5 ነጥብ 7 በመቶ እድገት 
ታስመዘግባለች ብሎ መገመቱን አስታውሰዋል፤ ነገር ግን 
የኛን ዕድገት የሚጎትቱ ጉዳዮች አሉ ሲሉ ገልጸዋል። 

የሀገሪቱን እዳ ለመቆጣጠር ሥራዎች እየተሠሩ 
መሆኑን የጠቀሱት ዶክተር ዐቢይ፤ ባለፈው ዓመት አንድ 
ነጥብ ሰባት ቢሊዮን ዶላር እዳ መከፈሉን አስረድተዋል። 
የዓለም ኢኮኖሚ ዕድገት ከ2021 ጀምሮ እየቀነሰ 
መምጣቱን ያስገነዘቡት ጠቅላይ ሚኒስትሩ፤ በተመሳሳይ 
የአውሮፓ ኢኮኖሚ እድገት ማሽቆልቆሉን ተናግረው 
የአውሮፓ ሀገራት ኢኮኖሚ ሲቀንስ ባለን መስተጋብር 
ምክንያት በኢትዮጵያ ላይ ከፍተኛ ጫና እንደሚያሳድር 
ገልጸዋል።

የዋጋ ንረት፣ የመሠረተ ልማት ክፍተት ኢኮኖሚያችንን 
በከፍተኛ ደረጃ ጎድተውታል ያሉት ዶክተር ዐቢይ፤ አንድ 
ቦታ ምርት አለ፤ ሌላ ቦታ ፍላጎት አለ። ነገር ግን ይሄን 
ማገናኘት ባለመቻሉ ችግር እየገጠመን ነው። በፍላጎትና 
በአቅርቦት መካከልም ያለው ልዩነት  ችግር ስለመሆኑ 
ገልጸዋል።

ኢትዮጵያ ውስጥ ያጋጠመው የዋጋ ንረት ዝቅተኛ 
ደረጃ ያሉ ዜጎችን እየጎዳ እንደሆነ እንረዳለን። ወደ ከተማ 
ፍልሰትና አስፈላጊ ርዳታ አለመኖር ሌሎች ችግሮች 
ናቸው። የሚስተዋለውን ችግር ለመቅረፍ አቅርቦትን 
የማሳደግ ሥራን በስፋት እንደ መፍትሔ ወስደን እየሠራን 
ነው። 59 በመቶ የኢትዮጵያ በጀት የሚውለውም 
ለድህነት ቅነሳ ነው ሲሉ ገልጸዋል።

ዓለምን የገጠሙ የኢኮኖሚ ችግሮች መነሻቸው አንድ 
አካባቢ ቢሆንም መዳረሻቸው በሁሉም ሀገር ነው ያሉት 
ጠቅላይ ሚኒስትሩ፤ በዓለም አቀፍ ደረጃ ትላልቅ ባንኮች 
መጎዳትና ትላልቅ ኢኮኖሚ ያላቸው ሀገራት እዳ መክፈል 
መቸገራቸው ወደ ደሃ ሀገራት የሚፈሰውን ገንዘብ 
ይቀንሳል፤ የኢትዮጵያን ኢኮኖሚ እድገትንም በቀጥታ 
ይጎዳዋል ብለዋል።

እንደ ዶክተር ዐቢይ ገለጻ፤ የዋጋ ንረት በበርካታ 
ሀገራት ስጋት ነው፤ በአሁኑ ጊዜ የተጋነነ የዋጋ ንረት 
የታየባቸው ሀገራት አሉ። በነዚህ ሀገራት መኖር ችግር 
እየሆነ መጥቷል፤ በቅርቡ  የዓለም የገንዘብ ተቋም 
ባወጣው መረጃ የሚያስፈሩ ዳታዎች ወጥተዋል ብለዋል።  

በተለይ የሩሲያና የዩክሬን ጦርነትና የኮቪዱ 19 
ወረርሽኝ የበርካታ ሀገራትን ኢኮኖሚንና የንግድ 
እንቅስቃሴን ጎድቷል፤ በዚህም ከፍተኛ የዋጋ ንረትን 
በመላው ዓለም አስከትሏል። 184 ሀገራት በዋጋ ንረት 
ችግር ውስጥ ነው ያሉት፤ ከዚህ ውስጥ በ110 ሀገራት የዋጋ 
ንረት ከአስር በመቶ በላይ ማደጉን ገልጸዋል።

ኢኮኖሚውን ለማጠናከርና ምርታማነትን ለማሳደግ 
ለነዳጅ ከ50 ቢሊዮን፣ እንዲሁም ለማዳበሪያ ከ21 ቢሊዮን 
ብር በላይ ድጎማ አድርገናል ሲሉም ጠቅላይ ሚኒስትሩ 
ጠቅሰዋል።

በሃገራችን ለዋጋ ንረቱ የኢኮኖሚ አሻጥር አንዱ 
መንስኤ መሆኑን የጠቀሱት ጠቅላይ ሚኒስትሩ ለአብነትም 
ሰሞኑን የተከሰተው የዋጋ መናር አንዱ መንስኤ ሆን ብሎ 
ምርትን መደበቅና ማከማቸት እንደሆነ አንስተዋል።

ለተፈጠረው የዋጋ መናር እንደ መፍትሔ የወሰድነው 
አቅርቦት እናሳድግ የሚል ነው ያሉት ጠቅላይ ሚኒስትሩ፤ 
ዕዳና ሌብነትን መቀነስ ብሎም ምርታማነትን ማሳደግ 
ዘላቂ መፍትሔ እንደሆነም አብራርተዋል።

የኢትዮጵያ ኢኮኖሚ...

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

የአንድ ሃገር እና ሕዝብ ብሩህ ነገዎች የሚወሰኑት በዚያ ሃገርና ሕዝብ ውስጥ ባሉ ተራማጅ /ያደጉ አስተሳሰቦችና  
አስተሳሰቦቹ ባላቸው ሕዝባዊ መሠረት/ተቀባይነት ነው። ከዚህ ውጪ ያሉ የትኛውም አይነት አማራጮች የሃገርን 
ነገዎች  ከማጨለም  ባለፈ ሊፈጥሩ የሚችሉት አንዳች ነገር እንደሌለ የሀገራት ተሞክሮ በግልፅ የሚያመላክተው 
እውነታ  ነው።

በተለይም በኃይል ፤ በሴራ እና በጽንፈኛ አስተሳሰቦች ላይ የተመሠረቱ የፖለቲካ አስተሳሰቦች የአንድ ሀገርን 
ነገዎች ብቻ ሳይሆን የብዙ ትውልዶችን ዕጣ ፈንታ ጽልመት የሚያለብሱ ፤ ትውልድ ያልተገባ ዋጋ እየከፈለ እንዲኖር 
የሚያስገድዱ ፤ ሃገርን በማያቋርጥ የግጭት ማዕበል ውስጥ በመጨመር ዜጎች በነገዎቻቸው ላይ ተስፋ እንዳይኖራቸው 
የሚያደርጉ ናቸው።

ለዚህ  እውነታ አስረጅ ፍለጋ ሩቅ መሄድ አያስፈልገንም። እንደሃገር የመጣንበት የፖለቲካ ባሕላችን ተጨባጭ 
ማሳያ ሊሆነን የሚችል ነው፤ በተለይም  የኃይል እና የሴራ ፖለቲካ እንደሃገርና ሕዝብ ያስከፈለንና ዛሬም እያስከፈለን 
ያለው  አላስፈላጊ ዋጋ የአደባባይ ሚስጥር ነው፤ በዚህ  ዘመናት  ባስቆጠረ  አሮጌ የፖለቲካ ባሕል መከፈል የማይገባው 
ውድ ዋጋ እንደተከፈለም ሊደበቅ የሚችል አይደለም ።

ችግሩ እንኳን በቀደሙት ዘመናት ቀርቶ ዛሬ በ21ኛው ክፍለ ዘመን ያሉ የሃገሪቱ የፖለቲካ ኃይሎችን በከፍተኛ 
ሁኔታ  የሚፈታተን፣ ሃገርንና ሕዝብን በከፋ መልኩ ዋጋ እያስከፈለ የሚገኝ ነው። ለዚህ ደግሞ ላለፉት አምስት 
ዓመታት  የመጣንበትን  የፖለቲካ መንገድና መንገዱ የተገዛበትን የፖለቲካ አስተሳሰብ  በአግባቡ መመርመር ተገቢ 
ነው ። 

ኃይል አለኝ ፤ የፖለቲካ መሻቴን በኃይል አስፈጽማለሁ የሚል ቡድን በሀገር ላይ ግልፅ ጦርነት እስከ ማወጅ 
የደረሰበት ፤ በሌላ በኩል ደግሞ ፍላጎቱን በኃይል በሀገር በሕዝብ ላይ ለመጫን አቅም ያጣ ደግሞ በሴራ ፖለቲካ ሌት 
ተቀን ሲተጋ ፤  በዚህም የሃገር ደህንነት አደጋ ላይ እስከመውደቅ ደርሷል። የንጹሐን ዜጎች ደምም ለፖለቲካ መቆመሪያ 
ካርድ ሆኖ በከንቱ ፈሷል።

ይህ ከትናንት ታሪኮቻችን ቆም ብለን ለመማር ካለመፍቀዳችን የሚመነጨው ስህተታችን፤ ሃገራዊ ፖለቲካው 
ዘመኑንና የሕዝባችንን ፍላጎት በሚዋጅ መልኩ እንዳይታደስ ትልቅ ተግዳሮት ሆኗል። ከዚያም በላይ ተራማጅ/የለውጥ 
አስተሳሰቦች   ሕዝባዊ መሠረት ኖሯቸው ሃገር እንደ ሃገር ወደ አዲስ የታሪክ ምዕራፍ እንዳትሸጋገር ጎታች ፈተና ሆኗል።

ከዚህም ባለፈ የኃይል እና የሴራ ፖለቲካ አቅማችንን እየተፈታተነ ባለበት ሀገራዊ የፖለቲካ ዐውድ ”በእንቅርት ላይ 
ጆሮ ደግፍ” እንደሚባለው ጽንፈኛ ኃይሎች እንደሀገር እውን ለማድረግ ብዙ ዋጋ እያስከፈለን ባለው አዲስ የፖለቲካ 
አስተሳሰብ/ የዴሞክራሲ ሥርዓት ግንባታ/ተጨማሪ ፈተና ሆነዋል። በዚህም እየፈጠሩት ያለው ግራ መጋባት በቀላሉ 
የሚታይ አይደለም።

በሕዝብ መካከል አለመተማመንን ከመፍጠር ጀምሮ በየአካበቢው ለተፈጠሩና ለሚፈጠሩ ግጭቶች ፤በግጭቶች 
ለተከሰቱ የዜጎች ሞት፣ ስደት እና የንብረት ውድመት በዋናነት ተጠቃሽ ናቸው። ሃገራዊ ሰላምና መረጋጋት 
እንዳይሰፍንም ትልቅ  ተግዳሮት  ሆነዋል።  ለውጡ  በተጀመረበት ፍጥነት እንዳይጓዝም ፈተና ሆነዋል።

እነዚህን ሃገርን እንደ ሃገር ለረጅም ዘመናት ሲፈታተኑ የቆዩ አሮጌ የፖለቲካ አስተሳሰቦች በአግባቡ መግራት 
ካልተቻለና በተለይም የዘመኑ የፖለቲካ ኃይሎች ከዚህ ትውልድን ያልተገባ ዋጋ ሲያስከፍል ከኖረ የአስተሳሰብ ባርነት 
ራሳቸውን ነፃ ማውጣት ካልቻሉ፤ የሀገርን ነገዎች ብሩህ ወደሚያደርግ ወደ አዲስ የፖለቲካ ምዕራፍ ማሻገር የሚቻል 
አይሆንም። 

ለዚህም ነው ጠቅላይ ሚኒስትር ዐቢይ አሕመድ ትናንት በኢፌዴሪ የሕዝብ ተወካዮች ምክር ቤት ተገኝተው 
ከምክር ቤቱ  አባላት ለተነሱላቸው ጥያቄዎች ምላሽ ሲሰጡ ፤በኃይል፤በሴራ እና በጽንፈኛ አስተሳሰቦች ላይ የተመሠረቱ 
የፖለቲካ አስተሳሰቦች ማንንም ተጠቃሚ የማያደርጉና ሃገርን እንደሃገር ያልተገባ ዋጋ የሚያስከፍሉ ስለመሆናቸው 
አበክረው የተናገሩት።

ከዚህ ይልቅ በሀሳብ ልዕልና ላይ የተመሠረተ የፖለቲካ ባህል በመገንባት የዛሬዪቱን ኢትዮጵያ ነገዎች ብሩህ 
ማድረግ  እንደሚገባ፤ ለዚህ የሚሆን ዝግጁነት ከሁሉም እንደሚጠበቅ፤ ይህ ዝግጁነት በሚፈጥረው የፖለቲካ ስብዕና 
ብቻ ሀገርን ማሻገር እንደሚቻል ያስገነዘቡት  ።     

በርግጥም ለአንድ ሀገር ዘላቂ ሰላምና ከሰላም ለሚመነጭ ዕድገት/ብልጽግና በሀሳብ ልዕልና ላይ የተመሠረተ 
የፖለቲካ ሥርዓት መመሥረትና ባሕል አድርጎ ማስቀጠል ወሳኝ ነው።  ይህንን ለማድረግ ደግሞ ካለንበት የታሪክ 
ምዕራፍ የተሻለ አጋጣሚ /ጊዜም  ሊኖር  አይችልም።  

ስለሆነም ሁሉም የፖለቲካ ኃይሎች ዘመኑንና የሕዝብን ፍላጎት ለሚዋጀው በሀሳብ ልዕልና/የበላይነት ላይ 
ለተመሠረተ  የፖለቲካ አስተሳሰብ ራሳቸውን ተገዥ ማድረግ ይጠበቅባቸዋል። ይህንንም ከቃላት ባለፈ በተጨባጭ 
በተግባር ማሳየት ይገባል! 

ርዕሰ አንቀፅ

ማከፋፈያ :- ስልክ ቁጥር - 011-157-02-70

በሃሳብ ልዕልና ላይ የተመሠረተ የፖለቲካ ባሕል በመገንባት 
ነገዎቻችንን ብሩህ እናድርግ! 

“ሰላም እንደ ጦርነት...
ከ7ኛው ገጽ የዞረ

ነገር ግን አሁን አልፎ አልፎ የሚታዩ አጋጣሚዎች 
(ኢንሲደንቶች) እንዲጠፉና እንዲቀንሱ መንግሥት 
አስፈላጊውን ሁሉ ያደርጋል። የእናንተም ድጋፍ 
ቢታከልበት ጥሩ ነው። የአማሮና ኮሬ አካባቢ ያለው፣ 
ከጉጂ አካባቢ የተነሳው ግጭት ጉዳይ፣ ጥያቄውን ያነሱት 
የምክር ቤት አባል በደንብ እንደሚገነዘቡት፣ ላለፉት 
ሁለትና ሦስት ዓመታት በአካባቢው ግጭቶች ነበሩ። 
አሁን ተጨማሪ ኃይል አስገብተን የተረጋጋ ነገር ያለ 
ቢሆንም፣  በማንኛውም እዛ አካባቢ ባሉ ግለሰቦችና 
ቡድኖች የሚፈጠር ችግርን መፍታት የሚያስችል ሰፋ 
ያለ ኃይል ገብቷል። የተሻለ፣ የተረጋጋ ነገርም ለጊዜው 
ያለ ይመስላል። ይሄን ማጠናከር ይኖርብናል። ነገር 
ግን ግጭትን ቦግ ብሎ እልም እንደሚል ጉዳይ ማየት  
የለብንም። ግጭት በዛፍ ቢመሰል የዛፉ ስር መነሾ፣ ግንዱ 
ዋናው ችግር፣ ቅጠሉ ደግሞ ውጤት ቢሆን ነው። ግንዱን 
ቆረጥን ማለት ችግር ጠፋ ማለት አይደለም። ግንዱን 
ብንቆርጥ ስር ስላለው በብዙ ሊባዛና ሊያብብ ይችላል።

ከመሠረቱ ችግርን የመፍታት አካሄድ ካልተከተልን 
በስተቀር አንዳንዱ ጉዳይ በምንፈልገው ፍጥነት ላይሄድ 
ይችላል። እና እዛ አካባቢ የጀመርነውን በአንድ በኩል 
ሰላም የማምጣት፣ የንግግር ጉዳይ፣ በሌላ በኩል ደግሞ 
የፀጥታ አካላት ገብተው የሕዝቡን ሰላም ከማረጋጋት 
አኳያ የሚያደርጉትን ጥረት ማጠናከር ይኖርብናል፤ 
የሚገባውም እሱ ነው።

ይሄ ችግር እያጋጠመ ያለው ሰላም ከሰፈነ መረጋጋት 
ከመጣ ሕልማችን አይሳካም፤ በተቻለ መጠን በየቦታው 
ግጭት፣ ሰልፍ፣ ብጥብጥ መኖር አለበት። መንግሥት 
በሚያውቀውም፣ በማያውቀውም፤ በማያገባውም፣ 
በሚያገባውም ተጠያቂ መሆን አለበት። አንዳንዶች 
እንዲያውም ደጋግመን ከረበሽን መንግሥት ስልጣን 
በቃኝ ሊል ይችላል ብለው የሚያስቡ ሰዎች አሉ። በእንደ 
እነዚህ አይነት እሳቤዎች የተያዘ ጉዳይ ስለሆነ ይሄን 
ነገር በሕግ አግባብ ለመግራት ሰፊ ሥራ እየተሠራ ነው፤ 
የተሠራውንም ውጤት በጋራ እናያለን።

ሙስናን በሚመለከት ያው አብዛኛው የሙስና 
ኮሚቴ ከተቋቋመ በኋላ ያለው የሚዲያ ጩኸትና ውጊያ 
ለምን በሙስና ላይ ውጊያ ጀመራችሁ፤ ይሄንን ምክር 
ቤቱ በደንብ መገንዘብ አለበት። ከውስጥ ያለውና ከውጭ 
ያለው አርበኛ ተቀናጅቶ፤  በሁሉም አጀንዳ ይሄ ነገር 
ብርጭቆ አይደለም፤ ድንጋይ ነው። ውሃ አይደለም …  
ብሎ የሚጮህብን ሁሉ አቁሙ ነው እሚለው። ሙስና 
እሚባል ነገር አታንሱ ነው። እንደተባለውም ብዙዎች 
እየተያዙ ነው። እየተጠየቁ ነው። ሙስና ውስጥ በጣም 
ብዙ፣ ቅድም ያልኳቸው ሴራዎችም አሉበት። ጉዳዩ ቀላል 
ባይሆንም እርምጃው ተጠናክሮ ይቀጥላል። ኮሚቴዎችን 
በሚመለከት መቶ ፐርሰንት ምንም እንከን የለውም 
ማለት አይቻልም። ሰው ስለሆነ የሚሰይመው አንድ 
አንዴ ሊቀላቀል ይችላል። እያዩ፣ እያጠሩ በሥራ መሄድ 
ይፈልጋልና ሙስና አሰቸጋሪ ጉዳይ ነው። መቀረፍ አለበት፤ 
መቀነስ አለበት። ልማታችንን ለማፋጠን እንቅፋት ነው። 
ነገር ግን በቀላሉ የምናጠፋው ጉዳይ ደግሞ አይደለም። 
ምክንያቱም በውስጣችን የተንሰራፋ ስለሆነ በውስጥና 
በውጭ ባለው ትስስር ከፍተኛ ጫና ይፈጥራል።

ሰውየው በሙስና ይጠረጠራል። ሰውየው 
የሚያወራው ግን ስለሰዎች ሞት ይሆናል። ሰውየው 
የሚያወራውና ዋናው ችግር ስለሚለያይ አሁን ባለው 
የኢትዮጵያ ፖለቲካ በቀላሉ የምንፈታው ጉዳይ እንዳልሆነ 
ከግምት ወስጥ ብናስገባው ጥሩ ነው።

ጤናን በሚመለከት በጤና ሚኒስቴር ሪፖርት 
እንደቀረበላችሁ መሠረታዊ (ቤዚክ) የጤና ተቋማትን 
ለማስፋፋት፣ መድኃኒትን ለማስፋፋት ሙከራዎች 
እየተደረጉ ነው። አጠቃላይ ካለው የውጭ ምንዛሪ 
እጥረት አንፃር ላብራቶሪና መድኃኒት አካባቢ በሚፈለገው 
ደረጃ እንዳልሆነ ይታወቃል። ግን በቀረበላችሁ ሪፖርት 
መሠረት በስፋት ለማሻሻል ጥረት እየተደረገ ነው። 
በፕራይቬት ሴክተሩም፤ በመንግሥትም ይሄ አሁንም ሰፊ 
ሥራን የሚጠይቅ ሴክተር ነው። ጤና ገና ብዙ ልንሠራበት 
የሚገባ ሴክተር ስለሆነ በተሟላ መንገድ ውጤት 
አምጥተንበታል ብለን የምንናገርበት ጉዳይ አይሆንም። 
ትምህርትን በሚመለከት ያው የዛሬ አራት ዓመት ገደማ 
ፍኖተ ካርታውን ታስታውሳላችሁ፤ ፍኖተ-ካርታው 
ላይ በተቀመጠው መሠረት ዩኒቨርሲቲን አናስፋፋም፤ 
ታች ጥራትን እናስፋፋለን፤ ፈተናን እናጠራቅማለን 
(አኩምሌት እናደርጋለን) በሚል ላለፉት ሦስት አራት 
ዓመታት ሰፊ ሥራ እየተሠራ ቆይቷል። መዋዕለ ሕፃናትን 
(ኬጂን) የማስፋት፤ አንደኛ ደረጃን የማስፋት፤ ከ/2ኛ 
ደረጃን የማስፋት፤ በተቻለ መጠን የትምህርት ቤት 

ምገባን የማስፋት ሙከራዎች እየተደረጉ ነው። አሁንም 
የትምህርት ጥራት ብዙ ሥራ የሚጠይቅ ስለሆነ 
በመጽሐፍም፤በኢንተርኔትም፤ በተሻሉ መምህራንም ገና 
ሰፋፊ ሥራዎች ይጠበቁብናል። ጅማሮዎች የሚታወቁ 
ናቸው። እነዛን አጠናክረን የምንቀጥል ይሆናል። 

የደቡብ ምዕራብ ኢትዮጵያ ክልልን በሚመለከት 
አጠቃላይ ክልልነትን በተመለከተ ያለው ችግር የፖለቲካ 
ሰዎች ክልል እንሁን ሲሉ መንገድ ይመለስልሃል፣ ልማት 
ይመጣልሃል፣ ችግር የለውም ብለው ይቀሰቅሳሉ። 
ከቀሰቀሱ በኋላ ክልል ይፈጠራል። ክልል ሲፈጠር 
ወዲያው ዞን፣ ወረዳ እየተባለ ይስፋፋል። በተደጋጋሚ 
እንዳነሳሁት ደርግ ወድቆ ኢሕአዲግ ሲመጣ 230 ሺ 
ገደማ ነበር የመንግሥት ሠራተኛ። ባለፉት ሠላሳ ዓመታት 
አሁን ላይ 2 ነጥብ 6 ሚሊዮን ደርሷል። ሰው ሁሉ 
መዋቅር እየፈጠረ በዛ ውስጥ ካልተሾመ በስተቀር የሕዝቡ 
መብት አልተከበረም፣ የአካባቢ መብት አልተከበረም። 
መብት እንዲከበር እሱ መሾም አለበት። ይህን በሁለት 
ሦስት ዓመት ጭምር በተደጋጋሚ ስናገር ጭምር የነበረ 
ጉዳይ ነው። 

ክልልነት በተለይ ኢትዮጵያ ውስጥ አሁን ባጠናነው 
ጥናት ቢያንስ ስድስት ሚሊዮን በአንድ ክልል ውስጥ 
ከሌለ ያ ክልል ገቢውን አሳድጎ አሁን ባለው ሁኔታ 
ደመወዝ መክፈል ይቸገራል። ለዚህ ነው ክልል ከተሆነ 
በኋላ ሳምንት አይቆይም ደስታውና ጩኸቱ። ወዲያው 
የደመወዝ ጥያቄ ይከተላል። የፌደራል መንግሥት 
የምታውቁት ነው። ካለው ገቢ ውጪ ከየትም አምጥቶ 
ሊያከፋፍል አይችልም። ቀመር የሚሠራው ፌዴሬሽን 
ምክር ቤት ነው። በጀት የሚወሰነው እናንተ ጋር ነው።  
የእኛ ሥራ እሱን ማስተዳደር እንጂ አዲስ ክልል ሲፈጠር 
በጀት አብሮ መስጠት እንቸገራለን። ከዚህ አንፃር ይህ 
የክልልነት ጥያቄ ትንሽ ሰብሰብ እንዲል የሚፈለገው 
አሁን ባለው የኢኮኖሚ አቅም ወደፊት ሊፈታ ይችላል። 
የሕዝቡን ጥያቄ ለመፍታት ትንሽ አስቸጋሪ ስለሆነ ነው። 

ከዚሁ ጋር ተያይዞ መልሶ ግንባታ ከግጭት ጋር 
ተያይዞ ተነስቷል። የመልሶ ግንባታ በጀትም በውስን 
በእናንተ ፀድቆ የጋራ እቅድና ዝርዝር እቅድ ተዘጋጅቷል። 
በቅርቡ የምንወያይበት ይሆናል። ረጂዎችን ለምነን፤ 
የሀገር ውስጥ አቅምንም ሰብስበን ያጋጠሙ ችግሮች 
በየቦታው መልሰን ለመገንባት ጥረት ይደረጋል።  እዚህ 
ጋር ግን ወለጋ ያለ ሰው ወለጋ ብቻ ነው ግጭት ያለው፣ 
ወለጋ ብቻ ነው የወደመው፣ ወለጋ ላይ ብቻ ቅድሚያ 
ሰጥታችሁ ገንቡ ይላል። ከወልዲያ የመጣው ወልዲያ 
ብቻ ነው ጦርነት ያለው ስለዚህ ወልዲያ ያለውን ገንቡ 
ይላል። ከአፋር የመጣው ሰው አፋር ብቻ ነው ይላል። 
ከትግራይ የመጡት ደግሞ ትግራይ ነው ይላሉ። ብዙ 
ቦታ ችግር አለ። ይህን በተመጣጠነ መልኩ ደረጃ በደረጃ 
ለመፍታት ሕዝቡን አቅም፣ የመንግሥት አቅም፣ የአጋር 
ድርጅቶች አቅም ደምረን የምንጠቀምበትን አቅም ማየት 
ጥሩ ይሆናል። ተጀምሯል። መጠናከር አለበት። መሠራት 
አለበት። ግን ሁሉን ችግር ለመመለስ ደሞ ያለውን የአቅም 
ውስንነት ከግምት ማስገባት ጥሩ ይሆናል።

ከዚሁ ጋር ተያይዞ መንግሥት ሀገርን ሊያፈርስ 
እየሠራ ነው፤ መንግሥት ኢትዮጵያን አንድ ማድረግ 
ሳይሆን ኢትዮጵያን ሊያፈርስ ነው የሚሠራው የሚል 
ጥያቄ የተነሳው በጥያቄ ደረጃ የተከበረ ጥያቄ ነው ነገር 
ግን የዓመቱ ምርጥ ቀልድ አድርጌ ነው የምወስደው። 
ምክንያቱም ኢትዮጵያ እንዳትፈርስ መንግሥታችን 
የሚከፈለውን መስዋዕትነት ዓለም የሚያውቀው 
ነው። ይሄ ምክር ቤት ዘንግቶት ቢሆንም ድፍን 
የኢትዮጵያ ሕዝብ የሚያውቀው ነው። ኢትዮጵያ 
እንዳትፈርስ ያን ሁሉ የአንድ ቡድን፣ የአንድ ኃይል 
ሳይሆን የዓለምን ውጊያ የኢትዮጵያን ክብር ለድርድር 
አላቀርብም ብሎ የቆመን መንግሥት ሊያፈርሰው ነው 
የሚሠራው ብሎ መጠየቅ ጥሩ ቀልድ ከመሆን ያለፈ 
ትርጉም አይሰጠውም። ልትገነቡ ልታንፁ ሞክራችሁ 
ያልቻላችሁት ነገር አለ እናግዛችሁ አስተካክሉ አርቁ ችግር 
የለውም። አስባችሁ ነው የምታፈርሱት ከሆነ ማን አቆምን 
ታዲያ። እኛ ሀገር ለማፍረስ የምንሠራ ከሆነ ማነው 
ሀገር ሊከላከል የሚያቆመን ኃይል? ‹‹አለ?›› ይህ ብዙ 
ጠቃሚ አይመስለኝም። አንደኛ ዓለም በሙሉ በዚያ ልክ 
ሲጮህብን የለም ኢትዮጵያውያን ደሃ ብንሆንም ክብር 
አለን አንነካም ብለን ነው የቆምነው።  ሁለተኛ ጦርነቱ 
አዲስ አበባ ደርሷል፣ አዲስ አበባ ወድቃለች መውጫ 
መንገድ እናበጅላቸው ሲባል የለም አለመደብንም ብለን 
የዘመትን ሰዎች አሁን ሀገር ልታፈርሱ ነው ቢባል ብዙ 
ትርጉም ያለው አይመስለኝም። 

ይቀጥላል ...



    አዲስ ዘመን   ረቡዕ መጋቢት 20 ቀን 2015 ዓ.ም

ወቅታዊና ልዩ ልዩ

“ሰላም እንደ ጦርነት ጀግንነት ይፈልጋል”
- የኢፌዴሪ ጠቅላይ ሚኒስትር ዐቢይ አሕመድ(ዶ/ር)

የተከበሩ አፈ ጉባኤ፤ የተከበራችሁ የምክር ቤት 
አባላት ላነሷቸው ጥያቄዎች ምላሽ ለመስጠት ዕድል 
ስላገኘሁ እጅግ አድርጌ አመሰግናለሁ።

ከተነሱ ጥያቄዎች መካከል የሰላም እና መረጋጋት፤ 
የልማት ጥያቄዎች ሰፋ ያለ ቦታ ያላቸው ቢሆኑም፣ ሰላምን 
በሚመለከት ተደጋግሞ ስለተነሳ ይበልጡን ብንወያይበት 
መልካም ይሆናል። የኢኮኖሚ ጉዳዮችም ቢሆኑ ከሰላም 
እና መረጋጋት ጉዳዮች እና ጥያቄዎች አንፃር የተነሱትን 
በመለየት ቅድሚያ መስጠት እፈልጋለሁ። በመጀመሪያ 
ኢትዮጵያ ውስጥ የዛሬ ስድስት ወር ከነበረው በእጅጉ 
የተሻለ የሰላም ሁኔታ አለ። የዛሬ ስምንት ወር ከነበረው 
በእጅጉ የተሻለ ሁኔታ አለ። ሰላም አንፃራዊ ነው።

ወደ ተሟላ ሰላም ለመሄድ በርካታ ሥራ መሥራት 
የሚኖርብን ቢሆንም፣ በንፅፅር ግን የሰላም ሁኔታው 
ሻል ያለ መሆኑን የተከበራችሁ የምክር ቤት አባላት 
የሚጠፋችሁ ባይሆንም ደግሜ ማስታወስ እፈልጋለሁ። 
በሰሜኑ የሀገራችን ክፍል የነበረው፣ በርካታ ሰዎችን 
የፈጀ ጦርነት መቆሙ አንድ ደረጃ ወደ ፊት የወሰደ፤ 
እንዲሁም፣ በተለያዩ አካባቢዎች የሚነሱ ጥያቄዎችን 
በዚሁ የማየቱ አግባብ ከባለፈው የተሻለ ተብሎ ሊታይ 
ይችላል። ነገር ግን ወደ ተሟላ ሰላም ለመሄድ በጣም 
በርካታ ሥራዎች ይጠበቁብናል። እንደ ሕዝብ፣ እንደ 
ሀገር፣ እንደ መንግሥት፣ ተሰናስለን ሰፋ ያለ ሥራ 
ካልሠራን በስተቀር በየጊዜው የሚያጋጥሙ ግጭቶች 
የሰው ሕይወት ከመቅጠፋቸውም ባሻገር እንደ ሀገር 
ወደ ፊት ለመጓዝ ያለንን ፍላጎት እየገቱ ስለሆነ ተጨማሪ 
ሥራዎችን መሥራት ያስፈልጋል።

ከዚህ አንፃር በየመሐሉ የማብራራው አዳዲስ 

ጅማሮዎች አሉ። እነዚህም ውጤት እንደሚያመጡ 
ተስፋ አደርጋለሁ። ሰላምን በሚመለከት ተኩስ ሲቆም፣ 
ግድያ ሲቆም፣ ወዲያውኑ የሰላም አየር ይነፍሳል ማለት 
አይደለም። የድህረ ግጭት ዐውድ ጫና አለ። ሰው 
የሞተባቸው፣ የቆሰለባቸው፣ ንብረት የወደመባቸው 
ሰዎች ግጭቱ የዛሬ ወርም ቢሆን ድህረ ጦርነት፣ ድህረ 
ግጭት የሚያሳድረው ቁስል በቀላሉ የሚሽር፤ የሚደርቅ 
ባለመሆኑ ቶሎ የሚዘነጋ አይደለም። በጥያቄዎቻችሁ 
ስታነሱ እንደነበረው፣ በየቦታው፣ በንብረትም በሰውም 
የደረሰው ጉዳት ወዲያው የሚረሳ ባለመሆኑ በንፅፅር 
አሁን ያለው ሁኔታ ሻል ያለ ቢሆንም፣ በአንድ ጊዜ ግን 
ቁስሉ ሽሮ የሰላም አየር ተንፍሰናል ብሎ ለመረጋጋት 
የሚያስችል አይደለም። ባሕርያዊ ነው። ከጦርነት 
በኋላ ወዲያው የሰላም አየር በተሟላ መንገድ ማግኘት 
ይከብዳል።

ሁለተኛው የጦርነት ነጋሪት አብዝተው የሚጎስሙ፤ 
በጣም በርካታ ዜጎች ያሉበት ሀገር ስለሆነ በተደጋጋሚ 
ግጭት፣ ጦርነት ስለሚነገር የሰላም አየር እና ዐውድ 
እንዳለ ለመቀበልና ለማመን ማሰብ ያስቸግራል። ሰላም 
ውስጣዊ ስለሆነ በርግጥ እነዚህ በከፍተኛ ደረጃ ጦርነት 
የሚጎስሙ ኃይሎች ጦር ሜዳ ሄደው የሚዋጉ አይደሉም። 
ጦርነትን በቅርበት የሚያውቁም አይደሉም። በርቀት 
ሆነው ግጭትን በስፋት የሚሰብኩና ሰው የሰላም መንፈስ 
እንዳይኖረው የሚያደርጉ ናቸው።

እነዚህ ኃይሎች ግጭት ይፈበርካሉ፤ ቀድመው 
ያቅዳሉ፤ ግጭት ይፈፅማሉ። አብዝተውም በስፋት 
ይዘግባሉ። ገድለው ሞትን ይላሉ። በዚህ ምክንያት 
የሰላም አየር በተሟላ መንገድ ኢትዮጵያ ውስጥ 

የኢፌዴሪ የሕዝብ ተወካዮች ምክር ቤት ትናንት 11ኛ መደበኛ ጉባኤውን ያካሄደ ሲሆን፤ የጉባኤው ዋና 
አጀንዳም የመንግሥትን የ2015 በጀት ዓመት አፈጻጸም ሪፖርት በማዳመጥ በሪፖርቱ ላይ ጥያቄዎችንና 
ማብራሪያ የሚፈልጉ ጉዳዮችን በማንሳት የጠቅላይ ሚኒስትሩን ምላሽና ማብራሪያ ማድመጥ ነው። 
የኢፌዴሪ ጠቅላይ ሚኒስትር ዶክተር ዐቢይ አሕመድም የመንግሥትን የ2015 በጀት ዓመት የስድስት ወር 
አፈጻጸም ሪፖርት ለኢፌዴሪ የሕዝብ ተወካዮች ምክር ቤት ያቀረቡ ሲሆን፤ ከምክር ቤቱ አባላት ለተነሱ 
ጥያቄዎችና ማብራሪያ የሚሹ ጉዳዮች ምላሽና ማብራሪያ ሰጥተዋል። ጠቅላይ ሚኒስትሩ ማብራሪያ 
ከሰጡባቸው ጉዳዮች መካከልም፡- 

የዜጎችን ደህንነት እና የሀገርን ሉዓላዊነት መጠበቅ ዝቅተኛው የመንግሥት ኃላፊነት ሆኖ ሳለ ዜጎች 
በማንነታቸው ምክንያት በመንግሥት የፀጥታ ኃይሎች ይገደላሉ፤ ይፈናቀላሉ፣ ቤታቸው ይፈርሳል፣ 
ንብረታቸው ይወድማል የሀገር ሉዓላዊነትን በሚዳፈር መልኩ የጎረቤት ሀገራት ሠራዊቶች በኢትዮጵያ 
ዘልቀው በመግባት ወረራ ፈፅመዋል።… አሁን ላይ ባለው ተጨባጭ ሁኔታ የዜጎች ደህንነት እና የሀገር 
ሉዓላዊነት ዋና ስጋት እልባት ለመስጠት ምን እየተሠራ ይገኛል? ባለፉት ሦስት ዓመታት በኦሮሚያ ክልል፤ 
በምዕራብ እና ደቡብ ኦሮሚያ፤ ከታጣቂ ኃይል ጋር በሚካሄደው ግጭት በርካታ ሕይወት እና ንብረቶች 
ወድመዋል፣ እየወደሙ ይገኛሉ። ይህንን ግጭት በሰላም ለመፍታት የኦሮሚያ ክልላዊ መንግሥት ባደረገው 
ጥሪ መሠረት የኦነግ ሸኔ አመራር ጥሪውን በመቀበል አዎንታዊ ምላሽ ቢኖርም፤ በሁለቱ በኩል ትርጉም 
ያለው የሰላም ሂደት አልተደረገም ወይም ሲደረግ አልተስተዋለም። ባለፉት ሦስት ዓመታት ይህን ከፍተኛ 
የሰላም እጦት መንስኤ የሆነውን ችግር ለመፍታት እና ተጨባጭ ሰላም ለማምጣት የፌደራል መንግሥቱ 
ምን አይነት ስትራቴጂ እየተከተለ ይገኛል?

እንዲሁም በግጭቱ ምክንያት በክልሉ የተከሰተው የጤና፣ የማኅበራዊ እና የኢኮኖሚያዊ 
ምስቅልቅሎችን በተደራጀ እና በተሻለ መልኩ ለማቋቋም መንግሥት ምን ለማድረግ አቅዷል?  «በአማራ 
እና ኦሮሚያ ክልሎች መካከል ብልጽግና አንድ ሆኖ ሁለንተናዊ እድገትን ከማምጣት ይልቅ፤ ከመግለጫዎች 
ጀምሮ ጎራ የመያዝ፤ ማለት የሆነ የመደበላለቅ ስሜት ይታያል። በኦሮሚያ ክልል አሁንም መፈናቀል፣ 
ስደት፣ ሞት አሁንም እንደቀጠለ ነው። በተለይ በአማራ ክልል በሁሉም ኅብረተሰብ፤ በተለይ በወጣቱ ወደ 
አዲስ አበባ እንዳይገባ ይታገታል። በሚሊዮን የሚቆጠር ገንዘብ ከኅብረተሰቡ እየተለመነ አንዳንዱም 
ይለቀቃል፣ አንዳንዱም ይሞታል። ይሄ የቅርብ ጊዜ ትዝታችን ነበር። ታመው ሪፈር ወደ አዲስ አበባ 
የተጻፉ ሕመምተኞችም ሳይደርሱ ቀርተው በመንገድ ሞተዋል። በተለይ አሁንም አርሶ አደሩ ምርቱ ወደ 
ገበያ እያወጣ በተለይ ወደ አዲስ አበባ እየሸጠ አይደለም። ነጋዴውም ግብይቱን አቁሟል፣ አርሶ አደሩም 
በወቅቱ ምርቱን ሽጦ ኑሮውን ከመምራት እና የማዳበሪያ ዋጋ ግብዓት በወቅቱ ከፍሎ፣ ገዝቶ፣ ምርትን 
እና ምርታማነትን ከመጨመር አንጻርም ሌላ እንቅፋት እየሆነ ነው። ከክልሎች ወደ አዲስ አበባ ሰብል 
ባለመግባቱም፤ አዲስ አበባ ያለውን የኑሮ ውድነት በጣም ስላጋሸበው ሕዝቡ ላይ አሁን እየደረሰበት ያለው 
ጫና በጣም ሰፊ ነው። …የሕዝባችን ያለአግባብ መፈናቀል እና መሞት የሚቀረው ክልሎችን በአንድ 
ሆነው ተናበው የሚሠሩት መቼ ነው? የሕዝባችንን ሰላም የሚያውኩ ኃይሎች ውስጥ የአመራሩ እጅ 
የለበትም ብለው ያስባሉ? ይህንን ችግር ለመቅረፍስ ምን እርምጃ እየተወሰደ ነው? ቀጣይስ ምን ታስቧል? 
ከእያንዳንዳችንስ ምን ይጠበቃል?

ሕገ ወጥ ታጣቂ ኃይል እና ሕገ ወጥ መሣሪያ ከተለያዩ የሀገሪቱ ክፍል ወደ አዲስ አበባ ከተማ 
አስገብተው በማደራጀት መዲናችንን የሁከት እና የብጥበጥ ማዕከል ለማድረግ እና ›ትኩረታችሁን ወደ 
አራት ኪሎ ቤተመንግሥትfi የሚል ቅስቀሳ እና ፋይናንስ በማድረግ በሕዝቦች መስዋዕትነት የተገነባውን 
መንግሥት በኃይል አፍርሰው ›ሥልጣን እንይዛለንfi ብለው ያሉ ኃይሎች እንዳሉ ይነገራል። እነዚህን የጥፋት 
ኃይሎች ለመመከት በመንግሥት በኩል ምን እየተሠራ ነው?፤ የሚሉና ሌሎችም ጥያቄዎች የሚገኙ ሲሆን፤ 
ለእነዚህና ሌሎችም ማኅበራዊ፣ ኢኮኖሚያዊ፣ ፖለቲካዊና ዲፕሎማሲያዊ ጉዳዮች ላይ አተኩረው ከምክር 
ቤት አባላቱ ለተነሱ ጥያቄዎች ጠቅላይ ሚኒስትሩ ምላሽና ማብራሪያ ሰጥተውባቸዋል። እኛም ይሄንኑ 
የጠቅላይ ሚኒስትሩን ምላሽና ማብራሪያ እንደሚከተለው ይዘን ቀርበናል።   

ለማስፈን የራሱ የሆነ ፈተና ሲሆን ቆይቷል። ሁላችሁም 
እንደምታውቁት ኢትዮጵያ ውስጥ ላለፉት አምሳ፣ ስልሳ 
ዓመታት ያለው ፖለቲካ የመጠላለፍ ፖለቲካ ነው፤ 
መጠላለፍ ሁለተኛው ሴራ ነው። የሴራ ፖለቲካ ነው። 
ሦስተኛው የጉልበት ፖለቲካ ነው። በሃሳብ ልዕልና፣ 
በንግግር፣ በውይይት ፍላጎትን ማረጋገጥ ሳይሆን ጉልበት 
ነው ያለው። ጉልበት ደግሞ ከሌለ ሴራ ነው። ሴራው 
ደግሞ በንጹሐን ደም ላይ የሚሸቀጥ ነው። የሚጨበጥ፣ 
የሚታይ ለውጥን አለማመን፣ መካድ ነው ያለው። ስትዋጋ 
በአስቸኳይ ጦርነት ይቁም፤ ሰላም አምጡ የሚሉ ኃይሎች 
ሰላም ሲመጣ ደግሞ እንዴት ሰላም ይመጣል ይሏችኋል። 
ይሄ የሤራ ፖለቲካ ውጤት ነው። የሚሆነውን ነገር ሁሉ 
ተቃርኖ መቆም እንጂ፤ ለዘላቂ የሀገር ጥቅም፣ ለዜጎች 
ጥቅም የመቆም ዝንባሌ ውስንነት አለ።

የተከበራችሁ የምክር ቤት አባላት እንድትገነዘቡት 
የምፈልገው ጉዳይ ሰላም እንደጦርነት ጀግንነትን 
ይፈልጋል። ሰላምን ማምጣት ቀላል ሥራ አይደለም። 
በጦርነት ጊዜ በቀላሉ ሰዎችን መሰብሰብ ይቻላል። 
ቢዋጉም ባይዋጉም ሰዎች በድጋፍ ሊሰለፉ ይችላሉ። 
በሰላም ጊዜ ሰዎችን አሳምኖ ለሰላም መዝመት ቀላል 
ነው። ሰላም ከጦርነት ያልተናነሰ ሥራ፣ ትጋትን 
ይጠይቃል። እንዲሁ በከንቱ አይመጣም። በውሃ ላይ 
ዳክዬ ስትዋኝ አይታችሁ ከሆነ ምንም አይነት እንቅስቃሴ 
ያለ አይመስልም። ሰላማዊ ጉዞ የምታደርግ ነው 
የምትመስለው። ነገር ግን ወደ ውስጥ ገብታችሁ ብታዩ 
ያን ሰላማዊ የመሰለ ጉዞ ለመጓዝ በእግሯ በጣም በርካታ 
ሥራዎችን ትሠራለች። የረጋ ሰላማዊ ነገርም እንዲሁ 
አይመጣም። በሥራ ነው የሚመጣው። ትጋት፣ ሥራ 
ይፈልጋል። በተለይ ደግሞ አዎንታዊ ሰላም (ፖዘቲቭ ፒስ) 
በፖዘቲቭ ፎርስ (አዎንታዊ ኃይል) ወይም በኃይል ብቻ 
የሚረጋገጥ አይደለም። ፖዘቲቭ ሰላም የምንሻ ኃይሎች 
ብዙ ከእኛ ይቅር ከሰላም የምናተርፈው ይበልጣል ብለን 
ማመን እንዳለብን ይጠይቃል። 

አንዳንድ ጊዜ ለሰላም የሚደረገው እንቅስቃሴ 
የነበረውን ግጭት፣ የነበረውን እልህ አስጨራሽ ሂደት 
በመዘንጋት ተደርጎ መወሰድ የለበትም። የነበረው ሂደት 
በጣም አሳዛኝ እንደነበር እየታወቀ ያንን አሳዛኝ ሁኔታ 
ከማቆየት እና ከማዝለቅ የሚሻለውን ነገር ለማምጣት 
ለሰላም ብንሠራ ይሻላል በሚል እሳቤ የሚደረግ መሆኑን 
በክብር ልገልጽላችሁ እፈልጋለሁ።

ሰላምን በሚመለከት ሁላችንም ከልብ በአወንታዊ 
እሳቤ ከእኛ ይቅር በሚል አብረን እንድንተጋ አደራ 
እላለሁ። እናንተ ሰላምን የማትደግፉ እና ለሰላም 

ፎ
ቶ

 - 
ፀሐ

ይ
 ን

ጉ
ሤ

በጦርነት ጊዜ በቀላሉ 
ሰዎችን መሰብሰብ 
ይቻላል። ቢዋጉም 

ባይዋጉም ሰዎች በድጋፍ ሊሰለፉ 
ይችላሉ። በሰላም ጊዜ ሰዎችን 
አሳምኖ ለሰላም መዝመት ቀላል 
ነው። ሰላም ከጦርነት ያልተናነሰ 
ሥራ፣ ትጋትን ይጠይቃል። 
እንዲሁ በከንቱ አይመጣም



ወቅታዊ

ወቅታዊና ልዩ ልዩ

ሺህ ይላሉ። ግጭት ያበራክታሉ።  ግጭት ደግሞ ካጡ 
ታሪክ ይመዛሉ። የዛሬ 50 ዓመት እኮ ብለው ታሪክ 
መዝዘው ያጣላሉ። አሁን የሚታይ ግጭት ከሌለ ወደ ኋላ 
ይመለሳሉ። 

እነዚህ ሚዲያዎች ከአንገት ላይ ሐብል ለመውሰድ 
አንገት የሚቆርጡ ሚዲያዎች ናቸው። ሐብሉን መቁረጥ 
ወይም መፍታት ሳይሆን አንገት ቆርጠው ሐብል መውሰድ 
የሚሹ ሚዲያዎች ናቸው። ይህን መላው የኢትዮጵያ 
ሕዝብ የሚዲያዎች ሚና ማስተማር፣ ማሳወቅ፣ 
ኢትዮጵያ ተቀምጠን ስለ ዓለም እንድንገነዘብ ማድረግ፣ 
የማናውቀውንና ያልሰማነውን እንድናውቅ ማድረግ 
መሆን ሲገባው ወደ ጥፋት እየሄደ ያለውን ባለማድመጥ 
ልንቀጣቸው እንችላለን። ከሕግ ባሻገር፤ ከሕግ አንጻርም 
ያው እንደምታውቁት የሚዲያ ነፃነት ይስፋ፤ ይለመድ 
በሚል እሳቤ እንዝህላልነቶች ቢኖሩም የብሮድካስት 
ባለሥልጣን አሁን በጀመረው መንገድ ጠንካራ የሆነ 
ሕግ የማስከበር ሥራ መሥራት ይኖርበታል። ሚዲያዎች 
በከፍተኛ ደረጃ የሕዝብን ሰላም የማያረጋጋ ሚና 
እየተጫወቱ ስለሆነ። መርጠን እንስማ፤ ሕግ እናስከብር፤ 
እነሱ ወደተሻለ ወደሚያዛልቀው ነገር እንዲያተኩሩ በጋራ 
ግፊት ብናደርግ መልካም ይሆናል። አሁን ያለው ግን 
የጥፋት ጉዞ ሰላም የሚያመጣ ሳይሆን ሰላም የሚያደፈርስ 
መሆኑ እሙን ነው። 

ከዚሁ ጋር ተያይዞ በነፃ መዘዋወርን በሚመለከት 
ከአንድ አካባቢ ሌላ አካባቢ መዘዋወርን በሚመለከት 
ለተነሳው ጥያቄ በነፃ መዘዋወር መብት ነው። ማንም ሰው 
ከአንድ ስፍራ ሌላ ስፍራ ተንቀሳቅሶ ሕጋዊ በሆነ መንገድ፣ 
ሰላማዊ በሆነ መንገድ ሠርቶ ማደር መብቱ ነው። ይህ 
መብቱ እንዲከበር አብዝተን መሥራት ይኖርብናል። 
በነገራችን ላይ ፍልሰቱም ቀላል አይደለም። እንደሚባለው 
ሳይሆን ለምሳሌ አዲስ አበባ ውስጥ በዚህ ሁለት ዓመት 
ያለው ፍልሰት አምስት ስድስት ዓመት ካለው ይበልጣል። 
ተዘጋ ሲባል እንቅስቃሴ የቆመ እንዳይመስላችሁ። በቅርቡ 
ጥናት አጥንተን ነበር። አዲስ አበባ አካባቢ አብዛኛው 
ላስቲክ አንጠፈው ሕገ ወጥ በሆነ መንገድ የሚኖሩ 
ሰዎች 96 በመቶ የአዲስ አበባ ነዋሪዎች አይደሉም። 
እና ፍልሰቱ ጭራሹኑ የቆመ አድርገን አናስብ። በስፋት 
እንቅስቃሴዎች አሉ። ተሻግሮ ማልማቶችም አሉ። 
ለልማት በምንቀሳቀስበት ወቅት ከክልላቸውም ባሻገር 
የሚያለሙ ሰዎችም በስፋት ይታያሉ።

ያም ሆኖ ግን አዲስ አበባን የብጥብጥ ማዕከል ማድረግ 
አለብን፤ አዲስ አበባ ውስጥ ኹከት ካላስነሳን በስተቀረ 
በቀላሉ መንግሥትን መነቅነቅና ሥልጣን መያዝ አንችልም 
የሚሉ በሀገር ውስጥና በውጪ ያሉ ኃይሎች በተቀናጀ 
መንገድ በርካታ ሙከራዎች ሲያካሂዱ ቆይተዋል። ያንን 
ለመከላከል ሰፊ ሥራ ሠርተናል። ውጤትም አምጥተናል። 
ነገር ግን ይህ ሥራ በስጋት እና በአፈጻጸም ውስንነት 
ድብልቆሽ ውስጥ ያለ ነው። በአንድ በኩል ሰግተን ግጭት 
ለማስቀረት የምናደርጋቸው ጥረቶች አሉ። በሌላ መንገድ 
ደግሞ በአፈጻጸም የሚበላሹ ጉዳዮች አሉ። ይህን ጀብሎ 

የያዘ ነው። ነገር ግን ምንም መረጃ ሳይኖረን የሠራናቸው 
ሥራዎች አይደሉም። በስፋት መረጃዎች እናገኛለን። 
ከዚያም ተነስተን ግጭት ለማስቀረት በሚደረጉ ሥራዎች 
ስጋት እንገታለን። መጉላላት የማይገባቸው ንጹሕ ዜጎች 
ደግሞ የሚጉላሉባቸው አጋጣሚዎችና ሁኔታዎች አሉ። 
እነሱ መታረም አለባቸው።

ለምሳሌ፣ በአንድ ቀን፣ በአንድ ቀበሌ፣ በአንድ ሰው 
ፊርማ አንድ ሙሉ ባስ(አውቶቡስ) በወረቀት ልኮ ይዘን 
እናውቃለን። ቀድመን መረጃውን ስላገኘን። መሣሪያ 
ይዘው ሲንቀሳቀሱ እንይዛለን፤ ፈንጅ ይዘው ሲንቀሳቀሱ 
እንይዛለን፤ ገንዘብ ይዘው ሲንቀሳቀሱ እንይዛለን፤ አዲስ 
አበባ ከገቡ በኋላ ደግሞ አንድ አካባቢ መሰብሰብ፣ 
ሲበተኑ ሰለሚሳሳ ሰብሰብ ለማለት በሚያደርጉት ጥረትም 
እንዲሁ እንይዛለን። ዝም ብሎ መረጃ አልቦ ተደርጎ 
መወሰድ የለበትም። በዚህም ብዙ ሕይወት መታደግ 
ተችሏል። አዲስ አበባ ውስጥ ብጥብጥ ሲነሳ ከወለጋም 
ይምጣ ከጎጃም ብጥብጥ የሚያስነሳው ሰውዬ የአንዲት 
ምስኪን እናት ልጅ ወይ ይቆስላል፣ ወይ ይሞታል። 
በአንድ በኩል ሰላም ማስከበር አለበት መንግሥት 
እየተባለ፤ በሌላ መንገድ ሰላም ለማስከበር የሚደረገውን 
ጥረት ሙሉ በሙሉ (ስህተቱን ማረም ሳይሆን) ሙሉ 
በሙሉ እንዳልተገባ ከወሰድን ሁለቱ አብሮ አይሄድም። 

አብዛኛው እነዚህ ኃይሎች ሰኔና ሰኞ የተገናኘ 
ሲመስላቸው፣ የሕዝብ በዓላት ያሉበት ጊዜ ሲሆን አበል 
እየከፈሉ በስፋት ሰው ያስገባሉ። ይሄን ነገር ለመታደግ 
ብዙ ጥረት ሲደረግ ቆይቷል። ወደፊትም ይጠናከራል። 
የሕዝቡን ሰላም ለማስጠበቅ፤ የአዲስ አበባን ሰላም 
ለማስጠበቅ አዲስ አበባ ውስጥ ሁከት ለመፍጠር 
የሚያስቡ ኃይሎች ሁከት መፍጠር እንዳይችሉ የተጠናከረ 
ሥራ ይሠራል። ያንን ሥራ ስንሠራ ደግሞ ንጹሐን ዜጎች 
እንዳይጉላሉ የነበሩ ስህተቶችን እያረምን እያስተካከልን 
ዜጎች እንዳይጉላሉ፣ ጥፋተኞች ደግሞ ጥፋት እንዳያጠፉ 
ወደሚያደርግ ደረጃ እንወስደዋለን።

ከዚህ አንጻር የአዲስ አበባ ነዋሪዎች ከጸጥታ 
አካላት ጋር በከፍተኛ ቁርኝት መሥራት ይኖርባቸዋል። 
ቤት ያከራየናቸው ሰዎች ሲሰባሰቡ አይተን እንዳላየን፤ 
እየሰማን እንዳልሰማን ዝም ብንል ግጭቱ ሲያጋጥም 
ተጎጂ እንሆናለን። ይሄ እንዳይሆን በትብብር ማንኛውም 
ሰው ሲንቀሳቀስ ለሰላም ሲንቀሳቀስ፣ ለሥራ ሲንቀሳቀስ 
ሀገር ለማየት ብቻ እንዲሆን ማድረግ አለብን። ይህ 
መብት ስለሆነ። በሰላም መንቀሳቀስ መብት ነው፤ 
መከበር አለበት። ለጥፋት ሲሆን ግን ከአንድ ከተማ 
ወደ ሌላ ለከተማ ሳይሆን፣ ከመኝታ ቤት ሳሎንም 
ቢሆን አይፈቀድም። አጥፊዎች እንዳሻን ለምን ልናጠፋ 
አልቻልንም ብለው የሚያደርጉትን ጩኸት የተከበረው 
ምክር ቤት መለየት አለበት። ጥፋተኞችም ገብተው 
እንዳያጠፉ ማድረግ ይኖርብናል። ያን ካላደረግን ጉዳቱ 
ለሁላችንም ይሆናል። ከዚህ አንጻር ባለፈው የነበረውን 
ሁኔታ በተደጋጋሚም ተገምግሟል፤ ይጠነክራል። 
ፍተሻው ይጠነክራል። ጥፋተኞችን መያዙ ይጠናከራል። 

ንጹሐን ዜጎችን ማጉላላት እንዲቀንስ እንዲታረም 
ይደረጋል። በዚህ አግባብ ቢታይ ጥሩ ነው። ከዚሁ 
ጋር ተያይዞ ኢትዮጵያ የሁለት ብሔሮች አካባቢዎች 
ለተባለው፣ ኢትዮጵያ የእከሌ የእከሌ ሀገር አይደለችም። 
ኢትዮጵያ የኢትዮጵያውያን ሀገር ነች። ሁሉም ኢትዮጵያዊ 
በዚህ ሀገር ውስጥ ሠርቶ የመኖር፣ የመንቀሳቀስ የፖለቲካ 
ስልጣንን የመሻት ተግባራዊ የማድረግ መብት አለው። 
እንዳላችሁት በኦሮሞ እና በአማራ ያሉ ጽንፈኞች ሁል 
ጊዜ እነርሱ ብቻ የሀገር ባለቤት የሆኑ ይመስላቸዋል። እና 
የማይገባቸውን ድርሻ ይፈልጋሉ። ይሄ አደገኛ ነገር ነው። 
የጋራ ሀገር እንገንባ ለዳሰነችም ሀገር የሆነ ለአፋሩም ሀገር 
የሆነ፤ ለሌላውም ሕዝብ ሀገር የሆነ ኢትዮጵያዬ ብሎ 
የሚያምንበት ሀገር ከገነባን ኢትዮጵያ በቂ ናት። ያለው 
አላስፈላጊ ሽሚያ ግን ጥፋት ያመጣል። እነዚህ ወገኖች 
መተባበር ነበር የሚገባቸው። እንደተባለው ይበልጥ 
በታሪክ ሒደት ውስጥ ሰፋ ያለ ቅርርብ፣ ውህደት፣ 
መጋባት ያላቸው ሕዝቦች፣ መተባበር እና አንድ መሆን 
ሲገባቸው ታላቅነትን በማቀፍ፣ የብዝኃነትን ችግር 
መፍታት ሲገባቸው፣ በተቃራኒው የሚሄዱ ግለሰቦች 
እና ቡድኖች መታረም አለባቸው፤ አስፈላጊ አይደለም። 
የኦሮሞና የአማራ ሕዝብ ቁጥር በኢትዮጵያ ውስጥ ትልቅ 
ቁጥር ነው። ጥያቄ የለውም እሱ። ይህን ትልቅ ቁጥር 
ለልማት፣ ይህን ትልቅ ቁጥር አነስተኛዎችን ለማገዝ ነው 
መጠቀም ያለብን እንጂ ለጥፋት መሆን የለበትም፤ እንደዛ 
ባይሆን ይመረጣል።  

ከዚሁ ጋር ተያይዞ በየቦታው የሚታገቱ ሰዎችን 
በሚመለከት ሕገወጥ የታጠቁ ኃይሎች እዚህም እዚያም 
በስፋት ስላሉ የሚገደሉ፣ የሚዘረፉ፣ የሚታገቱ ሰዎች 
አሉ። አልፎ አልፎ ራሳቸውን የሚያግቱ ሰዎች መኖራቸው 
እንደተጠበቀ ሆኖ፣ በአብዛኛው ግን እነዚህ የታጠቁ 
ኃይሎች እገታ ያካሂዳሉ። ያን ለመፍታት እንደምታውቁት 
አብዛኛው ኃይላችን፤  አብዛኛው ወታደራዊ ኃይል 
የነበረው አንድ አካባቢ ስለነበር፣ በኋላ እመጣበታለሁ፣ 
ኮንትሮባንድ፣ ሕገወጥ ትጥቅን፣ በየቦታው ሰው 
መግደልና መዝረፍን መከላከል በሚያስችል አሰፋፈር 
የሀገር መከላከያና የፌደራል ፖሊስ አብዛኛውን ወሳኝ 
(ክሪትካል) ቀጠና በሚይዙበት መንገድ እየተሠራ 
ይገኛል። በዚህም ጅማሮ ውጤቶች ይታያሉ። ግን 
በሚቀጥሉት ጊዜያት የበለጠ ይጠናከራል የሚል ተስፋና 
እምነት አለኝ። 

ኃይሉ ቦታ ቦታውን እየያዘ ሲሄድ ከአንድ አካባቢ 
ከተሰበሰበበት ሲበተን፣ በድፍን ኢትዮጵያ ያለውን 
እንቅስቃሴ ለማስተካከል እድል ይሰጣል። ከዛም ባሻገር 
በሥራ አስፈፃሚ ተገምግሞ በተወሰነው መሠረት በሁሉም 
አካባቢዎች ያሉ ኃይሎች በሕገ መንግሥቱ መሠረት 
በያሉበት አካባቢ፣ በልካቸው እንዲሆኑ የተጀመረ ሥራ 
አለ። ያም ችግሩን በከፊል ይቀንሳል የሚል እምነትና 
ተስፋ አለኝ።

የማትቆሙ ከሆነ ከዚህ በታች ያለው ማኅበረሰብ በምን 
ያህል ደረጃ ሰላም ማስፈን እንደሚቸገር ለእናንተ 
መናገር አያስፈልግም። ምን ጊዜም ሰላም ሲባል የአንድ 
ሰው ሕይወት ማትረፍ ስለሆነ፣ እኛ ቀድመን ግንባር 
ቀደም ሆነን፣ ለዚህ ሰላም የምንተጋ መሆን አለብን። ያ 
ከእናንተ ይጠበቃል። ውክልናችሁም እንደዚህ አይነት 
ጉዳይ ለመሥራት ስለሆነ ለመንግሥትም ለሕዝብም 
የምታደርጉት ድጋፍ የጎላ ይሆናል ብየ አስባለሁ። ሰላምን 
በሚመለከት እየተጓዝን ያለነው የተሟላ ሰላም ለማምጣት 
ነው። አንጻራዊ ነው ሰላም። አወንታዊ ሰላም ለማምጣት 
የሚያስፈልጉ የምክክር፣ የንግግር፣የመቀራረብ፣ 
የመተማመን ሥራዎች በስፋት ተጀምረዋል። 

ከዚህ ጋር ተያይዞ ሚዲያን በሚመለከት የተነሳው 
ጥያቄ ነው። ሚዲያ ፓራዶክስ ኦፍ ቾይዝ (የምርጫ 
ጉዳይ) ነው። በጣም በርካታ ሚዲያዎች ከወትሮው 
በተለየ መንገድ በዓለም ላይም በእኛም ሃገር በስፋት አሉ። 
ሰው መርጦ መስማት አለበት።  መርጦ መስማት ካልቻለ 
ያልተገቡ መርዞች ወደ ውስጡ ይወስዳል። ሁሉ አማረሽን 
ወደ ገበያ አታውጧት የሚባለው ያየችውን ሁሉ ልግዛ 
ስለምትል ነው። በዩቲውብ ያየነውን ሁሉ ለመስማት 
መሞከር፤ ለማየት መሞከር አደገኛ ነው። መርጠን፣ 
ታማኝ የሆኑ ጠቃሚ፣ አስተማሪ ጉዳዮችን የሚያሰራጩ 
ሚዲያዎችን መጠቀም ያስፈልጋል። ከእነዚህ አንፃር  
አድማጩም ኃላፊነት አለበት ማለት ነው። መርጦ፣ 
ለይቶ ማድመጥ ካልቻለ ሚዲያ ስለሆነ ብቻ የሚያዳምጥ 
ከሆነ፣ አብዛኛው፣ ቅድም አንዳልኩት በመጠላለፍ 
ፖለቲካ፣ በሴራ ፖለቲካ የተመሠረተ፤ እነዚህ ኃይሎች 
ፋይናንስ የሚያደርጉት ሚዲያ ስለሆነ ያልተስተካከለ ዘገባ 
እንድናደምጥ ያደርጋል።

ሁለተኛው የሚዲያ ነፃነት የሚባለው ጉዳይ እስከምን 
ድረስ ነው። የማባላት ነፃነት፣ የመዋሸት ነፃነት፣ ጦርነት 
የመቀስቀስ ነፃነት ማለት ነው ወይ?  የሚዲያ ነፃነት፣ 
የእምነት ነፃነት፣ የሃገር ነፃነት የሚባለው ጉዳይ ጠቅልሎ 
ቀንበር መጣል ማለት አይደለም። አሉታዊ የሆነውን 
ነፃነት ወደ አዎንታዊ ነፃነትም ማምጣት ነው። ሰው 
የተሸከመልንን ቀንበር እኛ ለመሸከም መሞከር እንጂ 
ቀንበር አልቦ መሆን አይደለም።  ፈረንጆች ስለ ነፃነት 
(ፍሪደም) ሲያስቡ “ፍሪደም ኢዝ ኤ በርደን” ይላሉ። 
ነፃ ሚዲያ ማለት መንግሥት ሴንሰርሺፕ ከሚያደርግ 
እኛ በራሳችን ሕግ እና ሙያ ሴንሰርሽፑን (ሳንሱሩን) 
እንከውናለን። ቀንበራችንን እኛ እንሸከማለን ማለት ነው 
እንጂ ሴንሰርሺፕ (ሳንሱር) ጠቅልሎ ይጠፋል ማለት 
አይደለም። ነገር ግን ነፃነትን በሚመለከት ሰዎች ነፃ 
ለመሆን የሚፈልጉት ቀንበር አልቦ ለመሆን ነው። እንጂ 
ኃላፊነት ለመውሰድ አይደለም።

ለምሳሌ፣ በአፍሪካ በርካታ ሀገራት የዛሬ 50 እና 
60 ዓመታት በኮሎኒ ከያዟቸው ኃይሎች ነፃ ወጥተዋል፤ 
ታግለው ነፃ ወጥተዋል። ዛሬም ግን በአንዳንድ ጥፋት ይህ 
ጉዳይ ለምን ተፈጸመ ሲባል የኮሎኒያል ፓወር ያደረሰብን 
ጥፋት ነው፤ በዚያ ሳቢያ ነው ይህ ችግር እየገጠመን ያለው 
ሲሉ በስፋት ይደመጣል። ይህ በአንድ ወቅት የነበረን ችግር 
ኃላፊነት ወስዶ ተሻጋሪ እንዲሆን፣ የሚዘልቅ እንዲሆን 
እየፈቱ የመሄድ ዝንባሌ ከሌለ የሰው ጠፍንጎ ገዥ ይነሳልን 
ካሉ በኋላ ሌላ የራስ የሆነ ጠፍንጎ ገዥ ማስቀመጥ ዋናው 
ፍላጎቱ ጠፍናጊውን ማስቀመጥ ሳይሆን መቀየር ነው 
የሚሆነው። ዲክታተሩን ማጥፋት ሳይሆን ዲክታተሩን 
መቀየር ነው የሚሆነው። ይህ በልጆችም ይታያል፤ 
ወላጆች ለሕፃናት ሲጠነቀቁ፣ ሲይዟቸው ልቀቁኝ ብለው 
ያለቅሳሉ፤ ለመጓዝ ፈልገው። እናት ብትለቅና ቢወድቅ 
ግን የሚያለቅሰው ልክ እናት እንደጣለችው የእርሷ ጥፋት 
እንደሆነ አስቦ ያለቅሳል። ጎረምሳም ሰው ያመሻል፤ የት 
አመሸህ ሲባል ይቆጣል። ቀጥሎ ግን ራት አምጪ ይላል። 
ካመሸ ራቱን ራሱ መመገብ እንዳለበት አናስብም። ነፃነቱን 
ሲፈልግ ከነፃነት ጋር የሚመጣውን ኃላፊነት አብሮ 
መውሰድ ያስፈልጋል። ዝም ብሎ ነፃ የሚባል ነገር የለም። 
እኔ መሸከም የምችለውን ቀንበር ሌላ ሰው አይሸከምልኝ 
ማለት ጭራሽ ቀንበር የሚባል ነገር አልሸከምም ማለት 
አይደለም።

የእኛ ሚዲያዎች ከዚህ አንጻር በስፋት ራሳቸውን 
መፈተሽ ይኖርባቸዋል። ሰፊ ችግር ነው ያለው። 
አንደኛ ግጭት ይፈጥራሉ። የሌለ ግጭት ይፈጥራሉ። 
ያልሞተ ሰው ገድለው ይዘግባሉ። ይህ ሟርት ማለት 
ነው። ሟርትን ደግሞ ሰው ፈጽሞ ማዳመጥ የለበትም። 
ያጋጫሉ፤ ይገድላሉ፤ ይሾማሉ፣ ይሽራሉ። እንደ እነዚህ 
አይነት የጥፋት ሚዲያዎች ራሳቸውን በደንብ ማየት 
አለባቸው። አድማጩም እየነጠለ መስማት አለበት፤ 
ዋናው ገበያ ፍለጋ ስለሆነ። ግጭት መፍጠር ብቻ ሳይሆን 
ግጭት ያባዛሉ። አንድ ሰው ከሞተ 50 ይላሉ፤ 50 ከሞተ «ሰላም እንደ ጦርነት ... ወደ ገጽ 5 ዞሯል

ነፃ ሃሳብ
ፖለቲካ እና ልዩ ልዩ 

የጽንሰ ሃሳብ ብያኔ፤
በቅድሚያ «እሴት» እና «ትንሳኤ» የሚሉት ሁለት 

ቃላት የተሸከሟቸውን ጽንሰ ሃሳቦች ፈታ አድርገን 
ለማብራራት እንሞክር፡፡ በጥንታዊያኑ የግሪክ ፈላስፎች 
መርህ መሠረት በአከራካሪና አወያይ ጉዳዮች ለመግባባት 
እንዲቻል አስቀድሞ መልዕክቱን በተሸከሙ ቃላት 
ብያኔ ላይ መግባባትና መስማማት ግድ ይሏል፡፡ ይህንን 
ጠቃሚ መርህ በአሜንታ በመቀበል የጠቀስናቸው 
ሁለት መሪ ቃላት እንደምን ለርዕሰ ጉዳያችን ተሸካሚነት 
እንደተመረጡ ወደ ማብራራቱ እንዝለቅ፡፡ 

በአገራችን በተፋለሰ ትርጉም አገልግሎት ላይ 
ከዋሉ የቃላት አጠቃቀሞች መካከል አንዱ «እሴት 
- Value» የሚለው ከቀዳሚዎቹ መካከል አንዱ 
ነው። በብዙ መንግሥታዊና ሕዝባዊ ተቋማት ውስጥ 
«የመሥሪያ ቤታችን እሴቶች» ተብለው የሚዘረዘሩት 
አስር ወይንም አስራ አንድ የሚሆኑ ቃላት ደመቅ 
ተደርገው ተጽፈው በዋናው የተቋሙ መግቢያ በር 
ላይ ተለጥፈው ማንበብ የተለመደ ነው፡፡ ከእነዚህ 
አማላይ ቃላት መካከል «ቅንነት፣ ታማኝነት፣ ግልጽነት፣ 
ተጠያቂነት፣ ፍትሐዊነት፣ አጋርነት ወዘተ.» የሚሉት 
ጥቂቶቹ ናቸው።

«ጽድቁ ቀርቶ በቅጡ በኮነነኝ» እንዳለቸው 
ብሂለኛ ማራኪዎቹ ቃላት በታጀሉበት መዛግብተ 
ቃላት ውስጥ ተከብረው ቢቀመጡና ጉዳያችንን ያለ 
ጉቦ፣ መማለጃና መጉላላት ማስፈጸም ብንችል የጽድቅ 
ያህል ቆጥረን ገዢውን መንግሥታችንን ባመሠገንን 
ነበር፡፡ የሚገርመው ተቃርኖ ብዙ የተገልጋዮች እምባ 
እየመነጨ የሚገኘው እነዚህ «እሴቶች» ጎላ ብለው 
በተጻፉባቸው ተቋማት ውስጥ መሆኑ ነው፡፡ ማስረጃ 
የሚጠይቅ አካል ካለ «አለሁ!» ይበለንና ምስክርነቱን 
እንስጥ፡፡ «መልከ ጥፉን በስም ይደግፉ » ይሏል እንዲህ 
ዓይነት ግራ የሚያጋባ ሁኔታ ሲያጋጥም ነው፡፡

ይህ «እሴት» እየተባለ የሚንቆለጳጰሰው «ዘመናይ 
የጊዜው ቃል» የማይገባበት ዐውድ የለም እስኪባል ድረስ 
ጠሪው ብዙ ነው፡፡ የአንድን ተፈላጊ ነገር የአገልግሎት 
ጠቀሜታ (Utility Value) ለመግለጽ «እሴቱ ከፍ ያለ 
ነው» ይባላል፡፡ አንድ ሸቀጥ በልውውጥ፣ በግዢና 
ሽያጭ መካከል ሲንከላወስ ስናይ ከፍተኛ እሴት (Eco-
nomic Value) ተጨምሮበታል እንላለን፡፡ ጥበባዊ 
ውበትን ለመግለጽ (Aestetice Value) ሥነ ጥበባዊ 
እሴቱ ወዘተ. እያለን ቃሉን ስናጎላምስ እንውላልን፡፡ 
ቃላት ማደጋቸውና መስፋታቸው የተለመደ ተፈጥሯዊ 
ባህላቸው ስለሆነ ይህ አካሄድ ክፋት ይኖረዋል ማለት 
አይቻልም፡፡ ችግር የሚሆነው ቀልብ ስንነሳው ብቻ 
ነው፡፡

በተለይ ከተቋማዊ ብያኔ ጋር አቆራኝተን 
ጥቂት እንበል፡፡ «ቅንነት፣ ታማኝነት፣ ግልጽነት…» 
የሚሉት ቃላት በየተቋማቱ ነፍስ ዘርተው ተግባራዊ 
ሊሆኑ የሚችሉት በእያንዳንዱ ሠራተኛ ሕይወትና 
የአገልግሎት አሰጣጥ ሲገለጡ እንጂ ግዑዙን ተቋም 
በራሱ ቅን፣ ታማኝ፣ ግልጽ እያልን ብናሞካሸው ምንም 
ፋይዳ አይኖረውም፡፡ እንደዚህ ጸሐፊ እምነት እነዚህ 
አማላይና ውብ ቃላት የሠራተኛው መርህ እንዲሆኑ 
መሥራት ቢቻል ይበልጥ ትርጉም በሰጡ ነበር፡፡

እሴት፡- አፈጣጠሩና አጠቃቀሙ፤
የእያንዳንዱ ግለሰብ ሕይወት የሚቀረጸው ከተለያዩ 

የአኗኗር እርከኖች ውስጥ በሚቀስማቸው እውቀቶች 
አማካይነት ነው፡፡ እነዚህ እውቀቶች «ትክክል ወይንም 
ስህተት፣ ሰናይ ወይንም እኩይ፣ የሚበጅ ወይንም 
የማይበጅ፣ የሚጠቅም ወይንም የማይጠቅም ወዘተ.» 
ተብለው የሚፈረጁ ሊሆኑ ይችላሉ፡፡ ይህንን ጠነን ያለ 
ገለጻ ትንሽ ጠለቅ ብለን እናፍታታው፡፡

የሥነ ጽሑፍና የኮሙዩኒኬሽን ባለሙያ  ናቸው።የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል።ከ1977 ዓ.ም 

ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች ላይ (ዳግላስ 

ጴጥሮስ) በሚል የብዕር ስሙ በርካታ ጽሑፎችን አስነብበውናል።በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን አቅርበዋል።  

(በጌታቸው በለጠ /ዳግላስ ጴጥሮስ)

gechoseni@gmail.com 

ሰውነቷ የሚሞናደል፣ ደረቷ ሰፋ ብሎ የተለጠጠ 
ወዘተ. ዓይነት ሴት «ከዓይን ያውጣሽ እየተባለች 
የቁንጅና አክሊል ሊደፋላት ይችላል፡፡» ስለዚህም 
ነው እሴት ከግለሰቦች ልቆ የማሕበረሰብ ወይንም 
የኅብረተሰብ መታወቂያና መለያ ሊሆን ይችላል ተብሎ 
የሚታመነው።

ሁለተኛውና መለስተኛ ትንተና የሚያስፈልገው 
«ትንሳኤ» የሚለው ቃል ነው፡፡ ትንሳኤ በአጭሩ ሞትን 
ድል አድርጎ መነሳት ማለት ነው፡፡ በተለየ ሁኔታ ቃሉ 
አዘውትሮ የሚጠቀሰው በክርስትና አስተምህሮ ውስጥ 
ነው፡፡ በቅርቡ በአገራችን ከሚከበሩ ሃይማኖታዊ 
በዓላት አንዱ የጌታችንና የመድኃኒታችን የኢየሱስ 
ክርስቶስ የትንሳኤ በዓል ከመሆኑ አኳያ ቃሉ ላይ 
አጽንኦት ሰጥተን ጫን ብንል ክፋት የለውም፡፡

ክርስቶስ ከመወለዱ አስቀድሞ ለሺህ ዘመናት ያህል 
ለእሥራኤል ልጆች «መሲህ» እንደሚመጣላቸውና 
ከኃጢአት እስራትና ከግዞት አርነት እንደሚያወጣቸው 
በነብያቶቻቸው አፍና በጽሑፎቻቸው ሲነገር ኖሯል፡፡ 
ትንቢቱ እውን ሆኖ ኢየሱስ ክርስቶስ ከድንግል ማርያም 
መወለዱ እውን ሲሆን ግን ወገኖቹ አይሁዳውያን 
ሊቀበሉት አልወደዱም፡፡ ስለዚህም የአወላለዱ 
ምሥጢር ተሰውሮባቸው፣ ሕይወቱና አኗኗሩ ግራ 
አጋብቷቸው፣ ትምህርቱና ስብከቱ ስላልጣማቸው 
ሞት ፈርደው ሰቀሉት፣ ቀበሩት፣ ከሞት የመነሳቱን 
ትንቢት ፉርሽ ለማድረግም በበድኑ ላይ ቋጥኝ ድንጋይ 
ዘጉበት፡፡ ይህ ሁሉ መከራ ቢወድቅበትም አመጣጡ 
በመለኮታዊ አጀንዳ መሠረት ስለነበር ሞትን ድል ነስቶ 
በመነሳት በትንሳኤው ከበረ፤ ሞት ሊይዘው ስላልቻለም 
አሸናፊነቱን አረጋገጠ፡፡

«ያልታደልሽ እንዴት አደርሽ!»
«የኢትዮጵያውያን ልዩ መገለጫዎች» በመባል 

የሚታወቁ በርካታ የጋራ እሴቶች እንዳሉን ለማናችንም 
ግልጽ ነው፡፡ እርግጥ ነው እያንዳንዱ ማሕበረሰብ የራሱ 
ብቻ የሆኑ በርካታ የሆኑና እርሱ ብቻ የሚገዛላቸው 
እሴቶች እንዳሉም መካድ አይቻልም፡፡ እውነታው 
ይህንን ይምሰል እንጂ  በየትኛውም የአገሪቱ ክፍል 
የሚገኙ ማሕበረሰቦቻችን ለባእድና ለእንግዳ ሰው 
ትልቅ ከበሬታ እንደሚሰጡ ትናንታችን ምስክር ነው፡፡ 

ከየት መጣህ? ስለምን ምክንያት እዚህ ተገኘህ? 
ከሚለው የሥጋት ምርመራ በፊት (ያውም ከሆነ) «ቤት 
የእግዚሃር ነው» ብለው በማስገባት ያላቸውን ያጎርሳሉ፣ 
ያጠጣሉ፣ ያሳርፋሉ፡፡ በአራቱም የአገሪቱ አቅጣጫ 
ለእንግዳ ሰው የነበረን እሴት በእኩልነት የተቀበልነው 
የጋራችን (Shared Value) መርህ ነበር፡፡ ይህ የሆነው 
«እንግዳ ተቀበሉ» ተብሎ በአዋጅ ስለተለፈፈ ሳይሆን 
የኅብረተሰባችን የአኗኗር አስኳል (እሴት) ስለሆነ ነው፡፡ 
ለዚህም ነው እንግዶችን መቀበል «ኢትዮጵያዊ ባህላችን 
ነው» እያልን ቱሪስቶችን ስናማልል የኖርነው፡፡

ሌላው ተጠቃሽ የጋራ እሴታችን «እጅን ከንጹሕ 
ደም መከልከል» ነበር፡፡ በብዙ የአገራችን ማሕበረሰቦች 
ዘንድ «ደም ደምን ይጠራል» የሚል እምነት ስለዳበረ 
ማንም ሰው በምክንያትም ሆነ ያለ ምክንያት የሰውን 
ነፍስ ለማጥፋት መፍጠን የተለመደ አልነበረም፡፡ «ግፉ 
በዘራችን ላይ ይደርሳል» የሚለው እምነት ለበርካታ 
ማሕበረሰቦቻችን የአኗኗራቸው ገዥ መርህ ነበር፡፡

ለሽምግልናና ለሽበት የሚሰጠው ክብርም ሌላኛው 
የፀና የጋራ እሴታችን ነበር፡፡ በየትኛውም ማሕበረሰባችን 
ውስጥ ለሽበትና ለዕድሜ ፀጋ የሚሰጠው ከበሬታ እኩል 
ተመሳሳይ ሊሰኝ የሚችል ነው፡፡ እንደ ሥልጡን ነን 
ባይ አገራት «ከጃጁ አይበጁ» በሚል ድፍረት በዕድሜ 
የከበሩ አባቶችና እናቶች በእሽቅድምድም ወደ ጡረታ 
ቤት አይወረወሩም፡፡ ይህ የሆነው «የሽማግሌ እርግማን 

የእያንዳንዱ ሰው ማንነት የተገነባው በንብርብር 
አለት በሚመሰል የማንነት ውቅር ነው፡፡ ወይንም 
ቀለል ባለ ምሳሌ አናብራራው ካልን የእያንዳንዱን ሰው 
የማንነት ግንባታ በቀይ ሽንኩርት (Onion diagram 
እንዲሉ) ልንመስለው እንችላለን፡፡ ከቀይ ሽንኩርት 
ላይ የመጀመሪያው ልጣጭ ቢነሳ ቀጥሎ የሚገኘው 
ሌላ ልጣጭ ነው፡፡ ሦስተኛ፣ አራተኛ፣ አምስተኛ 
ጊዜ ብንልጥም የምናገኘው ያንኑ ልጣጭ እንጂ እንደ 
ብርቱኳን ወይንም እንደ ሙዝ በባህርይው ከልጣጭ 
የሚለይን ሌላ አካል አይደለም፡፡

የሰብእና ግንባታ የሚጀምረው መጀመሪያ 
ከቤተሰብ ነው፡፡ ቀጥሎ ከሚኖርበት ውስን ማሕበረሰብ 
(Community)፣ ከፍ ሲልም ከዙሪያ ገባው 
ኅብረተሰብ (Society)፣ ላቅ ሲል ደግሞ ከየእምነት 
ተቋማቱ አስተምህሮ፣ የትምህርት ሥርዓቱ፣ የአርአያ 
ሰብ አስተዋጽኦዎች ወዘተ. የንብርብሩ ዓይነት ብዙ 
ነው፡፡ ስለዚህ የአንድን ሰው ማንነት «እንደ ሽንኩርት» 
የላይኛውን ማንነቱ ገለጥ ማድረግ ቢቻል የሚወጣው 
የቤተሰቡ የሕይወት ልምምድ፣ ደግመን ገለጥ ብናደርግ 
የማሕበረሰቡ የአኗኗር ዘይቤ፣ እየጠለቅን ብንሄድ 
የእምነቱ ተጽእኖ፣ በትምህርቱ ሥርዓት የተቀረጸበት 
አቋም፣ የአርአያ ሰብ ግለሰቦች ወይንም የኪነ ጥበባትና 
የሚዲያ ባለሙያዎች አሻራ ያረፈበት ማነነቱ ሊሆን 
ይችላል፡፡ እነዚህ የንብርብር አሻራዎች በሙሉ 
የሚገኙት ይሁነኝ ብለን ለመማር ፈቃደኛ ስንሆን ብቻ 
ሳይሆን ድብቁ የአእምሯችን ክፍል (Subconscious) 
አያጠራቀመም ሊሆን ይችላል፡፡

በአንጻሩ በንብርብር ማንነታችን ጥልቅ አስኳል 
ውስጥ የምናገኘው ዋነኛው የሕይወታችን «ቅመም» 
እሴታችን የምንለውና የምንኖርለት የሕይወታችን 
ትርጉም ነው፡፡ እሴት በዕለት ተዕለት ስናነሳውና 
ስንጥለው እንደምንውለው ቀላል ጽንሰ ሃሳብ 
አይደለም፡፡ ይህ እሴት የአንድ ግለሰብ ትሩፋት ብቻ 
ሳይሆን ግለሰቡ እየኖረበት ያለው ማሕበረሰብ፣ ከፍ 
ሲልም ኅብረተሰቡ ይሁነኝ ብሎ የተጋራው (Shared 
value) ሊሆን ይችላል፡፡ 

ለምንድን ነው በርካታ ሰዎች ለትውልድ 
አካባቢያቸው የተለየ አክብሮት የሚሰጡት? ስለምንስ 
ነው የልጅነታቸው ታሪክ ሲነሳ «ልጅነቴ ማርና ወተቴ» 
እያሉ ለማንጎራጎር የማያፍሩት? ይህ ጸሐፊ ባደገበት 
አካባቢ አብዛኞቹ የዕድሜ እኩዮቹ ወይ ፖሊስ አለያም 
የኪነ ጥበብ ባለሙያ ሊሆኑ የቻሉበት ምክንያት 
በማሕበረሰቡ ውስጥ የፈጥኖ ደራሽ ፖሊሲ በጎ ተጽእኖ 
(የእሴት ትሩፋቱ) በቀላሉ የሚገመት ስላልነበረ ነው፡፡

ምክንያቱ ምንም ይሁን ምን በአጋጣሚ በአንድ 
አካባቢ እግር የጣለውን ባይተዋር ሰው መግደል 
ወይንም በኢሰብአዊ ድርጊት ግፍ መፈጸም እንደ 
እኩይ ድርጊት ሳይሆን እንደ ጀብድ ወይንም ጀግንነት 
በሚቆጥር ማሕበረሰብ ውስጥ «እሴቴ» ብሎ የኖረ 
አንድ ግለሰብ ይህንን መሰሉን እኩይ ድርጊት ሲፈጽምና 
በማሕበረሰቡ ሲጨበጨብለት «ላፈሰሰው የንጹሕ 
ሰው ደም» ከፈጣሪ ዘንድ ተገቢውን ዋጋ እንደሚቀበል 
እንኳን ላያምንበት ይችላል፡፡ ሰው መግደል ለእርሱ 
ከአደን እንደሚገኝ ግዳይ ቀላል እንደሆነ ሊሰማውም 
ይችል ይሆናል፡፡

ቀለል ያለ ሌላ ምሳሌ እንመልከት፡፡ በአንዳንድ 
ማሕበረሰብ ዘንድ ለሴት ልጅ ውበት እንደ ትክክለኛ 
መሥፈርት የሚታየው ቅላቷ፣ ሰልካካ አፍንጫዋ፣ «ችቦ 
አይሞላም» የሚባልለት ወገቧ ወዘተ. ሊሆን ይችላል። 
በሌላው ማሕበረሰብ (የአንዳንድ የአፍሪካ ወንድም 
እህቶቻችን አመለካከትና እሴትን ይመለከታል) ዘንድ 
ውብ የምትባል ሴት የገዘፈ መቀመጫ ያላት፣ ደልዳለ 

የአገራዊ እሴቶቻችን «ትንሳኤ» 
ፈታኝ ተግዳሮቶች 

የፈጣሪን ቁጣ ያስከትላል» የሚለው እምነት በእጅጉ ሥር 
ስለሰደደ ነው፡፡ «የሚያድግ ልጅ አይጥላህ፤ የሚሞት 
ሽማግሌ አይርገምህ» መባሉም ስለዚሁ ነው፡፡

ከላይ የተዘረዘሩት ብርቱ አገራዊ እሴቶቻችን 
የአብዛኛው ኅብረተሰባችን እሴቶች ሆነው አክብረናቸው 
ኖረናል፡፡ እነዚህ እሴቶች ለግለሰቦች የተለዩ በረከቶች 
ብቻ ሳይሆኑ የአገር መታወቂያ ሆነው የኖሩ እሴቶች 
ጭምር ናቸው፡፡ ይህ ማለት ግን እነዚህና መሰል ሌሎች 
በርካታ እሴቶች በአንዳንድ ክፋት የተጠናወታቸው 
ግለሰቦች አይጎድፉም ማለት አይደለም፡፡ በየትኛውም 
ማሕበረሰብ ውስጥ «ከባቄላ አይጠፋም ዲቃላ፤ 
ከጠላ አይታጣ አተላ» እንዲሉ ጥቂት ወይንም በጣት 
የሚቆጠሩ ፀረ እሴት እኩያን ሙሉ ለሙሉ አይኖሩም 
ማለት አይቻልም፡፡

ዛሬ ዛሬ እንደ አገር መታወቂያችን የሆኑን እሴቶቻችን 
እየተናዱ አደጋው ሲከፋብን ማስተዋል የተለመደ ሆኗል። 
እሴቱን ገድሎ ያራቆተ ኅብረተሰብ እርቃኑን በቆመ 
ግለሰብ ይመሰላል፡፡ ኅብረተሰብአዊ እርቃንነት ደግሞ 
የሚያስከትለው አደጋ የከፋ መሆኑ አያጠራጥርም፡፡ 
ለዘመናት እየዘመርንላቸውና እየዘየ ርንላቸው የኖርነው 
እሴቶቻችን ብዙዎቹ ተዋርደዋል፣ ወድቀዋል፣ ወይንም 
እየሞቱ ወደ ቀብር በመጓዝ ላይ ናቸው፡፡

እንግዶችን አክብሮና ተከባብሮ ከመኖር ይልቅ 
ገድሎና አዋርዶ መፎከር የባህል ያህል የተለመደ አገራዊ 
ክስተት ከሆነ ውሎ አድሯል፡፡ የንጹሐንን ደም በከንቱ 
ማፍሰስ፣ ነፍሳቸው የተረፈውን በእገታ ይዞ ሚሊዮን 
ብሮችን የቤዛ ዋጋ መጠየቅ ጆሮን ጭው ከማድረግ 
አልፎ ተርፎ ተላምደናቸዋል፡፡ ሽበትና ሽምግልና «የገለባ 
ያህል ቀሏል፡፡» አባቶችን አለማክበር፣ ሲገስጹም ማናናቅ 
አዘውትረን እየሰማንና እያየን ያለነው «አገር በቀል 
እፍረታችን ሆኗል፡፡»

በአጭሩ ሕያዋን ብለን ስናሞካሻቸው የኖርነው፣ 
የሕይወታችን መርህም አድርገን የተገዛንላቸው፣ የሥነ 
ምግባር መመሪያ እንዲሆኑን የተቀበልናቸው በርካታ 
አገራዊ እሴቶቻችን እየሞቱ ሲቀበሩ እንደሚውሉ ለጉድ 
በጎለተን በዚህ የዕድሜያችን ጀንበር ፍንትው ብሎ 
ሲፈጸም እያስተዋልን ነው፡፡

የእሴቶቻችን ገዳዮች ደግሞ ጥቂቶች ሳይሆኑ 
የተደራጁ ብዙኃን መሆናቸው ነው፡፡ ኢየሱስ ወደ 
ኢየሩሳሌም ሲገባ ሕዝቡ ሆ እያለና የዘንባባ ዝንጣፊ 
እያውለበለበ «ሆሳዕና» ብሎ ከተቀበለው በኋላ በጥቂት 
ቀናት ይሰቀል ብለው በግፍ እንደገደሉት፤ እኛም «ሆሳዕና» 
እያልን ቱሪስቶችን እያማለለን ስንጋብዝባቸው የኖርነው 
እሴቶቻችን ዛሬ ላይ ሞት እያወጅንባቸው እርቃናችን 
ተገልጧል፡፡ ብዙዎቹንም ገድለን ቀብረናቸዋል፡፡ 

የግፍ ድርጊቶችን ተጠይፎ አጥፊዎችን ከመገ ሰጽ 
ይልቅ «የእብድ ገላጋይ» በመሆን ድንጋይ የተቀባበ 
ልንባቸው ታሪኮቻችንም ብዙዎች ናቸው። ሽማግሌና 
የእምነት አባት ሲናቅ፣ ሲዋረድና ሲሰደብ አልፎም 
ተርፎም የግፍ እርምጃ ሲወሰድበት ደንዝዘንም ሊሆን 
ይችላል፤ «ሕግን ከተኛበት መንበር ላይ ለመቀስቀስ» 
ድምጻችን የሰለለ ይመስላል፡፡ አገራዊ እሴቶቻችን 
እየሞቱብን ኀዘናችን በርትቷል የምንለውም ስለዚሁ 
ነው፡፡ 

ዳግም በትንሳኤ ተነስተው ያንሰራራሉ ብለን 
እንዳናምንም ክፉኛ የዘረኝነት ቋጥኝ ተጭኗቸዋል፡፡ 
ኢትዮጵያ ሆይ! የእህል ርሃብተኛነትሽ በእርዳታም ሆነ 
በልጆችሽ ጥረት ምናልባትም ሊቃለል ይችል ይሆናል። 
የድርቅ መከራሽም ፈጣሪ በሚሰጠን የዝናብ ጠል 
ሊለመልም ይችላል፡፡ የእሴቶችሽ መፈራረስ በዚሁ 
የሚቀጥል ከሆነ ግን ለፍጻሜሽ አንጃልሽ፡፡ ሰላም 
ለሕዝባችን፤ ለዜጎችም በጎ ፈቃድ፡፡      

ንግድና ግብይት

የተዘጋጁ ቅመማ ቅመሞችን እንዲሁም የባልትና 
ውጤቶችን በማዘጋጀት ለአገር ውስጥና ለውጭ ገበያ 
የሚያቀርበው የፋሲካ ቅመማ ቅመምና ባልትና ባለቤት 
ወይዘሮ ኤልሳ ሀብቴ በቅርቡ በኢግዚቢሽን ማእከል 
በተዘጋጀው የኢትዮ አግሮ የበጋ መስኖ ስንዴና ቅመማ 
ቅመም ኤግዚቢሽን ላይ ተገኝተዋል፡፡ 

በአገሪቱ የሚመረቱ የቅመማ ቅመም ምርቶችን 
ከማስተዋወቅ ባለፈ አምራቾች፣ አቅራቢዎችና ላኪዎችን 
በማቀራረብ የገበያ ትስስር በመፍጠር ዘርፉን ወደ ላቀ 
ደረጃ ለማድረስ ያለመ የተባለውን ይህን ኤግዚቢሽን 
ወይዘሮ ኤልሳም በተመሳሳይ ተመልክተውታል። 
አምራችና እሴት ጨምሮ ለገበያ የሚያቀርበውን 
ማህበረሰብ በማገናኘት በኩል ከፍተኛ ፋይዳ እንዳለው 
ወይዘሮ ኤልሳ ተናግረው፣  ‹‹በተለይም አርሶ አደሩን፣ 
ሸማቹንና እኛ ላኪዎችን ይበልጥ ተጠቃሚ ያደርጋል›› 
ሲሉም  ነው የገለጹት ፡፡

የቅመማ ቅመምና የባልትና ውጤት ምርቶችን 
በማዘጋጀት እሴት በመጨመር ለአገር ውስጥና ለውጭ 
ገበያ የሚልኩት ወይዘሮ ኤልሳ፤ ኢግዚቢሽኑን ደላላ 
ጣልቃ ሰይገባበት በተመጣጣኝ ዋጋ ጥራት ያለው 
ምርት ለማግኘትም የሚያስችል ሆኖ አግኝተውታል፡፡ 
አምራቹ የገበያ መዳረሻውን ሲያውቅ በስፋት ለማምረት 
ይበረታታልም ይላሉ፡፡

ወይዘሮ ፋሲካ እንደነገሩን፤ የኢትዮጵያ ቅመማ 
ቅመም በውጭ አገር እጅግ እንደሚፈለግ በገበያው ውስጥ 
በቆዩባቸው ጊዜያቶች ለማወቅ ችለዋል፡፡ እርሳቸውም 
በአውሮፓ ሰፊ ገበያ ፈጥረዋል፡፡ ለገበያ ካዘጋጁት ምርት 
70 በመቶ የሚሆነውን ለውጭ ገበያ፣ ቀሪውን 30 በመቶ 
ደግሞ ለሀገር ውስጥ ገበያ ያቀርባሉ፡፡ 

ለገበያ ከሚያቀርቡት ምርትም በርበሬ በውጭው 
እጅግ ይፈለጋል፡፡ ይሁንና ከቅርብ ጊዜ ወዲህ በበርበሬ 
ምርት ላይ ተከስቷል የተባለው አፍላቶክሲን (ፈንገስ) 
በገበያቸው ላይ ኡሉታዊ ተጽእኖ በመፍጠሩ እንደ 
ቀድሞው ገቢ እያገኙበት አይደለም፡፡ 

እንዲያም ሆኖ ግን እሳቸው በተቀሩት ሽሮና የተለያዩ 
ቅመማ ቅመሞች ላይ ጥሩ ገበያ በመኖሩ ተጠቃሚ መሆን 
ችለዋል፡፡ ለውጭ ገበያ ከሚልኳቸው ቅመማ ቅመም 
አይነቶች ደግሞ ጥቁር አዝሙድ፣ መከለሻ ቅመም፣ 
እርድና አብሽ ይገኙበታል፡፡

ሮዝመሪ የተባለውን ቅመም ይዘው በኤግዚብሽኑ ላይ 
የቀረቡት የስልጤ ዞን የቡናና ቅመማ ቅመም ልማት ጥበቃ 
ቡድን መሪ አቶ ከይረዲን ያሲን እንዳሉት፤ በአካባቢው 
ከሚመረቱ የቅመማ ቅመም አይነቶች መካከል ሮዝመሪ 
እየተስፋፋና ምርታማነቱም በከፍተኛ መጠን እየጨመረ 
ይገኛል፡፡ 

ከ2010 ጀምሮ መንግሥት ለዘርፉ በሰጠው ከፍተኛ 
ትኩረት ከወንዶ ገነት ግብርና ምርምር ማዕከል ጋር 
በመሆን የተለያዩ የግንዛቤ ማስጨበጫና የልምድ 
ልውውጥ በማድረግ ልማቱ መስፋፋቱን ይናገራሉ፡፡ 
አቶ ከይረዲን እንደ ዞን የሮዝመሪ ልማት በ560 ሄክታር 
ላይ ይካሄድ እንደነበር አስታውሰው፣ በአሁኑ ወቅት 
በ3ሺ082 ሄክታር መሬት ላይ ሮዝመሪ እየተመረተ 
እንደሚገኝም ነው ያመለከቱት፡፡

በ2010/11 ዓ.ም የተገኘው የምርት መጠን 4ሺ232 
ኩንታል እንደነበረ ያስታወሱት ቡድን መሪው፤ አሁን ላይ 
48ሺ 039 ኩንታል ምርት ማግኘት መቻሉን ተናግረዋል። 
ምርታማነቱን በተመለከተም ከዚህ በፊት በአንድ ሄክታር 
ይገኝ ከነበረበት 16 ኩንታል በአሁኑ ወቅት ወደ 23 ከፍ 
ማለቱን ገልጸዋል፡፡

ምርቱ ከዚህ በፊት የገበያ ትስስር ስላልተፈጠረለት 
ሴት አርሶ አደሮች በጓሯቸው አልምተው መጠነኛ የዕለት 
ገቢ ያገኙበት እንደነበር ያስታወሱት አቶ ከይረዲን፤ 
በአሁኑ ወቅት ግን በተፈጠረው የግንዛቤ ማስጨበጫና 
ስልጠና አማካኝነት የሚያለሙ አርሶ  አደሮች ቁጥር 
መጨመሩን አመልክተዋል፡፡ በተለያዩ ንቅናቄዎች 
አማካኝነት ልማቱ መስፋት እንደቻለም ጠቅሰው፣ የገበያ 
ሁኔታው ግን ወጣ ገባነት እንደሚታይበት ይጠቁማሉ። 
እሳቸው እንዳሉት፤ ወጥነት ያለው የገበያ ትስስር 
ባለመፈጠሩ አምራች አርሶ አደሩ በአንድ ወቅት ጥሩ ገበያ 
ሲያገኝ በለሌላ ጊዜ ደግሞ ዋጋው የሚወርድበት ሁኔታ 
ይፈጠራል፡፡ 

ለአብነትም በዚህ ዓመት በዓመቱ መጀመሪያ 

ጥቅምትና ህዳር ወር አካባቢ በጥራት ተዘጋጅቶ የደረቀ 
አንድ ኪሎ ሮዝመሪ ከ90 እስከ 95 ብር መሸጡን 
ጠቅሰው፣ በዚህም አምራቹ ተጠቃሚ መሆኑን ገልጸዋል፡
፡ አሁን ዋጋው ወርዶ አንድ ኪሎ ሮዝመሪ ከ60 እስከ 50 
ብር ድረስ እየተሸጠ መሆኑን ይናገራሉ፡፡ ‹‹ይህም አርሶ 
አደሩ በሙሉ አቅሙ ማምረት እንዳይችል በማድረግ 
አቅሙን የማዳከም ሁኔታ ፈጥሯል›› በማለት ጠንካራ 
የገበያ ትስስር ባለመፈጠሩ ያለውን ችግር አመላክተዋል፡፡ 

እሳቸው እንዳሉት፤ የቅመማ ቅመም ሰብል ለአገር 
ኢኮኖሚ ከፍተኛ አስተዋጽኦ ማበርከት የሚችል በመሆኑ 
ከምርቱ ይበልጥ ተጠቃሚ ለመሆን በገበያ ትስስሩ ላይ 
ሰፊ ሥራ መሠራት ይኖርበታል፡፡ ከ2014 ዓ.ም ጀምሮ 
የሮዝመሪ ምርት ወደ ውጭ ገበያ እየቀረበ ለአገሪቷ 
የውጭ ምንዛሪ ግኝት በማስገኘት ሌላኛው የገቢ አማራጭ 
መሆን እየቻለ ነው፡፡ ለአብነትም፤ ባለፈው ዓመት ከዞኑ 
የተገኘውን 3ሺ625 ኩንታል ሮዝመሪ ወደ ውጭ ገበያ 
በመላክ ከ725 ሺ ዶላር በላይ ገቢ ማግኘት ተችሏል፤ 
ዘንድሮም 8ሺ050 ኩንታል የሮዝመሪ ምርት ለውጭ 
ገበያ በመላክ አንድ ነጥብ ሁለት ሰባት ሚሊዮን ዶላር ገቢ 
ማግኘት ተችሏል፡፡

አገሪቷ አጠቃላይ በቅመማ ቅመም ዘርፍ ዕምቅ አቅም 
እንዳላት የጠቀሱት የቡድን መሪው፤  ይህን ዕምቅ አቅም 
አውጥቶ ለመጠቀም የአርሶ አደሩ  ምርት ገበያ እንዲያገኝ 
መሥራት ያስፈልጋል ይላሉ፡፡ በተለይም ለቅመማ ቅመም 
ዘርፉ አስፈላጊውን ድጋፍ በማድረግ በተለይም ቋሚ 
የገበያ ትስስር በመፍጠር አምራቹ ተጠቃሚ እንዲሆንና 
አገርም ከዘርፉ ኢኮኖሚያዊ ተጠቃሚ መሆን እንድትችል 
ይህን መሰል መድረኮች አስፈላጊ እንደሆኑም ነው 
የገለጹት፡፡

ከሀላባ የገበሬዎች ህብረት ሥራ ማህበር የሀላባ 
በርበሬን ይዘው የቀረቡት በኢግዚቢሽኑ ላይ የተሳተፉት 
አቶ መሀመድ ሁሴን በበኩላቸው፤ በኤግዚብሽኑ 
ምርታቸውን ከማስተዋወቅ ባለፈ የገበያ ትስሰር 
ለመፍጠር መድረኩ አይነተኛ ሚና እንዳለው ይናገራሉ። 
እሳቸው እንዳሉት፤ ማህበሩ ምርቱን ለአካባቢው ነዋሪ 
ከማቅረብ ባለፈ አዲስ አበባን ጨምሮ በተለያዩ የክልል 
ከተሞች ጭምር በሚዘጋጁ ባዛሮች ላይ በማቅረብ የገበያ 
ትስስር ሲፈጥሩ ቆይቷል፡፡ 

በርበሬ አንዱ የቅመማ ቅመም ምርት እንደመሆኑ 
በኢትዮ አግሮ የበጋ መስኖ ስንዴና ቅመማ ቅመም 
ኤግዚቢሽን ላይ መገኘታቸው ዘርፈ ብዙ ጠቀሜታዎችን 
እንደሚያስገኝላቸው ጠቅሰው፤ በተለይም ሰፊ የገበያ 
ትስስር በመፍጠር ረገድ ኤግዚቢሽኑ ጉልህ ድርሻ 
አለው ብለዋል፡፡ አርሶ አደሩ በግሉ ያመረተውን ለዩኒየኑ 
በማስረከብ ዩኒየኑም በተመጣጣኝ ዋጋ ለነጋዴና ለሸማቹ 
እንደሚያቀርብ  በመጥቀስ በዚህም አርሶ አደሩ ከሌሎች 
ምርቶች በተሻለ በበርበሬ ምርቱ ተጠቃሚ እየሆነ 
መምጣቱን ነው የተናገሩት፡፡  

የቡናና ሻይ ባለስልጣን ከቡና ቀጥሎ የውጭ ምንዛሪ 
በማስገኘት ረገድ የቅመማ ቅመም ምርት ጉልህ አበርክቶ 
እንዳለው በመረዳት፤ ዘርፉን ወደ ላቀ ደረጃ ለማሳደግ 
እየሠራ መሆኑን የቡናና ሻይ ባለስልጣን ምክትል 
ዳይሬክተርና የግብይት ልማት ዘርፍ ኃላፊ አቶ ሻፊ ዑመር 
ይገልጻሉ፡፡

ሃላፊው እንዳሉት፤ አገሪቷ በቅመማ ቅመም ዕምቅ 
ሀብት ያላት ቢሆንም፣ እስካሁን ከዘርፉ  በበቂ መጠን 
ተጠቃሚ መሆን አልተቻለም፡፡ በተለያየ መንገድ 
ለገበያ እየቀረበ ያለው የቅመማ ቅመም ምርት ከጥራትና 
ከአመራረት ጀምሮ እስከ ኤክስፖርት ድረስ ያለው ሂደት 
ዘርፉ ከሚፈለገው ደረጃ ላይ እንዲደርስ አላስቻለውም። 
ለዚህም ነው ባለስልጣኑ ለዘርፉ የተለያዩ ማሻሻያዎችና 
ድጋፎችን በማድረግ እየሠራ ያለው፡፡ ከሥራዎቹ 
መካከልም ኤግዚብሽኖችን በማዘጋጀት ምርቶቹን 
ማስተዋወቅና የገበያ ትስስር መፍጠር አንዱ ነው፡፡

አገሪቷ በቅመማ ቅመም ምርት ባላት እምቅ ሀብት 
ተጨማሪ የውጭ ምንዛሪ ማግኘት እንድትችል ለማድረግ 
ሰፊ ርብርብ እየተደረገ መሆኑን ነው የጠቀሱት አቶ ሻፊ፤ 
በሌላ በኩል የአርሶ አደሩን ተጠቃሚነት ለማረጋገጥ 
የተለያዩ ሥራዎች እየተሠሩ መሆናቸውን አስረድተዋል፡፡ 
ለአብነትም ከመጋቢት ስምንት እስከ አስር ቀን 2015 ዓ.ም 
ድረስ የተካሄደው የቅመማ ቅመም ኤግዚቢሽን መዘጋጀቱ 
አንዱ ነው ይላሉ፡፡ 

እንደ እሳቸው ገለጻ፤ የኤግዚቢሽኑ ዋና ዓላማም 
በተለይም የቅመማ ቅመም ምርቶችን በተመለከተ 
በአገሪቱ ምን አይነት የቅመማ ቅመም ሀብቶች አሉን 
የሚለውን በአገር ደረጃ ለማወቅ፤ ከዩኒቨርሲቲዎች 

ጋር በመሆንም የተለያዩ ጥናታዊ ጽሁፎችን በማቅረብ 
የምርትና ምርታማነት ዕድገቱ ምን ይመስላል፤ ምርትና 
ምርታማነቱን ለማሳደግ ምን አይነት ዕድሎች አሉ፤ 
ዕድሉን እንዴት መጠቀም አለብን የሚሉ ጥያቄዎችን 
መመለስ ነው፡፡

ከዚህ በተጨማሪም የቅመማ ቅመም ስትራቴጂ 
በማዘጋጀት በዓለም ደረጃ እንዴት ማስተዋወቅ 
ይቻላል፣ የምርት አይነቶቹ ምን ያህል ናቸው የሚሉትን 
ጥያቄዎች መመለስ የሚያስችል ሰነድ ተዘጋጅቷል፡፡ 
በተለይም ቅመማ ቅመም የሚያመርቱ አምራች ክልሎች፣ 
አርሶአደሮችና አልሚ ባለሀብቶች በጉዳዩ ላይ በሚገባ 
መወያየት እንዳለባቸውም ተናግረዋል፡፡ ውይይቱ 
ችግሮቹን በመለየት በጥራት ማምረት የሚስችላቸው 
ይሆናል፡፡ የቅመማ ቅመም እምቅ ሀብት ከቡና ቀጥሎ 
ለውጭ ምንዛሪ ግኝት ሌላኛው አቅም እንዲሆን ዕድል 
ይሰጣል፡፡ ለዚህም ብዙ መሥራት ይጠበቃል፡፡

በአገር ውስጥ ያለው የቅመማ ቅመም ፍጆታ 
በጣም ከፍተኛ እንደሆነ የጠቀሱት አቶ ሻፊ፤ ወደ 
ውጭ ገበያ የሚላከውን መጠንም ከፍተኛ ለማድረግና 
በአገር ውስጥም ተጠቃሚ መሆን እንዲቻል ምርትና 
ምርታማነቱን ማሳደግ ወሳኝ ነው ብለዋል፡፡ ለዚህም አርሶ 
አደሮች ክልሎች አልሚ ባለሀብቶች በጋራ ተወያይተው 
ችግሮቹን በመለየት እንዴት መሻገር እንደሚቻል 
መሥራት ያስፈልጋል ይላሉ፡፡ ኤግዚብሽኑ ያስፈለገው 
ምርቱን ከማስተዋወቅ ባለፈ ምርታማነቱን በማሳደግ ገዢ 
አገራት የሚፈልጉትን የጥራት ደረጃ አሟልቶ በማቅረብ 
አገሪቷ ከዘርፉ ኢኮኖሚያዊ ተጠቃሚ መሆን እንድትችል 
ብለዋል፡፡

እንደ አቶ ሻፊ ማብራሪያ፤ የምርት መጠኑን በጥራት 
ከማሳደግ በተጨማሪም በውጭ ገበያ ተደራሽ በመሆን 
በተለይም ነባር በሆኑ ገበያዎች ላይ መቆየት አስፈላጊ 
ነው፡፡ ኢትዮጵያ 43 ለሚደርሱ የዓለም አገራት የቅመማ 
ቅመም ምርቶቿን እየላከች ትገኛለች፡፡ የሚላኩት የቅመማ 
ቅመም አይነቶችም ከ 16 በላይ ናቸው፡፡ ለቅመማ ቅመም 
ዘርፍ ሲሰጥ የቆየው ትኩረት አናሳ የነበረ ሲሆን፣  በአሁኑ 
ወቅት ለዘርፉ ትልቅ ትኩረት ተሰጥቶታል፤ ሰትራቴጂም 
ተዘጋጅቶለታል፡፡ ይህም አገሪቷ ከዘርፉ የምታገኘው 
ኢኮኖሚያዊ ተጠቅም ትርጉም ያለው እንዲሆን ያግዛል 
ነው ያሉት፡፡ 

የቡናና ሻይ ባለስልጣንና ግብርና ሚኒስቴር 
ያዘጋጁትና በአዲስ አበባ ኤግዚብሽን ማዕከል በቅርቡ 
በተካሄደው በዚህ ኢግዚቢሽን ላይ በርካታ የቅመማ 
ቅመም አምራቾች፣ ላኪዎችና አቅራቢዎች ተካፍለዋል፡፡

ፍሬሕይወት አወቀ

የኢኮኖሚው ተጨማሪ አቅም እየሆነ የመጣው ቅመማ ቅመም

አገሪቷ በቅመማ ቅመም 
ምርት ያላትን  እምቅ 

ሀብት ተጠቅማ ተጨማሪ 
የውጭ ምንዛሪ ማግኘት 
እንድትችል ሰፊ ርብርብ 

እየተደረገ ነው

ዓለም አቀፍ

በጋዜጣው ሪፖርተር 

     አዲስ አበባ፡- ሰሜን ኮሪያ አዳዲስ እና የኑክሌር 
ተተኳሽ ይፋ አደረገች፡፡ የሰሜን ኮሪያ የጦር መሳሪያ 
የማስፋፋት ፖሊሲ ሀገሪቱን ለመከላከል እና ቀጣናዊ 
ሰላምና መረጋጋትን ለመከላከል ያለመ ነው ተብሏል፡፡

    ሰሜን ኮሪያ አዳዲስ እና ትናንሽ የኑክሌር 
ተተኳሾችን ይፋ ያደረገችው የሀገሪቱ መሪ ኪም ጆንግ 
ኡን በሀገሪቱ የኑክሌር ደረጃ ያላቸው መሳሪያዎች ምርት 
እንድታሳድግ ጥሪ ባቀረቡበት ወቅት ነው።

   የሀገሪቱ መሪ ኪም ጆንግ ኡን በሀገሪቱ የኑክሌር 
ደረጃ ያላቸው መሳሪያዎች ምርት እንድታሳድግ ጥሪ 
ባቀረቡበት ወቅት ነው፡፡

    ኪም የኑክሌር ጦር መሳሪያ ኢንስቲትዩትን 
በጎበኙበት ወቅት ሂዋሳን-31 የሚል ስያሜ የተሰጣቸው 
ተተኳሾች ይፋ አድርገዋል፣ በሚሳኤል ላይ ተተኳሽ 
የሚጠመድበትን አዲስ ታክቲካል ኑክሌር ጦር መሳሪያ 
እና ቴክኖሎጂን እንዲሁም የኒውክሌር ፀረ ጥቃት 
ኦፕሬሽን እቅዶችን መርምሯል።

     ባለሙያዎች እንደሚናገሩት ምስሎቹ  አሜሪካን 
ለመምታት በሚችሉ አህጉር አቀፍ ባለስቲክ ሚሳኤሎች 

ዋለልኝ አየለ

ሰሞኑን አንዲት የቤት ሰራተኛ ሕጻን ልጅ ይዛ 
ጠፍታ በፖሊስ ጥበባዊ የምርመራ ስልት ተገኝታለች፡፡
እንዲህ አይነት የፖሊስ የምርመራ ጥበቦች ያስደምማሉ። 
መኖር ማለት እንዲህ ህሊናን የሚያረካ ሥራ ሲሰራ ነው 
ያሰኛል፡፡ ‹‹አሁን እኔም አገሬን አገለገልኩ ነው የምል!›› 
ብለን ራሳችንን እንድንታዘብ ያደርገናል፡፡በእርግጥ 
ለመቆርቆርም የአገር ስሜት ሊኖር ይገባል፡፡

   እንዲህ አይነት አገርንም፣ የግል ህሊናንም የሚያኮሩ 
ሥራዎች የሚሰሩት ሙያን ከልብ መውደድ ሲኖር ነው። 
ሦስት ገጠመኞችን ለማሳያነት ልጥቀስ፡፡የመጀመሪያው 
ከፖሊስ ጋር የሚገናኝ ነው፡፡

 ከሦስት ይሁን አራት ዓመት በፊት ከመስክ ሥራ 
በአንድ አነስተኛ ተሽከርካሪ ከባህር ዳር ወደ አዲስ 
አበባ እሄድን ነው፡፡ ደጀን ስንደርስ ሁለት ፖሊሶች ቦታ 
መኖሩን ፈቃድ ጠይቀው ገቡ፡፡የሚሄዱት ዓባይ ድልድይ 
ነው፡፡ደጀንን አልፈን ቁልቁለቱን እየወረድን ሳለ ከርቀት 
የሆኑ ወጣቶች ሲሯሯጡ ተመለከቱ፡፡ ከፖሊሶች ውጭ 
ማንም አላስተዋለም ነበር፡፡

ሙያውን የሚወድ ፖሊስ የንሥር ዓይን ነውና ያለው 
ከርቀት ተመልክተዋል፡፡ አሽከርካሪውን እንዲያቆም 
ላቸው ጠይቀው ዱብ ዱብ አሉ፡፡ ያንን ጥሻ እና ወጣ 
ገባ በእግራቸው ማቆራረጥ ጀመሩ፡፡እኛም ሁኔታውን 
ለማየት ዓይናችን ማየት እስከቻለው ድረስ መከታተል 
ጀመርን፡፡

ከውስጣችን፤ አንዳንዶች መጀመሪያውኑም 
የመጡት የሚፈልጉት ሰው ቢኖር ነው እንጂ ዓባይ 
ድልድይ ሊወርዱ አልነበረም ማለት ጀመሩ፤ ሊሆን 
ይችላል ብለን ተቀበልናቸው፡፡ቁልቁለቱን ወርደን ታች 

ስንደርስ ሁነቱን የተመለከቱ በየመንገዱ ዳር የነበሩ 
ሰዎችን ጠየቅን፡፡ነገርየው ድንገት የተፈጠረ ነበር፡፡ከታች 
ሲመጣ የነበረ ቢራ የጫነ ተሽከርካሪ በድንጋይ ሊመቱ 
ሲሉ በአሽከርካሪውና በአካባቢው ሰዎች የሚሯሯጡ 
ናቸው፡፡ታች ስንደርስ ተሽከርካሪውንም አገኘነው፡፡

ስለዚህ ፖሊሶች ከደጀን የመጡት ይህን አስበው 
አልነበረም፤ ሲጀመር ለተራ የመንገድ ዳር ሌባ የፖሊስ 
ዝውውርም ሊደረግ አይችልም፡፡በእነዚያ ፖሊሶች የሙያ 
ታማኝነትና ልባዊ አገልጋይነት እየተገረምን መጨረሻውን 
ሳናውቅ ተሻገርን፡፡

   ይህን ለማለት ያስገደደን ብዙ ጊዜ በአንዳንድ 
የፀጥታ አካላት ‹‹ምድቤ አይደለም›› ሲባል ስለምንሰማ 
ነው፡፡ እነዚያ ፖሊሶች ያ ቦታ ምድባቸው እንዳልሆነ 
ይታወቃል። ግን የፖሊስነት ሥራቸውን ገደብ 
አላደረጉበትም፡፡ ህሊናቸው አልፈቀደላቸውም፡፡ የሚሰ 
ሩት ለሥራ ብለው ሳይሆን ለሙያዊ ህሊናቸው ነው፡፡

ሁለተኛው ደግሞ አንድ የትራፊክ ፖሊስ ሲጠቀመው 
ያየሁት ጥበብ ነው፡፡ይህን ጥበብ ብዙ የትራፊክ ፖሊሶች 
ቢጠቀሙት ብልሹ አሰራር ይቀረፍ ነበር፡፡ ከልብ ከሰሩ 
እንዲህ ነው!

ከአንድ የገጠር አካባቢ ወደ አዲስ አበባ እየሄድኩ 
ነው፡፡ እንደሚታወቀው የገጠር አካባቢዎች ከታሪፍ 
በላይ ነው የሚያስከፍሉት፡፡ ትራፊኩ ይህን ያውቃል። 
ትራፊኮች ሆን ብለው ያሳልፏቸዋል የሚባል ሀሜት 
አለ፡፡ ከዚህም አለፍ ሲል ገንዘብ እየተቀበሉ ዝም 
ይሏቸዋል ይባላል፡፡ብዙ ጊዜ እንደታዘብኩትም በር ላይ 
ሆነው ለይምሰል ‹‹በታሪፉ ነው የከፈላችሁ?›› ይላሉ። 
ደፍሮ የሚናገር ስለሌለ የተወሰነ ሰው ‹‹አዎ!›› ይላል። 
ላይቀጧቸው ለምን ትዝብት አስተርፋለሁ በሚል 
ጭምር ማለት ነው፡፡

ይህ ትራፊክ ግን እንደሌሎች ማድረግ አልፈለገም። 
ምን አይነት ሰዎች እንደሚዋሹም ያውቃል፡፡ወጣቶች፣ 
በአለባበስም ሆነ አነጋገር የተማሩ የሚመስሉ፣ ከተማ 
ቀመስ ሰዎች ‹‹አራዳ›› ለመምሰል በሚል ሀቁን 
አይናገሩም። ይህ የገባው ትራፊክ ተሽከርካሪውን 
አስቁሞ ወደ ውስጥ ገባ፡፡ ቀለል እና ፈገግ ባለ አነጋገር 
ስለጉዞ ጠየቀ፡፡ በር አካባቢ ያሉ ሊዋሹ የሚችሉ ሰዎችን 
አልፎ ወደ መሐል ዘለቀ፡፡ አንዲት ነጭ ሻሽ ያደረጉ 
ሴትዮ (መነኩሴ ሊሆኑ ይችላሉ) ጠጋ ብሎ ‹‹ጉዞ እንዴት 
ነው?›› ብሎ ቀለል አድርጎ የከፈሉትን ጠየቃቸው፡፡ ሀቁን 
ተናገሩ። ወደ ሾፌሩ ሄዶ ተገቢውን ቅጣት ሰጠው! 

 ይህን ያነሳሁት ትልቅ ‹‹ኦፕሬሽን›› ሆኖ አይደለም። 
ዳሩ ግን ብዙዎች የይምሰል ሥራ ስለሚሰሩ እንዲህም 
ከልብ የሚሰሩ አሉ የሚለውን ለማሳየት ነው፡፡

 ሦስተኛው ገጠመኝ ከዓመት በፊት አንድ መምህር 
ሲያደርገው ያየሁት ነው፡፡ኮከበ ጽባሕ ሁለተኛ ደረጃ 
ትምህርት ቤት በር ላይ ነው፡፡ሰዓቱ ረፈድ ብሏል፡፡
ተማሪዎች ስላረፈዱ ክፍል ውስጥ አትገቡም ተብለው 
ይሁን ስለረፈደ መግባት ፈርተው አላውቅም በር 
አካባበቢ ተማሪዎች ቆመዋል፡፡

አራት ይሁኑ አምስት ተማሪዎች በትራንስፖርት 
መጠበቂያ መጠለያው በኩል ከጀርባ ዞረው የደንብ 
ልብሳቸውን በሌላ ልብስ ይቀይራሉ፡፡አንድ በጎልማሳነት 
ዕድሜ ላይ የሚገኝ ሰው ግን ዝም ብሎ ታዝቦ ማለፍ 
አልቻለም፡፡ጠጋ ብሎ አናገራቸው፤ መምህር መሆኑንም 
ነገራቸው፡፡መምህራዊ ተግሳጽ ገሰጻቸው፡፡ደስ የሚለው 
ተማሪዎችም በትህትና ነበር የተቀበሉት፡፡

ያ መምህር የዚያ ትምህርት ቤት መምህር አይደለም። 
እነዚያ ልጆች ያንን በማድረጋቸው ዝም ብሎ ቢያልፍ 
ተጠያቂ የሚሆንበት ምንም ነገር የለም፡፡ግን የሚሰራው 

ለደሞዝ ብቻ አልነበረም፤ ከተጠያቂነት ለማምለጥ ብቻ 
አልነበረም፡፡ የሚሰራው ለሙያውና ህሊናው ነው! 
ለአለቃ ተጠያቂነት ሳይሆን ለህሊና ተጠያቂነት ነው 
የሚሰራው፡፡ሙያን ሲወዱ ደግሞ እንዲህ ነው! 

ከላይ የገለጽኳቸው ሦስቱም ገጠመኞች ሙያን 
ከመውደድ የሚመጡ ናቸው፡፡ከልብ በመሥራት የሚገኙ 
ናቸው፡፡ ተቆጥሮ ለተሰጠ ኃላፊነት ብቻ ሳይሆን ቃል 
ለገቡለት ሙያ ከልብ መታመንን የሚያሳዩ ናቸው፡፡
የሰዓትና የቦታ ገደብ የሌላቸው ናቸው፡፡

ሙያን መውደድ ሌሎችን መጥቀም መሆኑ 
ግልጽ ነው፤ ከዚያ በላይ ግን ራስንም ጤነኛ ማድረግ 
ነው። አንድ ሰው ሙያውን ሲወድ ደስተኛ ይሆናል፡፡
የጥፋተኝነት ስሜት አይሰማውም፤ ነጭናጫ አይሆንም። 
በትንሽ ትልቁ አያማርርም፡፡

 ለምሳሌ ከላይ የገለጽኳቸው ፖሊስም ሆነ መምህር 
በሙያቸው ልክ ክፍያ የሚከፈላቸው አይደሉም፡፡
ለእነዚህ ባለሙያዎች ግን ሙያቸው ከዚያ በላይ ነው። 
ለእንጀራ ብቻ አይደለም እየኖሩ ያሉት፡፡ ያ መምህር 
የኮከበ ጽባህ ትምህርት ቤት መምህር አይደለም፤ ቢሆን 
እንኳን ተማሪዎችን ውጭ ለውጭ የመከታተል ግዴታ 
የለበትም፤ የህሊና ግዴታ ግን አለበት፡፡የህሊና ግዴታ 
ደግሞ በቅንነትና ሙያን በመውደድ የሚመጣ ነው፡፡

 እነዚያ ፖሊሶች ልግመኛ ቢሆኑ ኖሮ ምድባችን 
አይደለም ብለው ማለፍ ይችሉ ነበር፤ ቃል የገቡለት 
ሙያቸው ግን ይህን ልግመት አልፈቀደላቸውም፡፡

ሁላችንም ቃል ለገባንለት ሙያና ኃላፊነት እንዲህ 
በቅን ልቦና ብንሰራ አገራችን የት በደረሰች ነበር! ሙያን 
መውደድ ለራስም ለአገርም ነው፡፡አገርንም ራስንም 
የሚጎዱ ችግሮች የሚፈጠሩት ሙያን ካለመውደድና 
ያልተገባ ጥቅም ከመፈለግ ነው፡፡

ስለዚህ ሙያችንን እንውደድ! 

መዝናኛ

ማረፊያ/ትዝብት

በጋዜጣው ሪፖርተር

አዲስ አበባ፡- የእስራኤል ጠቅላይ ሚኒስትር ቤንጃሚን 

ኔታንያሁ የፍትሕ ሥርዓቱን ለማሻሻል የወጣውን ቁልፍ 
የሆነ አወዛጋቢ እቅድ እንደሚያዘገዩ አስታወቁ። በዚህም 
ለቀናት በተቃውሞ ስትናጥ በነበረችው እስራኤል መረጋጋት 
ታይቷል።

ጠቅላይ ሚኒስትሩ ሰኞ ዕለት ምሽት በሰጡት መግለጫ፣ 
“በሕዝባችን መካከል ያለውን መከፋፈል ለመከላከል” 
ሲሉ የሕግ ማሻሻያው ለተወሰነ ጊዜ እንዲቆይ መደረጉን 
ተናግረዋል።

 በንግግራቸውም ‹ጽንፈኞች› ያሏቸውን አካላት ሕዝቡን 
ለመከፋፈል ሞክረዋል ሲሉ የከሰሱ ሲሆን እቅዱን የተቃወሙ 
ተጠባባቂ ወታደሮችም ሥራ አንገባም በማለታቸው 
ወቅሰዋል። ይሁን እንጂ ለተፈጠረው ውዥንብር ኃላፊነት 
አልወሰዱም።

የእስራኤል ተቃዋሚዎች በበኩላቸው በእቅዱ ላይ 
እንደሚወያዩበት ተናግረዋል። ሆኖም የእቅዱ መዘግየት ጊዜ 
ከመግዛት ውጪ ምን ውጤት ሊያመጣ እንደሚችል ግልጽ 
አይደለም።

ጠቅላይ ሚኒስትሩ ይህንን ያስታወቁት እቅዱን 
በመቃወም የተናገሩትን የመከላከያ ሚኒስትራቸውን ካባረሩ 
በኋላ ከፍተኛ የሆነ ተቃውሞ መቀስቀሱን ተከትሎ ነው። 
በዚህ ባልተጠበቀ ክስተት በአገሪቷ ትልቁ የንግድ ማኅበር 
አድማ የጠራ ሲሆን በርካታ እስራኤላውያንም ሥራቸውን 
አቁመዋል።

ዋናውን አየር ማረፊያ ጨምሮ ሱቆችና ባንኮች እንዲሁም 
ሆስፒታሎች የሚሰጡትን አገልግሎት አቁመውም ነበር። 
ይህ የማኅበረሰቡ የተቀናጀ እርምጃ ኔታንያሁ በዚህ ሳምንት 
መጨረሻ ማሻሻያዎቹ እንዲጸድቁ ሲገፋፉ ከነበሩበት ሁኔታ 
ለመመለስ ያለመ ነበር።

የተቃዋሚ ፓርቲው መሪ ዬር ላፒድ ተቃውሞውን 
“በአገሪቷ ታሪክ ውስጥ ትልቁ ቀውስ” ሲሉ ገልጸውታል። 
የእስራኤል ቀኝ አክራሪ መንግሥት ዳኞችን የሚሾመውን 
ኮሚቴ በሙሉ ሥልጣን መቆጣጠር ይፈልጋል።

ሙያን መውደድ ለራስ ወይስ ለሌሎች?

ሰሜን ኮሪያ አዲስ የኑክሌር ተተኳሽ ይፋ አደረገች  የሕግ ማሻሻያዎቹ፣ ምክር ቤቱ በአብላጫ ድምጽ 
የጠቅላይ ፍርድ ቤት ውሳኔዎችን የመሻር ሥልጣን የሚሰጡ 
ሲሆን ይህም ጠቅላይ ሚኒስትሩ ለሥልጣን ብቁ አይደሉም 
ብሎ መናገር እና ከሥልጣን ማንሳትን አስቸጋሪ ያደርገዋል።

    ኔታንያሁ በበኩላቸው ማሻሻያዎቹ ፍርድ ቤቶች 
ከሥልጣናቸው በላይ እንዳይሰሩ ያደርጋል ያሉ ሲሆን፣ ተቺዎች 
ግን ጠቅላይ ሚኒስትሩ የሙስና ክስ የቀረበባቸው በመሆኑ 
ራሳቸውን ለመርዳት ያለሙት ነው ሲሉ ተቃውመውታል።

 ጠቅላይ ሚኒስትሩ ጉቦ በመቀበል፣ በማጭበርበር እና 
በሕግ ጥሰት ሦስት ክሶች ቀርቦባቸው ፍርድ ቤት ሲቀርቡ 
ቆይተዋል። እርሳቸው ግን በቀረበባቸው ክሶች ጥፋተኛ 
አይደለሁም ሲሉ የተከራከሩ ሲሆን ክሱንም “የስም ማጥፋት 
ዘመቻ” ብለውታል።

   አዲስ የቀረበው የሕግ ማሻሻያ እቅድ ይፋ ከተደረገበት 
ታኅሳስ ወር መጨረሻ አንስቶ የአገሪቷን ጦር ጨምሮ 
በመላ አገሪቱ በሚባል ደረጃ ከፍተኛ ቁጣን ቀስቅሶ ነበር። 
የአሜሪካው ፕሬዚደንት ጆ ባይደን የእስራኤሉን ጠቅላይ 
ሚኒስትር ውሳኔ በተመለከተ ሰኞ ንግግር እንደሚያደርጉ 
ዋይት ሃውስ አስታውቋል።

 የዋይት ሃውስ ቃል አቀባይ ጆን ኪርቢ አሜሪካ 
በእስራኤል ያለው ሁኔታ እንዳሳሰባት ገልጸው፤ እቅዱ 
መዘግየቱን በተመለከተ ግን አስተያየት ከመስጠት ተቆጥበዋል 
ሲል የዘገበው ቢቢሲ ነው።

ጠቅላይ ሚኒስትር ኔታንያሁ ተቃውሞ የገጠመው 
የሕግ ማሻሻያ እንዲዘገይ ወሰኑ

ላይ ለመትከል ኃይለኛ እና ትንሽ የሆኑ ተተኳሾችን 
በመቀነስ ረገድ መሻሻልን ሊያመለክት ይችላል። 

    በሚድልበሪ ዓለም አቀፍ ጥናትና ምርምር ማዕከል 
ረዳት ፕሮፌሰር የሆኑት ጆርጅ ዊልያም ኸርበርት ፎቶዎቹ 
“ከቀድሞው የሰሜን ኮሪያ የኒውክሌር ጦር መሣሪያ ጋር 
በተያያዘ ትልቅ መሻሻል እና ምናልባትም የንድፍ መሻሻል 
አሳይተዋል” ብለዋል። 

    ኪም የኒውክሌር ጦር ኃይሉን ለማሳደግ እና 
ኃይለኛ መሳሪያዎችን ለማምረት “አርቆ አስተዋይ በሆነ 
መንገድ” የጦር መሣሪያ ደረጃ እንዲመረት የኮሪያው 
ኬሲኤንኤ  ዘግቧል። 

የሰሜን ኮሪያ የጦር መሳሪያ የማስፋፋት ፖሊሲ 
ሀገሪቱን ለመከላከል እና ቀጣናዊ ሰላምና መረጋጋትን 
ለማምጣት ያለመ ነው ብለዋል ኪም።

    ሰሜን ኮሪያ ወታደራዊ ሙከራዎችን እያጠናከረች፣ 
ሰኞ እለት የአጭር ርቀት ባለስቲክ ሚሳኤሎችን በመተኮስ  
ሊወሩኝ ነው በምትላቸው አሜሪካና እና ደቡብ ኮሪያ 
ላይ ባለፈው ሳምንት የኒውክሌር ማጥቃት ማስመሰል 
ልምምድ ስታደርግ ቆይታለች ሲል የዘገበው አል አይን 
ኒውስ ነው።



ማህሌት አብዱል

በኢትዮጵያ የሙዚቃ  ታሪክ  የሴት ሙዚቀኞች 
ተሳትፎ፤ ከድምጻዊነት ተሻግሮ፣ በሙዚቃ መሣሪያ 
ተጫዋችነት እና በሙዚቃ አቀናባሪነት እንዲያም 
ሲል፣ በሙዚቃ ቀማሪነት ደረጃ የደረሰች ማግኘት 
አደጋች ነው።አንዲት ሴት ግን ይህን ሁሉ ተሻግራ 
ታሪክ ጽፈዋል።እማሆይ ጽጌ ማርያም ገብሩ።እኒህ ሴት  
በክላሲካል ሙዚቃ ዘርፍ በብቸኛ የሙዚቃ ቀማሪነት 
እና ፒያኒስትነት ጉልህ ቦታ ይዘዋል።የፒያኖዋ ንግሥት 
በመባልም ይታወቃሉ። የሙዚቃ ሥራዎቻቸው 
በኢትዮጵያውያን እና በሌሎችም ዘንድ ተወዳጅ እና 
ተደማጭ ለመሆን ችሏል።   

በድንቅ የፒያኖ የሙዚቃ ሥራዎቻቸው የሚታ 
ወቁት እኚህ ድንቅ የሙዚቃ አቀናባሪ   ከትናንት 
በስቲያ  የማረፋቸው ዜና ተሰምቷል። በዛሬው  
የባለውለታዎቻችን አምድም የፒያኖዋ እሜት 
እንዲሁም የፒያኖዋ ንግስት እየተባሉ የሚወደሱትን 
እማሆይ ፅጌ ማርያም ገብሩን በእንዲህ መልኩ 
ሊዘክራቸው ወዷል።

እማሆይ ጽጌማርያም በምንኩስና ወደ መንፈሳ 
ዊው ሕይወት ከመግባታቸው በፊት ቤተሰቦቻቸው 
የውብዳር የሚል ስም ነበር የሰጧቸው። ታኅሣሥ 
4 ቀን 1915 ዓ.ም. አዲስ አበባ የተወለዱት እማሆይ 
ፅጌ ገና የስድስት ዓመት ሕጻን ሳሉ ከታላቅ 
እህታቸው ከሥንዱ ገብሩ ጋር ወደ ስዊትዘርላንድ 
ሔደው “ሞንት ሚራል” በተባለ አካዳሚ ትምህርት 
ይጀምራሉ።በትምህርት ቤቱ ውስጥ ከቀለም 
ትምህርቱ በተጓዳኝ ቫየሊን እና ፒያኖ አጥንተዋል።

ወንድማቸው ኮለኔል ዳዊት ገብሩ “ከንቲባ 
ገብሩ የኢትዮጵያ ባለውለታ” ባሉት መጽሐፋቸው 
ላይ፤ የእማሆይን የልጅነት ትዝታ ከራሳቸው 
ከእማሆይ ማስታወሻ ወስደው እንዲህ ሲሉ 
አስፍረውታል።“በዚያው በሰባት እና በስምንት 
ዓመት ዕድሜዬ አካባቢ ከሥነ ፍጥረት ጋር ወዳጅነት 
ነበረኝ።አበቦች ውብ ልዕልቶች፣ ዛፎች… እንደ 
ዘበኞቻቸው፣ ነፋስ… ወጣት መልዕክተኛ፣ ፀሐይ…
ደግሞ የዓለም ሁሉ ንግሥት ሆነው ይታዩኝ ነበር።ያን 
ጊዜ በአዳሪ ትምህርት ቤቱ ውስጥ በኔ ዕድሜ ልጅ 
ስላልነበረ አዳሪ ትምህርት ቤት ውስጥ ብቸኝነት 
የሕጻንነት ጓደኛዬ ኾኖ አብሮኝ አደገ።ከዚያን ጊዜ 
ጀምሮ አንድ የኀዘን ስሜት፣ የመንፈስ ዕረፍት እጦት 
አደረብኝ።

 ሙዚቃ እወድ ነበርና ስሰማው የኀዘን ስሜት 
ያመጣብኝ ነበር።ለገና ሥጦታ ለገና አባት ደብዳቤ 
ጽፌ፤ ቫየሊን ጠይቄ ሲሰጠኝ ወዲያው አስተማሪ 
ተመድቦልኝ መማር ጀመርኩ።የአስተዳዳሪው ዘመድ 
የሆነች ልጅ ፒያኖ ስትጫወት እየተመለከትኩ እኔም 
እየተፍጨረጨርኩ መምታት እንደቻልኩ የመጀመሪያ 
ሙዚቃዬን ጀመርኩ።ስሙን ሲጠይቁኝ `The 
storm` ነው አልኳቸው። “ማዕበል” ለማለት።ቫየሊኑን 
ተወት አድርጌ ወደ ፒያኖ በማድላት ብዙውን ጊዜ 
ፒያኖን ነበር የማጠናና የምጫወተው” ይላሉ እማሆይ 
በማስታወሻቸው፡፡

   እማሆይ ጽጌማርያም ምንኩስናን ከመቀበላቸው 
በፊት ስማቸው የውብዳር ገብሩ ነበር።የውብዳር 
ገብሩ 11 ዓመት ሲሆናቸው፣ ወደ ኢትዮጵያ ተመለሱ። 
በዚህ ጊዜ ጣሊያን ኢትዮጵያን ወራ ነበር።ከንቲባ 
ገብሩም መላ ቤተሰባቸውን ይዘው ወደ ጎሬ 
ለመሠደድ ተገደዱ። የእህቶቻቸው እና የእርሳቸው 
ትምህርት ተቋርጦ ከደስታ ገብሩ እና ከገነት ገብሩ ጋር 
በስደት ቆይተዋል። እንደ ወንድማቸው እንደ ዳዊት 
ገብሩ ገለጻ፤ ከቤተሰቦቻቸው ጋር በእስር ወደ ጣሊያን 
ተወስደው ነበር። እዚያም በእስር ላይ እንዳሉ 
ወንድሞቻቸው በጥይት ተደብድበው ስለተገደሉ፤ 
“ይህ ሁሉ የባሰውን የመንፈስ ጸጥታዬን እያጠፋው 
ይሔድ ነበር” እንዳሉ ጽፈውላቸዋል።

የሙዚቃ ፍቅራቸው እጅግ ጠሊቅ እንደነበር በግል 
ማስታወሻቸው በርካታ ቦታዎች ላይ ተጠቅሷል። 
እማሆይ ጽጌ ማርያም የጽሕፈት መኪና መምታም 
ተምረው ስለነበረ በውጭ ጉዳይ ሚኒስቴር ለጥቂት 
ጊዜ በጸሐፊነት ሠርተዋል።ሙዚቃን በከፍተኛ ደረጃ 

አዲስ ዘመን   ረቡዕ መጋቢት 20 ቀን 2015 ዓ.ምገጽ 30
ማህበራዊ

ባለውለታዎቻችን

ለመማር ቁርጥ ውሳኔ ላይ የደረሱት ከዚህ ጊዜ በኋላ 
ነበር። ይህን ውሳኔያቸውን በማስታወሻቸው እንዲህ 
ሲሉ አስፍረውታል።“እንደገና አባባን አስቸግሬ፤ 
ጃንሆይን እንዲለምኑልኝ አስደርጌ ወደ ውጭ ሀገር 
ሔጄ የሙዚቃ ትምህርቴን እንድቀጥል ተፈቅዶልኝ 
ወደ ካይሮ ሔድኩኝ። ትካዜ እንደ ጓደኛ አይለየኝም 
ነበር።ብዙ የፍቅር መጻሕፍትን ስለማነብ ስለ ሰው 
ልጅ ጥሩ አስተሳሰብ አልነበረኝም። ሰው አታላይ ነው፣ 
ውሽታም ነው በማለት ሰውን እምብዛም አላምንም 
ነበር” ይላሉ።

   ለከፍተኛ የሙዚቃ ትምህርት ወደ ግብጽ 
ሔደው “ቬሉኑስ ኮንሰርቫቶሪ ኦፍ ሉቺኒያ” 
በተባለው የሙዚቃ ትምህርት ቤት አሌክሳንደር 
ኮንትሮቪች በተባለ ፖላንዳዊ የሙዚቃ መምህር 
ሥር ትምህርታቸውን ተከታትለዋል። አሌክሳንደር 
ኮንትሮቪች በኋላ ላይ ወደ ኢትዮጵያ መጥቶ፤ 
በዐፄ ኃይለ ሥላሴ ትዕዛዝ የክብር ዘበኛ ሙዚቃን 
አደራጅቶ፤ በ1948 ዓ.ም የቀዳማዊ ኃይለ ሥላሴ 
ኦርኬስትራ ሙዚቀኞች በመምራት ከፍተኛ 
አስተዋጽዖ የነበረው የሙዚቃ ባለሙያ ነበር። 
እማሆይ ከትምህርታቸው በኋላ ወደ ሀገራቸው 
ተመልሰው የሙዚቃ ቅማሬዎቻቸውን ማዘጋጀት 
ጀመሩ። ወንድማቸው ኮነሬል ዳዊት ገብሩ “በዚህ 
ጊዜ ውስጥ” በማለት ይናገራሉ።በዚህ ጊዜ ውስጥ 
ከዕለታት አንድ ቀን የንጉሣዊ ቤተሰብ የሆኑ አንድ ሰው 
ለሁለት ዓመት ትምህርት ወደ እንግሊዝ እንድትሔድ 
የቅድሞሽ ቢከፍሉላትም፣ የይለፍ ወረቀቱን ሁሉ ይዛ 
ሳለ፣ ‘ከበላይ የመጨረሻ ፈቃድ አልተገኘም’ ተብላ 
ቀረች። ይህ ልክ በእኔ የደረሰብኝ ዓይነት ነው፤” ይላሉ 
ኮነሬል ዳዊት ገብሩ በመጽሐፋቸው። “አባቴ በ1922 
ዓ.ም ለትምህርት ወደ ጀርመን ሊልኩኝ ቢያስቡም፤ 
የትምህርት ሚኒስትሩ ሳህሌ ጸዳሉ ተመሳሳይ ዕግድ 
በማድረግ የትምህርት እድሌን አጨናግፈውብኛል። 
እኔ ብዙ ስላየሁ ቻልኩት እህቴ ግን አልቻለችውም” 
በማለት አጋጣሚውን በኀዘን ይገልፁታል።

 ከዚህ በኋላ የወጣቷ፣ በሙዚቃ ብዙ የመግፋት 
ጉጉት የነበራት የየውብዳር ገብሩ የሕይወት መስመር 
ሌላ አቅጣጫ ያዘ። የዚህ ዕድል መሰናከል ምን 
እንዳስከተለ የእማሆይ ማስታወሻ እንዲህ ይገልፀዋል። 
“የመጨረሻ ዕድሌ በመሰበሩ፣ መንፈሴ ተሰባብሮ፣ 
ሞትን ብቻ ፈለግሁ።ከ15 ቀን በላይ እህል ውሃ 
ሳልቀምስ ጥቁር ባዶ ቡና ብቻ እየጠጣሁ ስሰነብት፤ 
ያው የሞት ጥላ በላዬ ላይ ሲያንዣብብ፣ የመጨረሻ 
ቁርባን እንዲሰጠኝ ጠይቄ አንድ ቄስ እስከነበርኩበት 
ምስካየ ኀዙናን መድኀኔ ዓለም አጠገብ ከነበረው 
ሆስፒታል ድረስ መጥተው አቆረቡኝ። የዚህ ዓለም 
ፍቅር እና የመኖር ፍላጎት ከህሊናዬ ፈጽሞ ተወገደ” 
ይላሉ፡፡

በቤተሰቦቻቸው ርብርብ ሕይወታቸው ተርፎ 
ጥቂት የተጽናኑት እማሆይ፤ ቤተሰቦቻቸውን 
አዘናግተው ወደ ግሼን ደብረከርቤ ተጓዙ። “ለሁለት 
ዓመታት አንድ ቀን ሳይቋረጥብኝ ሰዓታቱንም፣ 

ቅዳሴውንም ሥራውንም ከዘለቅሁት በኋላ ቆረጠልኝ። 
የሁለት ወር ፈቃድ እና ደመወዝ ይዤ ከአንድ 
ዓመት በፊት ከእናቴ ከወ/ሮ ካሣዬ ጋር ሔጄበት 
ወደነበረው ወደ ግሼን ማርያም ተጓዝኩ። ወደዚያ 
ስሔድ ግን ነፋስ መለወጥ አለብኝ ብዬ አባባን እና 
እናቴን አስፈቅጄ ነው። እነርሱ ምንም አልጠረጠሩም 
ነበረና ለሽርሽር የምሄድ መስሏቸው ፈቀዱልኝ” 
በማለት ይናገራሉ። ከዚያም ለግሼኑ አቡነ ሚካኤል 
መመንኮስ እንደሚፈልጉ ይነግሯቸዋል። “ዘመዶችሽ 
በኋላ መጥተው ቢያስቸግሩስ?” ቢሏቸው፤ “በነፍሴ 
የሚያዝባት ሰው ካለ እኔ ሌላ የለም” ስላሉዋቸው 
ምንኩስናው ተፈቀደላቸው፡፡

ከምንኩስናው በፊት በጸጉር የመላጨቱ ሥነ 
ሥርዓት ወቅት የተከሰተው ነገር እዚህ ላይ ሳይጠቀስ 
አይታለፍም። “ከእንክብካቤ እቅፍ ውስጥ ወጥቶ 
ተሞነጫጭሮ ትከሻዬ ላይ የተዘረገፈውን ፀጉሬን 
አይተው አቡነ ሚካኤል  ‘ይህ ጠጉር ደግሞ መላጨት 
አለበት’ አሉኝ። ቀጠል አድርጌ ኧረ እርሱስ ግድ 
የለም አልኳቸውና አባ ደሳለኝ የሚባሉትን የደሴ ግቢ 
መርቆርዮስ አስተዳዳሪ እንዲላጩኝ ጠየቅኳቸው። 
አባ ደሳለኝ ሲላጩኝ እጃቸው ለብዙ ጊዜ ሲያርፍ ‘ምን 
ኾነው ነው?’ ብዬ ዘወር ብዬ ሳያቸው፤ ዕንባ አውጥተው 
ሲያለቅሱ አየሁና ‘ምነው አባቴ ምን ሆኑ?’ ብላቸው፤ 
‘አባቴ እንኳን ሲሞት አላለቀስኩም፣ እንዲያው አዝኜ 
ነው’ አሉኝ። እኔም ‘ምን ለፀጉሩ ነው ይህንን ያህል 
የሚያዝኑት’ ብዬ ቀለድኩባቸው።እንኳንስ ፀጉር 
ሌላም በነበረኝ ለጌታዬ የምሰጠው አልኳቸው፡፡
” ይላሉ። በዚህ ዕለት ማግስት የምንኩስና ሥርዓቱ 
ተፈጸመላቸው። ይህ ሲሆን ዕድሜያቸው 20ዎቹ 
መጀመሪያ ላይ ነበር፡፡

በወጣትነታቸው በወሰኑት በዚህ የምንኩስና 
ሕይወት አባታቸው እና እናታቸው ከፍተኛ ኀዘን ላይ 
ወደቁ። ብዙም አልቆዩ፤ እማሆይ በመነኮሱ በሁለት 
ዓመታቸው አባታቸው ከንቲባ ገብሩ ከዚህ ዓለም 
በሞት ተለዩ። ከዚያ በኋላ እማሆይ ሙሉ ጊዜያቸውን 
ለሙዚቃ ቅማሬ እና ለመንፈሳዊው ግልጋሎት ብቻ 
ወሰኑ። የመጀመሪያ ቅማሬያቸውን ለማስቀረጽ 
ወሰኑ። የዚህ ሙዚቃ የማስቀረጹ ውሳኔ፤ የራሱ የሆነ 
ምክንያት ነበረው። “ቅማሬዬን በሸክላ ለማስቀረጽ 
ያነሳሳኝ ዐቢይ ምክንያት ነበር።ጎንደር በነበርኩበት 
ጊዜ በየቤተክርስቲያኑ የማይጠገበውን ማኅሌት ሰምቼ 
ስመለስ፤ እደጅ የአገር ቤት ተማሪዎች በየሜዳው 
ጥቅልል ብለው ተኝተው አያለሁ። ብጠይቅ ሌሊት 
ቤተክስቲያን ያደሩ ናቸው፣ ጥግና ቤት የሌላቸው። 
በዚህም ልቤ ተነካ፣ አዘንኩ። እኔ ሀብት የለኝ፤ 
ያለችኝ ያቺው ሙዚቃዬ። ስለዚህ እስኪ ሙዚቃዬን 
ላስቀርጽ እና ሽያጩን እነዚህ ልጆች ገብተው በነጻ 
የሚያድሩበት ቤት ላቋቁም አልኩ። መከረኞቹም አሉ 
ሸክላውም ተቀረጸ። ነገር ግን ተንኮለኛ አይጠፋምና 
ለሽያጭ ከመቅረቡ በፊት እንጉሡ ጆሮ ስለ ደረሰ 
ሐሳቡ መና ቀረ መሞከሬ ግን አልቀረም” ይላሉ፡፡

ይህንን በመሰለ “እርሳቸው ያልተረጋጋ” በሚሉት 

«የፒያኖዋ እመቤት»
ሕይወት እስከ 1975 ዓ.ም ከቆዩ በኋላ ወደ ኢየሩሳሌም 
ሔዱ።እማሆይ በደብረ ገነት ኪዳነ ምሕረት ከሦስት 
አሥርት ዓመታት በላይ ኖረዋል።ላለፉት ሦስት 
አሥርት ዓመታት ስላሉበት ሁኔታ ምንም ዓይነት 
አዲስ ዜና ተሰምቶ ስለማይታወቅ በሕይወት 
መኖራቸውን የተጠራጠሩ ብዙዎች ነበሩ።ከቅርብ 
ዓመታት ወዲህ ግን፣ ሥራዎቻቸው የታላቅ 
ሙዚቀኞችን ቀልብ መሳብ ጀመረ።በወጣትነታቸው 
ብዙ መሥዋዕትነት የከፈሉለት፣ ማንም ልብ ሳይለው 
የዘሩት የረቂቅ ሙዚቃ የቅማሬ ዘር፤ ዛሬ ላይ ብዙዎች 
እርሳቸውን ብለው፣ የእርሳቸውን ሙዚቃ እንዲያጠኑ 
እያደረገ ነው፡፡

   የዓለም ታላላቅ የዜና አውታሮችም ከ እ.ኤ.አ 
2013 ዓ.ም ጀምሮ ስለ እማሆይ ሙዚቃዎች አዳዲስ 
ነገሮችን ማቅረብ ጀምረዋል።በ2013ቱ የኢየሩሳሌም 
የባህል ክብረ በዓል ከተከናወኑ ፕሮጀክቶች መካከል 
አንዱ በእማሆይ ሕይወት ታሪክ እና የሙዚቃ 
ሥራዎች ዙሪያ ያተኮሩ ተግባራት ነበሩ።ባለሁለት 
ጥራዝ መጻሕፍትን በእማሆይ የሕይወት እና 
የሙዚቃ ሥራዎች ላይ መታተም ችለዋል።የሙዚቃ 
ሥራዎቻቸውን በኖታ የያዘ ባለ 146 ገጽ መጽሐፍም 
ታትሟል።እንደ ናዳቭ ሀርፐር ያሉ የእስራኤል ታላላቅ 
ሙዚቀኞች ስለ እማሆይ ሥራዎች ጥልቀት ምስክርነት 
እየሰጡ ይገኛሉ፡፡

በወጣትነት ዕድሜ የተሠራ የአስተውሎት ሥራ 
የኋላ ኋላ የራሱ ትንሣኤ ይኖረዋል።የእማሆይ ጽጌ 
ማርያም ሕይወት በሙዚቃ በብዙ ተፈትነዋል። 
ከመንፈሳዊ ሕይታቸው ጋር የሚቃረን የሚመስላቸው 
አንዳንዶች፣ ሙያቸውን እና የሙዚቃ ፍቅራቸውን 
አጣጥለውባቸዋል። የሕይወታቸውን አቅጣጫ 
ፍጹም በማይገመት መንገድ እንዲጓዝ ያደረገም ነው። 
ከሀገራቸው አሰድዶ በሌላ ሀገር ተነጥለው እንዲኖሩ 
ያደረገ ነው።ግን ከዚህ ሁሉ በኋላ የስማቸውን ትንሣኤ 
ዕድለኛ ሆነው፣ ከዘጠኝ አሥርት ዓመታት በኋላ 
በታላቅ ክብር ከብዙዎች ብድራቱን አግኝተውበታል። 
በቀድሞው የቀዳማዊ ኃይለ ሥላሴ ቴአትር ቤት 
ከንጉሠ ነገሥቱ ብቻ በቀር ማንም በትዕግሥት 
ሊያዳምጠው ያልቻለው ኮንሠርታቸው፤   ሐምሌ 23 
ቀን 2013 ዓ.ም. ሥራዎቻቸውን በሚጫወቱ ወጣቶች 
አማካኝነት ከ1ሺ 800 በላይ ታዳሚያን በተገኙበት 
በአድናቆት ተመልካች አግኝቷል።ገና ያልተደመጡት 
አዳዲሶቹ ስድስት ክላሲካል ቅማሬዎቻቸው ያላቸው 
መሆኑን ከአዲስ ስታንዳር መፅሔት ያገኘነው መረጃ 
ያመለክታል።

   ቢቢሲ በዘገባው የእማሆይ ጽጌማርያም ገብሩ 
ህልፈትን ተከትሎ በያሬድ ሙዚቃ ትምህርት ቤት 
ውስጥ “ዝክረ እማሆይ ጽጌማርያም ገብሩ” የተሰኘ 
የመታሰቢያ መረሃ ግብር በቀጣዩ 15 ቀናት ውስጥ 
እንደሚዘጋጅ መምህር ዕዝራ አባተ መግለጻቸውን 
አስታውቋል። በዚህ የመታሰቢያ መረሃ ግብር 
ላይ “በተቻለ መጠን እማሆይን ጽጌማሪያም 
የሚያስታውስ መሰናዶ በያሬድ ሙዚቃ ትምህር 
ቤት ይከናወናል” ብለዋል መምህሩ። ይህ መሰናዶ 
“ወጣቶች እንዲያስታውሷቸው” ያለመ እንደሆነ ዕዝራ 
ተናግረዋል። 

አያይዘው እንደገለጹት የመሰናዶው ዋነኛ ይዘት 
የእማሆይ ጽጌማርያም ሙዚቃዊ አበርክቶ ይሆናል። 
በዋነኛነት ትምህርታዊ አበርክቷቸው ላይ የሚያተኩር 
ይሆናል። በኢትዮጵያ ሙዚቃ ያላቸውን አስተዋጽኦም 
ይዳስሳል። በዚህ የመታሰቢያ መረሃ ግብር ላይ 
ሙዚቀኞች እንዲሁም መምህራን ይሳተፉበታል 
ተብሎ ይጠበቃል።

ብቻቸውን በምንኩስና የኖሩ ጥቁር እና ነጭ 
ለብሰው ፒያኖ ከጎናቸው አድርገው በሙዚቃ 
አጨዋወታቸው የኢትዮጵያን የሙዚቃ ስልት ረጅም 
መንገድ ያስጓዙ፣ ለዓለም እንደ ቤቶቨን ያስተዋወቁ  
እኚህ እናት  የማይደገም አሻራን ያስተላለፉ ድንቅ 
ሙዚቃ አቀናባሪ ከዚህ ዓለም ድካም ቢያርፉም 
ጣፋጭ ቃና ያላቸው ለስልላሳ  ሙዚቃዎቻቸው 
ትተውልን አልፈዋል።በመሆኑም በምድር ቆይታቸው 
ባኖሩዋቸው ረቂቅ የጥበብ ስራዎቻቸው እስከ 
ወዲያኛው ሲዘከሩ ይኖራሉ።



ቦጋለ አበበ

የኢትዮጵያ ብሔራዊ ቡድን ዋልያዎቹ ለ2023 አፍሪካ 
ዋንጫ ሶስተኛና አራተኛ የማጣሪያ ጨዋታቸውን ከጊኒ 
ጋር አድርገው አንድም ነጥብ ማሳካት ሳይችሉ ከሞሮኮ 
ተመልሰዋል። ዋልያዎቹ ባለፈው አርብ 2ለ0 ከትናንት በስቲያ 
ደግሞ 3ለ2 መሸነፋቸውን ተከትሎ ከወሳኝ ስድስት ነጥቦች 
አንድም አለማሳካታቸው የአፍሪካ ዋንጫ ተሳትፏቸው ተስፋ 
ከሰበሰቡት ነጥብ አኳያ የመነመነ ሆኗል። ከአራቱ የማጣሪያ 
ጨዋታዎች አንዱን ብቻ አሸንፈው በሌሎቹ በመሸነፋቸው 
ቀሪ ሁለት ጨዋታ ቢኖራቸውም ወደ ኮትዲቯር ለማቅናት 
ያላቸውን እድል እጅግ የጠበበ አድርጎታል። 

ዋልያዎቹ ከሰበሰቡት ዝቅተኛ ነጥብና እግር 
ኳሳዊ ምክንያቶች በተለየ ቀሪዎቹን ሁለት ጨዋታዎች 
ከሜዳቸው ውጪ ማድረጋቸው ወደ አፍሪካ ዋንጫ 
ለማለፍ የሚኖራቸውን እድል የጠበበ እንዲሆን ከሚያደርጉ 
ምክንያቶች አንዱ እንደሚሆን ቀላል ግምት ማስቀመጥ 
ይቻላል። ዋልያዎቹ የምድቡ ጠንካራ አገር የሆነችው ግብፅን 
በገለልተኛ ሜዳ ማሸነፍ ቢችሉም የመልሱ ጨዋታ በፈርኦኖቹ 
ሜዳ እንደመሆኑ ያለፈውን ሽንፈት በድል ለመካስ ወደ ሜዳ 
እንደሚገቡ ግልፅ ነው። ከማላዊ ጋር የሚኖረው ቀሪው አንድ 
ጨዋታም ቢሆን እንዳለፉት ሁሉ በገለልተኛ ሜዳ የሚከናወን 
እንደመሆኑ ዋልያዎቹ ቀላል ፈተና እንደማይገጥማቸው እውን 
ነው። ሁለቱን ቀሪ ጨዋታዎች ቢያሸንፉ እንኳን ምድቡን 
ቢያንስ በስድስት ነጥብ ልዩነት አንደኛና ሁለተኛ ሆነው እየመሩ 
የሚገኙት ጊኒና ግብፅ በቀሪ ሁለት ማጣሪያ ጨዋታዎች 
ተሸንፈው ዋልያዎቹ በግብ ክፍያ መብለጥ ይኖርባቸዋል። 
በዚህ ቀላል ስሌት መሰረት የዋልያዎቹ የአፍሪካ ዋንጫ ተስፋ 
አክትሞለታል። ዋልያዎቹ ከመርፌ ቀዳዳ በጠበበው ተስፋ 

ገጽ 31

ስፖርት
አዲስ ዘመን ረቡዕ  መጋቢት 20 ቀን 2015 ዓ.ም

አልፈው ለአፍሪካ ዋንጫ ይበቃሉ ብሎ ተስፋ ማድረግም 
ተአምር እንደሚሆን የስፖርት ቤተሰቡ እምነት ነው። 
በርካታ የዋልያዎቹ ደጋፊዎችም በቀጣዩቹ ጨዋታዎች ላይ 
ተስፋ ከማድረግ ይልቅ ከጊኒ ጋር በነበረው ፍልሚያ ቢያንስ 
አንድ ነጥብ ማግኘት የሚቻልበት እድል እግር ኳሳዊ ባልሆነ 
ምክንያት መምከኑ እያስቆጫቸው ነው። ይህም ዋልያዎቹ 
የካፍን መስፈርት የሚያሟላ ስቴድየም ባለመኖሩ በገለልተኛ 
ሜዳ መጫወታቸው ሲሆን፣ የምእራብ አፍሪካ አገራት ወደ 
ኢትዮጵያ መጥተው ሲጫወቱ የአየር ፀባዩ የሚከብዳቸው 
እንደመሆኑ ቢያንስ ከጊኒው የደርሶ መልስ ጨዋታ አንድ 
ነጥብ የሚገኝበት እድል ጠባብ አልነበረም የሚል ቁጭት 

በብዙዎች ዘንድ አድሯል። 
አሰልጣኝ ውበቱ አባተም 

ዋልያዎቹ በጊኒ 3 ለ 2 ሽንፈት 
ካስተናገዱ በኋላ ወደ አፍሪካ ዋንጫ 
የማለፍ ተስፋቸው ጠባብ መሆኑን 
በሰጡት አስተያየት ጠቁመዋል። 
“ፍላጎታችን ቀጣይ አፍሪካ ዋንጫ 
ላይ መገኘት ነው። በፍላጎት ደረጃ 
ይሄ ነው። በነጥብ ደረጃ ግን ይሄንን 
የሚያመላክት ነገር አይደለም እያየን 
ያለ ነው። ያ እንዳይርቅ መስራት 
ነው ያለብን። ምክንያቱም ኢትዮጵያ 
በየሁለት ዓመቱ አፍሪካ ዋንጫ ላይ 
ስትገኝ የነበረች ሀገር እንዳልሆነች 
ሁላችንም እናውቃለን። ስለዚህ 
ያ የራቀውን ነገር ለማሳጠር 
መሞከር ነው” በማለት አሰልጣኙ 
ተናግረዋል። 

   አሰልጣኝ ውበቱ አክለውም፣ 
“አፍሪካ ዋንጫ ላይ ለመካፈል የምንፈልግ ከሆነ ውጤት 
መያዝ አለብን። ቢበዛ ነጥቡ ደግሞ ሁለቱን ጨዋታዎች 
ማሸነፍ ነበር ፤ ይህ አልሆነም። ለዚህ ግን እንደ መሠረታዊ ነገር 
አድርጌ የምቆጥረው የመጀመሪያውን ጨዋታ በምንፈልገው 
መንገድ አለመቆጣጠራችን ከፍተኛ ተፅዕኖ ፈጥሮብናል። 
ለአፍሪካ ዋንጫው ለማለፍ ያለን ዕድል በጣም ጠባብ ነው። 
በእኛ ላይ ብቻ ሳይሆን በሌሎች ላይም የተመሰረተ እንዲሆን 
አድርጎታል። ከውድድር አንጻር አስቸጋሪ ነገር ውስጥ 
ነው ያለነው። እርግጥ 100% የማለፍ ዕድላችን አክትሟል 
ማለት አይቻልም። በሂሳባዊ ስሌት ሙሉ ለሙሉ ውጪ 
አይደለንም፤ ግን ዕድሉ የጠበበ ነው” ብለዋል።

እንደ አሰልጣኙ ገለፃ፣ በተለይ እንደ ኢትዮጵያ አይነት 
ብሔራዊ ቡድን በወጥነት ለረጅም ጊዜ የሚጫወቱ 
ተጫዋቾችን ማግኘት ከባድ ነው። ከግብፁ ጨዋታ 
በኋላ እንኳን የተወሰነ የተጫዋች ልዩነት አለ። በወጥነት 
የሚጫወቱ ተጫዋቾችንም ማግኘት አንዱ ክፍተት ነው። 
እንደ ሌሎች ቡድኖች በወጥነት አምስት እና ስድስት 
ዓመት የሚጫወቱ ተጫዋቾችን ማግኘት አልተቻለም።

“ከእኔ በብዙ እጥፍ አቅም ያለው ሰው በዚህ ቦታ ላይ 
ቢቀመጥ ያሉት እነዚሁ ተጫዋቾች ናቸው፣ እኛ ካልቻልን 
ደግሞ የሚችል አካል በቅርብ ጊዜ ወደዛ እንዲመለስ 
ያደርገዋል ብዬ አስባለሁ፣ ለአፍሪካ ዋንጫው ለማለፍ 
ያለን ዕድል በጣም ጠባብ ነው፣ ዞሮ ዞሮ የፈለከው አይነት 
አቅም ቢኖርህ ፤ ከእኔ በብዙ እጥፍ አቅም ያለው ሰው 
በዚህ ቦታ ላይ ቢቀመጥ ያሉት እነዚሁ ተጫዋቾች 
ናቸው። ጥራት ያላቸው ተጫዋቾችን የማፍራት ስራ 
ላይ እንደ ሀገር መትጋት ያለብን ይመስለኛል ፤ ባለው 
ነገር ግን የምንችለውን ነገር ለማሳየት ሞክረናል” ሲሉም 
አብራርተዋል። 

“እኛ ካልቻልን ደግሞ የሚችል አካል በቅርብ ጊዜ 
ወደዛ እንዲመለስ ያደርገዋል ብዬ አስባለሁ” በማለት 
ስለቀጣዩ ጉዞ ፍንጭ የሰጡት አሰልጣኙ በቅርቡ ተጨማሪ 
ሁለት ዓመት ኮንትራት ሲሰጣቸው ቡድኑን ወደ አፍሪካ 
ዋንጫ የማሳለፍ ሃላፊነት እንደተጣለባቸው ይታወሳል። 
ይህንን ማሳካት ካልቻሉም የመሰናበት እድላቸው ሰፊ 
እንደሚሆን ከፌዴሬሽኑ ጋር ውል ባሰሩበት ወቅት 
ተጠቁሞ ነበር።   የአሰልጣኙ አስተያየትም ዋልያዎቹ ወደ 
አፍሪካ ዋንጫ የማለፋቸው ነገር ጠባብ መሆኑን ከመግለፁ 
በተጨማሪ እሳቸውም ከቡድኑ ጋር የመለያየታቸው ጉዳይ 
ሩቅ እንደማይሆን ጠቋሚ ነው። 

የዋልያዎቹ  የአፍሪካ  ዋንጫ ተስፋ  አክትሟል?

ዋልያዎቹ ከጊኒው የደርሶ መልስ ማጣሪያ ጨዋታ አንድም 

ነጥብ ባለማግኘታቸው የአፍሪካ ዋንጫ ተስፋቸው መንምኗል፣

ማስታወቂያ 
ንብረትነቱ የአቶ ይርጋ ግርማ ሰብስቤ የሰሌዳ ቁጥር 01-06825 ድሬ የተሽከርካሪ ዓይነት 
ትራይ ሳይክል የሻንሲ ቁጥር EAYACARWAHG001608 ሞዴል TVS KING የሞተር ቁጥር 
OK4BH4884894 የባለቤትነት ደብተር ጠፍቶኛል ብለው በ14/07/2015 ዓ.ም. አመልክተዋል፡፡
በዚህ መሠረት ይህን ሊብሬ ወድቆ ያገኘ ወይም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ ለጽ/ቤቱ ሪፖርት እንዲያደርጉ እያስታወቅን በተባለው ጊዜ 
ገደብ ውስጥ ካላቀረቡ ለአመልካቹ ተለዋጭ ሊብሬ /የባለቤትነት ማረጋገጫ ደብተር/ የምንሰጥ 
መሆኑን እንገልጻለን፡፡

የደሬዳዋ ትአስተዳደር ትራንስፖርት ሎጀስቲክ ባለሥልጣን

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡- ርጢን ፋርማሲዮቲካል ኃ/የተ/የግ/ማህበር  

የአመልካች አድራሻ፡- ወረዳ 07 የቤት ቁ, አዲስ, ጉለሌ, አዲስ አበባ አትዮጵያ

2 የማመልከቻ ቁጥር ፡- LTM/13806/2015  
ማመልከቻው ገቢ የሆነበት ቀን፡- 16/06/2015 E.C.

3 ምልክት፡- 4 የምልክቱ መግለጫ፡-የቃልና ምስል

5 የቀለም ዓይነት፡- ጥቁርና ነጭ

6 የብቸኛነት መብት አለመጠየቅ መግለጫ፡
(PHARMACEUTICAL)

7 ዓለም አቀፍ ምድብ፡- 35

8 ማመልከቻው የሚሸፍናቸው ምርቶች ወይም አገልግሎቶች

የሰው መድሀኒት እና የህክምና መገልገያዎችና መለዋዎጫዎች የጅምላ ንግድ (ምድብ 35)

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ስለሆነም ተቃዋሚ ካለ የጋዜጣ ማስታወቂያው 
በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ ለኢትዮጵያ  አእምሯዊ ንብረት 
ባለስልጣን መ/ቤት ካልቀረበ ምልክቱን የምንመዘግብ መሆኑን እናስታውቃለን፡፡ስለሆነም ማንኛውም ሰው ካለባለቤቱ ፍቃድ 
በዚህ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ አእምሯዊ ንብረት ባለሥልጣን

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡- ፀሐይ ባንከ አ.ማ  

የአመልካች አድራሻ- ወረዳ 9 የቤት ቁጥር አዲስ ቂርቆስ, አዲስ አበባ ኢትዮጵያ 

2 የማመልከቻ ቁጥር ፡- LTM /13647/2015 
ማመልከቻው ገቢ የሆነበት ቀን፡- 22/05/2015 E.C.

3 ምልክት፡- 4 የምልክቱ መግለጫ፡-የቃልና ምስል

5 የቀለም ዓይነት፡- ጥቁርና ነጭ

6 የብቸኛነት መብት አለመጠየቅ መግለጫ፡- ባንክ ከወለድ ነፃ 
የባንክ አገልግሎት (BANK’S INTEREST FREE BANKING)

7 ዓለም አቀፍ ምድብ፡- 36

8 ማመልከቻው የሚሸፍናቸው ምርቶች ወይም አገልግሎቶች

ከወለድ ነፃ የባንከ አገልግሎቶችን ሁሉ ያካትታል (ምድብ 36)

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ስለሆነም ተቃዋሚ ካለ የጋዜጣ ማስታወቂያው 
በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ የሚያስችል ማስረጃ ለኢትዮጵያ አእምሯዊ ንብረት 
ባለስልጣን  መ/ቤት ካልቀረበ ምልክቱን የምንመዘግብ መሆኑን እናስታውቃለን፡፡ስለሆነም ማንኛውም ሰው ካለባለቤቱ ፍቃድ 
በዚህ ምልክት ከተጠቀመ በኢትዮጵያ ህግ ይጠየቃል፡፡

የኢትዮጵያ አእምሯዊ ንብረት ባለሥልጣን

ማስታወቂያ 
ክብር ለኢትዮጵያ የልማት እና በጎ አድራጎት ማህበር የተባለ አገር 
በቀል ድርጅት ከዚህ በፊት ያልነበረ ሲሆን ከዚህ በታች በተቀመጠው 
አርማ የሚጠቀም መሆኑን እያሳወቀን፡፡ 
ተቃዋሚ ካለ እስከ መጋቢት 25//2015 ዓ.ም በኢ.ፌ.ዲ.ሪ የሲቪል 
ማኀበረሰብ ድርጅቶች ባለሥልጣን ሕብረት ኢንሹራንስ ሕንፃ 4ኛ 
ፎቅ ቢሮ ቁጥር 406 ድረስ ከጠዋቱ 2:30 ጀምሮ ማቅረብ የሚችል 
መሆኑን እንገልፃለን፡፡ 

በኢ.ፌ.ዲ.ሪ የሲቪል ማኀበረሰብ ድርጅቶች ባለሥልጣን 

የጨረታ ማስታወቂያ 
የአዳማ ሆስፒታል ሜዲካለ ኮሌጅ ለ2015 የበጀት ዓመት መድሐኒቶች፣ ሪኤጀንቶችን (Reagent) እና የተለያዩ 
የህክምና ዕቃዎቸ በዘርፉ ከተሠማሩ ህጋዊ ነጋዴዎች ላይ በግልጽ ጨረታ አወዳድሮ ለመግዛት ይፈልጋል፡፡ 
ስለዚህ ከዚህ በታች የተዘረዘሩትን መስፈርቶች የምታሟለ ነጋዴዎች መወዳደር ትችላላችሁ፡፡
1. በዘርፉ የተሰማራችሁና 2015 ዓ.ም የታደስ ህጋዊ ንግድ ፍቃድ ያላችሁ እንዲሁም የዘመኑን ግብር የከፈላችሁ። 
2. በገንዘብና ኢኮኖሚ ልማት ጽ/ቤት በአቅራቢነት ዝርዝር ውስጥ መመዝገባችሁን የሚያረጋግጥ መረጃ 

ማቅረብ የሚችሉ፡፡
3. ተጫራቾች የሚያቀርቡትን የጨረታ ሰነድ ኦርጂናልና ኮፒ በተለያየ ፖስታ ማሽግ አለባቸው፡፡ 
4. ተጫራቾች ያሸነፉበትን ዕቃ ግዥ መ/ቤት ድረስ በራሱ ወጭ ማቅረብ አለባቸው፡፡
5. የጨረታ ሰነዱን ተጫራቾች ይህ ማስታወቂያ ከወጣት ቀን ጀምሮ ከኮሌጁ ግዥና ፋይናንስ የስራ ሂደት ከፍል እስከ  

04/08/2015 ድረስ ዘወትር በስራ ሰዓት የማይመለስ 200 /ሁለት መቶ/ ብር በመክፍል የጨረታ ሰነዱን 
መውሰድ አለባችሁ፡፡

6. ጨረታው የሚከፈተው በ04/8/2015 ዓ.ም ከቀኑ 8፡30 ሰዓት ተጫራቾች /ህጋዊ  ወኪሎቻቸው በተገኙበት 
ይከፈታል፡፡

ለጨረታ ማስከበሪያ  20,000 ( ሀያ ሸህ ) ብር በባንክ የተረጋገ ሲፒኦ/ በካሽ ብቻ ማስያዝ የሚችሉ መሆን 
አለባቸው፡፡
መ/ቤቱ የተሸለ አማራጭ ካኘ ጨረታውን ሰከፊልም ሆነ በሙሉ የመሰረዝ መብቱ የተጠበቀ ነው፡፡ 

ለተጨማሪ መረጃ 0228123956 ይደውሉ! 

አዳማ ሆስፒታል ሜዲካል ኮልጅ 

